
Tino Lago,  director de “A Nova Peneira”

editorial

 guerra é unha negra e cruel 
monstruosidade  que amosa 
a parte máis terrible do ser 
humano. Non me podo ima-
xinar o terror que pode supor 

que alguén bombardee o sitio no que 
vives, que homes armados entren na 
túa casa e disparen contra ti ou contra 
os teus seres queridos. Só podo sentir 
horror ante calquera tipo de sufrimento,   
tenrura e empatía infinita por todos os 
seres humanos que en calquera con-
flito da historia da nosa especie foron 
vítimas de violencia. E só podo sentir 
desprezo e noxo superlativo polos ca-
nallas que crean as  condicións que fan 
posibles as guerras, ou tiran beneficios 
dos conflitos bélicos. Este sentimen-
to de tenrura, compaixón e piedade  
tamén inclúe aos israelís asasinados 
polos ataques dos grupos armados 
palestinos o pasado 7 de outubro, des-
de logo que si. No máis íntimo de min 
lamento profundamente esas mortes , 
sinto a dor dos seus seres queridos e 
desexo que todas as persoas tomadas 
prisioneiras pola resistencia palestina 
poidan regresar con vida xunto ás súas 
familias o antes posible. Pero négome 
a condenar eses ataques, pois conde-
nalos non serve para resolver nada e 
desde logo que quen os condena non 
se sitúa nunha posición moral superior 
a quen non o fai. O realmente relevan-
te, tanto desde un punto de vista prácti-
co como ético, se en verdade se quere 
resolver ese ou calquera conflito, non 
é condenar senón comprender. Só en-
tendendo as causas que provocan as 
guerras é posible tratar de atopar algún 

tipo de solución. E no caso da actual 
guerra en Gaza parece máis que obvio 
que non se pode manter a máis de 2 
millóns de persoas encerradas de ma-
neira permanente nunha superficie de 
365 quilómetros cadrados, condenán-
doas a vivir na extrema pobreza , sen 
esperar unha resposta violenta por par-
te dos encerrados. Que fariamos cal-
quera de nós? , que fixeron os xudeus 
no gueto de Varsovia?.
 Israel é un estado que nace en 1948 
e resulta de migracións masivas de xu-
deus de todas as partes do mundo. As 
persoas que chegaban non se instala-
ron nun deserto, fixérono nun país que 
estaba habitado maioritariamente por 
árabes e fórono colonizando aos pou-
cos ata a actualidade na que milleiros 
de colonos israelís habitan , violando 
sistematicamente as resolucións da 
ONU ao respecto, as terras de Cisxor-
dania que deben constituír parte do 
futuro estado palestino. Non é posible 
que ningún pobo colonizado acepte a 
súa situación sen ofrecer unha respos-

ta. Non se deu esa situación 
na historia da humanidade 
en ningún caso , non se 
pode concibir que ninguén 
acepte iso sen ofrecer resis-
tencia. Desde a perspectiva 
do colono a resistencia é 
terrorismo, e desde a pers-
pectiva do colonizado le-
xítima defensa. Chámeno 
terrorismo se queren , pero 
o “terrorismo” créao quen 
coloniza.
  Desde a óptica do colono 

só existen as súas propias vítimas. Así 
pois coñecemos os nomes , soños ilu-
sións e perspectivas das vítimas israe-
lís .Como non sentir compaixón ou em-
patizar cunha vítima israelí concreta da 
que sabemos o seu nome, as súas cir-
cunstancias, gustos e afeccións?.Pero 
das vítimas  palestinas, moitas máis, 
só sabemos unha cousa: o seu núme-
ro: 3.000, 4.0000, 5.000, 10.000......Os 
números non teñen nomes, nin senti-
mentos , nin expectativas nin ilusións. 
Como é posible sentir compaixón ou 
empatía polo que só un número, un 
maldito número como os que eran obri-
gados a tatuarse no brazo os xudeus 
na Alemaña nazi?
 Por outra parte a colonización, alén 
de moralmente inaceptable, é causa 
de maneira inexorable doutra nefasta 
consecuencia: a pobreza do pobo co-
lonizado. O 25 de outubro deste ano a 
UNCTAD( a conferencia da ONU sobre 
comercio e desenvolvemento )publica-
ba un demoledor informe sobre a si-
tuación económica  de Gaza que entre 

outras cousas dicía:
“Desde que comezaron as restricións e 
peches Gaza experimentou 16 anos de  
retroceso no desenvolvemento”
“ Os palestinos son capaces de xerar 
crecemento se se lles permite producir 
e comerciar normalmente pero non se 
pode cando se aplican restricións , pe-
ches a cando se destrúen infraestrutu-
ras e bens”.
 Gaza ten unha renda per cápita de 
1.257 dólares( datos do 2022).Ningún 
ser humano pode vivir con 3,44 dólares 
ao día. Israel tena de 53.275 dólares 
(datos  de setembro deste ano).Gaza 
presenta unha taxa de paro do 45,3% 
mentres que en Israel o desemprego se 
sitúa no 3,20%. En Gaza a taxa de po-
breza é do 65% da poboación. De cada 
10 habitantes de Gaza 6,5 son pobres.
 A actual agresión militar que o estado 
israelí está a desenvolver contra os 
palestinos poderá acabar con toda a 
resistencia,asasinar un por un a cada 
combatente palestino( levándose no 
medio a milleiros de civís, nenos e ne-
nas incluídos) pero non van resolver o 
problema, todo o contrario: o van facer 
máis grande. É imposible que ninguén 
acepte  a colonización e a pobreza sen 
combater, e non van poder evitar que 
xurdan novos focos de resistencia ar-
mada. Só coa fin da colonización e a 
constitución do estado palestino, en 
plena igualdade co resto de estados 
do mundo, pode albiscarse algún tipo 
de esperanza para poder rematar esta 
espantosa traxedia que é responsabili-
dade de quen coloniza e oprime.

Paz e liberdade para Palestina.

A

Fotografía: Lucía Santos

Con Palestina

s veces cómpre dicir aquilo que 
ninguén quere oír. Estamos en
tempos de confusión e ben 
sabemos, sería bo recuperar 
a cordura ou un anaco dela, 

anque non é unha medida moi recon-
fortante pero sempre curadora, faise 
necesaria no medio da suposta hosti-
lidade e da precisa circunstancia deste 
tempo, que volve aos tempos da caver-
nícola ignorancia. Tempos que a nós 
tanto aínda nos doen  porque sabemos
como foi aquilo de facer todo á forza e 
baixo ameaza, naquela voz que urxía 
violenta e chea de castigo. Vímolo nos 
informativos destes días, moreas de 
xente odiándose, no insulto, na desver-
goña, con signos e bandeiras do atrás 
pérfido e caduco, da senrazón. Tempos
de eleccións e tentando un goberno.     
Pero hai uns que se non gobernan eles, 
os demais non saben gobernar, aínda 
equivocándose. Todos venden o que 
non teñen. Xorden difamacións, enga-
nos, tropezóns, bochorno vergoñento.   
Saen á rúa veleidades e os violentos 
encirran coa falsa moeda. Son aque-

Hai que dar a cara!
Baldomero Iglesias Dobarrio, “Mero”

opinión

la xente que ten que gañar sempre, e 
senón é xogo revolto. Sinalan aos de-
mais e din que aqueles fixeron trampa, 
contáronse mal os votos, o que preten-
den é inconstitucional, son amigos do 
árbitro, ameazan a fin da competición, 
que se rompe a liga etc. Gañan os que 
mellor venden o fume, ameazan e di-
funden medos.
 Detrás estará o pau e caerá nas nosas 
costas, mentres soñemos melloras dos 
servizos, médicos, mestres e atención 
básica dos dereitos. Estamos nese lu-
gar inalcanzable da mesma ilusión que
demandamos. Todos petan na porta e 
amosan gaiolas liberadoras que non 
son o que parecen. Os pobres, moitos 
mais, abondan máis na súa pobreza e 
dóense, mentres os ricos, tamén máis, 
presumen e dan proba de fachenda 
para o escarnio dos que sofren. Pre-
sentan as súas caras máis amables e 
suxestivas, todos prometen, arriscarán 
a mentira e menten sen pudor. Atreven 
ousadas formas de xogar cos nosos 
soños, que están detrás dunha xus-
tiza certa, detrás dun anaco de pan e 

a carón da dignidade. Anque no efec-
tivo non se aprezan. Detrás de todo 
isto todos sabemos como menten, que 
as cifras son estimables, que haberá 
medias tintas e sombras, que mirarán 
discretamente para outro lado, que son 
oportunistas, mercadores dos seus 
propios intereses para vender os nosos 
dereitos, que non lles interesan en ab-
soluto. Séntense libres para facer a súa 
vida sen maior problema.
 Como senón, chegamos a este dete-
rioro de nós? Como puidemos chegar a
esta negación da evidencia. Como se-
nón, sabémolo ben en Galiza, aínda 
estamos a pedir paso para ser quen so-
mos e expresarnos en honra e orgullo 
na Lingua Propia? Ben se viu en Madrid 
como renunciaron -algúns con mando 
en praza- á dignificación da orixe, os 
mesmos que deterioraron servizos ne-
cesarios e públicos que aportaban, xa 
en tempos remotos, un lugar de igual-
dade e descanso. Onde quedou aquela
sociedade civil e pública garante da 
orde e a lei? Onde vai aquel ensino de 
calidade e atento ás particularidades 

que noutrora houbo?
 Onde vai o noso idioma, a nosa fala, 
a nosa Cultura? De que valeron todos 
os crápulas que nos venderon nubes, 
que aínda ocupan postos de responsa-
bilidade, os mesmos que chuparon do 
frasco durante tanto tempo e seguen 
abandeirando a mesura e constrición 
na que nos tiveron? Onde está a de-
fensa da Terra, do Aire, da Auga, como 
elementos fundamentais da nosa 
existencia? Onde están os medios de 
recuperación e de activismo que pro-
poñían para darlles traballo aos tantos 
que, aínda hoxe, non teñen. Onde van 
aquelas persoas que loitaban incansa-
blemente polo desenvolvemento pú-
blico, mesmo ata chegar a negarse a 
aceptar as evidentes mentiras envoltas 
en elegancias?
 Ás veces cómpre dicir aquilo que nin-
guén recolle. Ás veces hai que culpar 
aos que mandan, pero a culpa tamén é 
para os que consenten sen facer forte 
oposición, non van quedar coma que 
están sen responsabilidades. Hai  que 
facer exercicio firme de reclamación, 
de
negarse a esta farsa. Esixir aos que te-
ñan parlamento, e representatividade, 
ese xeito de repetir e corrixir, de opor-
se, de denuncia e reconsideracións 
dos desatinos, enfadarse para facer 
cumprir aquilo que un día prometeron 
e non compren. A nosa realidade como 
pobo e nación debe facerse coa forza 
parlamentar, ata esclarecer e amosar 
as circunstancias do noso ser, esixir 
dignidade e exercicio de posesión. 
Dando a cara,  dicíndoo abertamente.

A

Polígono O Cerquido, 59 BUDIÑO

4

�������Carnicería

Charcutería

Peinador, 81
���

������

986 487 947 
646 907 230 

BAR

Maceira

Coñece as nosas estalacións e servicios
986 330 473 - 669778419

Avda Sanguiñeda, 101

Mos

Moi felices festas a 

Avanzan os traballos de mellora do firme 
en varios viais de Cans

 O Concello do Porriño está acometendo a renovación integral do firme e 
mellora da drenaxe de viais na Buraca e no Buraco

 O alcalde do Porriño, Alejandro Lo-
renzo, e os concelleiros Ramón Porto 
e Marcos Martínez, supervisaron hoxe 
os traballos de renovación do asfaltado 

que se están a desenvolver en varios 
viais da parroquia de Cans, concreta-
mente no Buraco e na Buraca. 
Estes atopábanse en moi mal estado, 
sendo necesaria a rehabilitación inte-
gral do pavimento, así como a realiza-
ción de cunetas para a recollida das 
augas pluviais que estaban a danar o 
firme existente. 
 No caso de Buraco, estase actuando 
nun tramo de 737 m, cunha anchura 
media de 4,1 m. Amplíase a platafor-
ma en 155 m2 e esténdese unha capa 
de rodadura nunha superficie de 3.019 
m2. Ademais, proxéctase unha cuneta 
de seguridade de 77 m de lonxitude. 
No caso da Buraca a lonxitude actua-
ción é de 569 m, cunha anchura media 
de 4,4 m e extenderase unha capa de 
rodadura nunha superficie de 2.497 
m2. Executarase tamén unha cuneta 
de seguridade de 53 m de lonxitude. 
 Estas actuacións están incluídas nun 
proxecto de melloras de varios viais 
municipais que supuxo unha inversión 
de máis de 165.000 euros subvencio-
nado con cargo ao Plan Concellos 22-
23. 

Alejandro Lorenzo supervisando as obras de mellora en Cans
Alejandro Lorenzo no servizo de atención temperá Alejandro Lorenzo na ludoteca

O Porriño
O Porriño

O Porriño contará con novas instalacións 
para a ludoteca municipal permanente e o 

servizo de atención temperá
 Un novo local situado na contorna do Centro de Saúde e o Pavillón Mu-
nicipal acollerá ambos servicios dirixidos a prestar unha mellor atención 
ás familias con nenos e nenas pequenos

 O Porriño contará con novas instala-
ción dirixidas directamente a prestar 
unha mellor atención ás familias do 
municipio con recursos a prol da con-
ciliaciación e o desenvolvemento dos 
nenos e nenas. 
 Así, un novo local situado na contor-
na do Centro de Saúde e o Pavillón 
Municipal acollerá a nova Ludoteca 
Municipal, a primeira permanente no 
Porriño, e o servizo de Atención Tem-
perá; ambos financiados pola Xunta 
de Galicia. 
 A tal fin, o Concello do Porriño forma-
lizou a adquisición das instalacións, 
que contan coas condicións de clima-
tización, espazo e mobiliario axeita-
dos para este fin, por un importe de 
169.183,79 euros máis IVE. Cabe 
destacar que no ano 2019 xa se ini-
ciara un expediente para a adquisi-
ción deste local, sito na rúa Doantes 
de Sangue, co fin de instalar nel a 
Escola Municipal de Música, algo que 
o actual executivo descartou ao non 
reunir as condicións necesarias para 
este fin. 
 “Queremos poner en marcha estas 
instalacións á maior brevidade posible 

xa que son servizos moi demandados 
polas familias, proba diso son os 89 
pequenos e pequenas que están a ser 
atendidos no servizo de Atención Tem-
perá do Porriño dende que se puxo en 
marcha”, explicou o alcalde, Alejandro 
Lorenzo, “A intervención que se vai ter 
que realizar neste local para acondicio-
nalo non é de magnitude, xa que conta 
requisitos para este uso, baños adap-
tados e incluso con xogos e mobiliario 
para a ludoteca”. 
 O servizo de Atención Temperá contará 
con entrada independiente e ademais 
dunha zona de recepción e atención 
terá tres sala habilitadas para fisiotera-
pia, logopedia e psicoloxía. Este recur-
so sirve de guía da man de profesionais 
a moitas familias para tratar posibles 
trastornos do desenvolvemento en ne-
nos e nenas de 0 a 6 anos a través dun-
ha actuación conxunta e interdisciplinar 
imprescindible que dea unha resposta 
global ás súas necesidades. 
 Actualmente está instalado en tres lo-
cais habilitados no Pavillón Municipal 
que non son os acaídos para este fin. 
Unha ubicación temporal que se habi-
litou para comezar a prestar o servizo 

A Louriña

Imaxe do pleno de O Porrriño

O Porriño

Salceda de Caselas

coa maior urxencia ante a demanda 
que existía. 
 Os profesionais do servizo de atención 
temperá traballan en coordinación cos 
servizos sociais, sanitarios e educativos 
do Concello, polo que a nova ubicación 
aglutina os mesmos nunha mesma 
zona. 

 Por outra banda, a Ludoteca municipal 
pensouse como un recurso dirixido a 
mellorar a conciliación da vida personal 
e laboral das familias do Porriño. Tras 
prestalo de maneira temporal neste úl-
timo ano a entidade local o poñerá en 
marcha de maneira permanente para 
dar unha resposta contínua.

O BNG acusa a Alejandro Lorenzo de 
recortar a partida de Servizos Sociais

 O Pleno do Porriño ven de aprobar cos 
únicos votos a favor do Partido Popular 
unha serie de transferencias de crédito 
entre partidas que fai diminuir a inver-
sión en atención social en 370.000€, 
para poder incrementar outro tipo de 
gastos ordinarios. “Un feito de especial 
gravidade porque o orzamento munici-
pal vense de aprobar”, sinalou Pedro 
Pereira, o portavoz do grupo municipal 
do BNG.
 O goberno do PP aprobou un orza-
mento municipal que entrou en vigor 
en setembro do 2023 e que se anun-
ciou como o máis elevado da historia do 
Porriño no que o Alcalde presumía ter 
destinado 2,2 millóns de euros á partida 
de gasto social. Só pasaron trinta días 
desde a entrada en vigor do mesmo e 
no pleno de outubro o PP aproba dimi-
nuír a partida de asuntos sociais a favor 
de “outro gasto comprometido”. Tráta-
se de desviar gasto para seguridade 
cidadá e policía, ordenación de tráfico, 
protección civil, extinción de incendios 
ou urbanismo, entre outros; en lugar de 
executar na súa totalidade as partidas 

destinadas para gasto social.
 Para o BNG é preocupante esta falla 
de rigor na previsión do gasto. Alejan-
dro Lorenzo referíase ao orzamento 
2023 como as contas realistas que 
darían estabilidade ao concello ofre-
cendo unha planificación ordenada de 
gastos e ingresos e aseveraba actuar 
con responsabilidade fuxindo do popu-
lismo económico. Nada máis lonxe da 
realidade, o goberno co maior número 
de adicacións da historia do Porriño non 
pode xestionar tan arbitrariamente as 
contas  municipais. “No expediente non 
se acompañaron informes técnicos dos 
servizos afectados aos que se lle dimi-
núe a contía económica. Están a desa-
tender necesidades sociais e a atención 
e integración das persoas menos favo-
recidas en favor de outro tipo de gasto”, 
declarou o portavoz do Bloque, Pedro 
Pereira.
 Desde o BNG reclamamos ao gober-
no local que loite polas necesidades do 
pobo, porque nin o concelleiro de Servi-
zos Sociais, Abel Estévez, defendeu un 
dos piares básicos do estado de benes-

tar como son os servizos sociais nin a 
concelleira de Sanidade, Teresa Veloso, 
o fai coa situación da atención sanita-
ria no Porriño, negando no pleno a ne-
cesidade de incrementar o persoal do 
Centro de Saúde. “O Porriño non mere-

ce cargos públicos que ollan para outro 
lado ante os problemas da xente, que 
cando teñen que escoller entre defender 
os intereses do Porriño ou os do Partido 
Popular, escollen sempre os do Partido 
Popular”, concluíu Pedro Pereira.

Para o BNG: IBI en Salceda, medida reca-
dadora que confronta coa xustiza fiscal

 O Goberno municipal de Salceda de 
Caselas tentou que o Pleno do Con-
cello, reunido en sesión ordinaria no 
pasado día 26 de outubro, aprobara 
unha proposta de aumento da contri-
bución
urbana no ano 2024.
 O Sr. Concelleiro de Facenda expli-
cou a necesidade de incrementar os 
ingresos, non explicou pola contra 
ningunha medida tendente a reducir 
gastos. A tal efecto o goberno local 
circula por unha
única vía -a de acrecentar a recada-
ción-, e tenta facelo pola vía máis cur-
ta, incrementando a taxa do Imposto 
de Bens Inmobles, pasando do 0,40 
ao 0,50 %. Argumenta a existencia 
dun Plan de Axuste, polo que se com-
prometeu o Concello co Ministerio de 
Facenda, para poder formalizar un 
préstamo de mais de 2 millóns de eu-
ros. Diñeiro destinado a pagar factu-
ras, de anos anteriores ao 2023, que 
se corresponden con gastos para os 
que non existiu diñeiro na caixa mu-
nicipal cos que facer fronte.  O BNG 
votou en contra deste aumento do IBI 
en base as seguintes consideracións:
 Non se pode propoñer o aumento da 
contribución cando hai dous anos se 
aprobou a súa rebaixa; da que se de-
rivou unha evidente inxustiza fiscal, 
ao saíren como únicos beneficiados 
os contribuíntes que non estiveron 
afectados polo “catastrazo”, xa que 
estes non tiveran aumentos nos seus 

recibos anuais, fronte á veciñanza do 
rural salcedense que si tivo aumen-
tos de entre o 90 % e o 300 %, deri-
vados do procedemento simplificado 
de valoración catastral. Non é valida 
a proposta amparada simplemente 
en manifestacións, tanto da Alcaldía 
como da Concellaría de Facenda, 
de cumprir cun Plan de Axuste; é de 
considerar que hai que ter en conta 
outros aspectos como:
 A aprobación dun Orzamento Xeral 
para o ano 2024.
 Indicar que partidas se van axustar, 
como se vai reducir gasto que non é 
propio do Concello, como se vai eli-
minar o gasto innecesario, nestas cir-
cunstancias de escaseza de recursos 
económicos.
 Abordar a actualización do relatorio 
de valores catastrais para todo o Mu-
nicipio.
 A súa vez hai é de salientar que foi 
asinado un acordo, vixente, no que 
se garante a investidura da actual 
alcaldesa, baixo o compromiso de 
levar adiante a seguinte proposta:
Segunda.- Política fiscal e de xes-
tión dos recursos económicos:
1. Abordar revisión de taxas e im-
postos; en particular IBI e o relatorio 
de valores, con carácter xeral.
2. Transparencia na execución e ab-
soluto cumprimento da lexislación 
de contratación.
3. Compromiso de eliminación de 
todo gasto impropio (ex. Publicida-

de; axudas / subvencións a en-
tidades externas, etc.).Pasados 
mais de catro meses da toma de 
posesión a Srª Alcaldesa non tivo 
a ben desenvolver estes asuntos, 
polo que agardamos, agora que 
o sobado asunto das retribucións 
esta liquidado, que o goberno lo-
cal se poña en “modo goberno” e 
comecemos a debater os importan-
tes temasque temos por diante as 
organizacións que subscribimos os 
acordos de investidura.

“Temos unha oportunidade histórica de acadar a
presidencia da Xunta. Ana Pontón ten unhas cualidades

que lle permiten chegar a todo tipo de sectores”
Luis Bará,  deputado do BNG

Falamos co deputado Luis Bará para coñecer como están os ánimos dos nacionalistas en relación coa próxima cita convocatoria 
electoral, que sen dúbida será unha cita coa historia pois nunca , e cando digo nuncaquero dicir nunca, o nacionalismo galego 
tivo posibilidades realistas degobernar Galicia. Luis amosouse animado, consciente de que vai ser difícil, e convencido de que 
estamos ás portas de que por primeira vez unha muller, unha nacionalista galega, poida presidir o goberno do país galego.

          O presidente da Xunta, Al-
fonso Rueda, foi ao programa de 
Land Rober hai pouco. Foi a pintar 
a mona, como dicía o presentador 
Roberto Vilar, ou foi a outra cousa?
 Foi porque hai datos que din que Rue-
da ten un baixo nivel de coñecemento 
e de valoración, ten un perfil de señori-
to urbano, de persoa distante e pouco 
humana. Foi a este programa porque 
desde o PP están a tentarlle construír 
un perfil. Este programa tiña o formato 
perfecto para isto.
         Crees que o PP utiliza aos 

medios públicos para o beneficio 
partidista ?
 Iso é unha evidencia. Xa o facían na 
época de Feixoo. Radio Televisión de 
Galicia funciona como gabinete de 
prensa do Partido Popular. Todo o que 
ten que ver cos informativos teñen a 
función de promover e enxalzar o la-
bor do PP e dos seus líderes.
           Escoitei con moita atención 
o discurso do portavoz PP, Alberto 
Pazos, no debate do estado da na-
ción, e no referente ao asunto da 
TVG, dicía que o goberno bipartito 

era peor.
 Cando o PP ten algunha dificultade 
para xustificar anomalías ou irregula-
ridades mira para atrás e busca a ver 
se hai algo no bipartito co que compa-
rarse. No caso de que iso fose así, iso 
non significa que agora o fagan mal 
eles tamén.
        Utilizar os medios públicos de 
maneira partidista é grave, pero le-
xislar ad hoc para tratar de saltarse 
as sentenzas xudiciais a min paré-
ceme máis que grave. E teño a sen-
sación de que no tema dos eólicos a 
Xunta trata de regular para tratar de 
liquidar os impedimentos xudiciais
a distintos parques eólicos aos que 
os tribunais lles deron para atrás. 
Consideras que isto é así?
 Considero que fixeron tal cantidade 
de chapuzas lexislativas e de parches 
que agora o Tribunal de Xustiza de 
Galicia está a botarlle abaixo practica-
mente todos os proxectos. O PP está 
a facer unha campaña de coacción, 
chantaxe e presión aos tribunais de 
xustiza utilizando a propia Xunta de 
Galicia, como á patronal eólica, á pa-
tronal empresarial, a CCOO, a UXT e 
a outras entidades sociais para presio-
nar ao TXG dicindo que hai inseguri-
dade xurídica.
        Debido a esta campaña de pre-
sión, crees que estas sentenzas do 

Tribunal Supremo que invalidan es-
tes parques eólicos poidan perigar?
 Se a sentenza que está no Supremo, 
que é a do parque eólico de Corne, se 
gaña neste tribunal, isto provocaría un 
efecto dominó e caerían practicamen-
te todos os parques porque todos te-
ñen o mesmo erro de tramitación. Isto 
sería un desastre para o PP e estas 
empresas.
 O PP di que se está paralizando o 
sector eólico e perdendo moitos pos-
tos de traballo. Isto é falso, foi o PP 
quen o paralizou no 2009 e, nos anos 
2017-2018, abriuse unha especie de 
barra libre e tramitáronse centos de 
proxectos.
         Como está o de Ence, ves al-
gunha posibilidade de que desapa-
reza da ría de Pontevedra?
 O concello vai presentar un recur-
so no Tribunal Constitucional e está 
pendente a súa valoración por unha 
suposta vulneración de dereitos. Este 
trámite é necesario para acudir á xus-
tiza europea. Neste tribunal hai ante-
cedentes como o da AP9 que permiten 
ser optimistas.
 Hai casos parecidos de concesións de 
infraestruturas públicas nas que non 
se seguiu o procedemento da norma-
tiva europea.
        En relación ao Concello de 
Pontevedra, pouco despois de en-

Luis Bará

entrevista redacción

trar esta nova Deputación, o con-
cello mandou unha nota de prensa 
laiándose da paralización da remo-
delación do convento de Santa Cla-
ra. E nestes día a Deputación acaba 
de mandar outra nota de prensa di-
cindo que Santa Clara foi espoliada 
polo Concello de Pontevedra. Espo-
liou o goberno de Pontevedra o con-
vento de Santa Clara?
 Isto é unha fuxida cara adiante de 
“demolicións Domínguez “, así o cha-
mamos nós a Rafa Domínguez, que 
é o vicepresidente da DEPO. Este se-
ñor, criticou e estivo tentado deslucir a 
compra de Santa Clara, que foi unha 
gran operación cun prezo razoable.  
Nesta operación as monxas puxeron 
unhas condicións e unha delas era le-
var o mobiliario e demais que eran da
súa propiedade. Agora que está na 
DEPO, e está a ter moitas críticas, este 
señor está a tentar defenderse con es-
tes ataques.
        Rafael Domínguez é o novo 
responsable de memoria histórica 
na DEPO, non?
 A memoria histórica xa non existe na 
DEPO. Non hai departamento, nin pro-
gramación, nin nada.
            Valórame o resultado das elec-
cións municipais e estatais do BNG.
 Nas eleccións municipais houbo un 
bo resultado, cunha subida importante. 
Tamén houbo datos negativos, como 
foi perder algunha alcaldía referente 

do BNG por motivo dalgunha subs-
titución histórica como por exemplo 
Ponteareas co falecemento de Pepe 
Represas . Para compensar desta-
caría o enorme impacto positivo da 
alcaldía de Santiago de Compostela, 
algo que para o nacionalismo ten un 
elevado valor simbólico. Moi importan-
te tamén a incorporación de moitísima 
xente nova con perfís profesionais in-
teresantes.
         Co resultado das eleccións 
municipais, perdeuse a Deputación 
de Pontevedra. Que consecuencias 
vai ter isto para as pontevedresas e 
os pontevedreses?
 Creo que é a perda da DEPO foi 
consecuencia directa do resultado do 
PSOE en Vigo, que baixou moitísimos 
votos. Aínda que son crítico co papel 
das deputacións mentres existan tere-
mos que tratar de que sexan útiles, e 
isto é un retroceso evidente. O BNG 
lideraba aspectos tan relevantes como 
a compostaxe dos residuos, o Plan 
Ágora de mobilidade e transformación 
de núcleos urbanos, as políticas de 
memoria histórica, igualdade. Todos 
estes campos actualmente non teñen 
ningún departamento na DEPO e este 
gasto adxudicarano a outras causas.
          Coñeces o cruzamento de 
Setados, no concello das Neves?  É 
un cruzamento moi perigoso e o an-
terior Goberno de As Neves levaba 
anos solicitando á Xunta modifica-

lo. A resposta da Xunta de Galicia a 
este tema sempre foi non, resposta 
da conselleira Ethel Vázquez. Como 
é posible que agora, que entrou 
o PP no concello, o goberno local 
anuncie un acordo con esa mesma 
conselleira para e arranxar ese gra-
ve problema de tráfico?
 Si, coñézoo. Levo sete anos meten-
do esta emenda no Parlamento, o PP 
sempre votou en contra. Esta actua-
ción é un clásico do PP.
         Valórame as eleccións do Es-
tado.
 O BNG foi a cuarta forza que máis su-
biu no Estado e o noso deputado foi o 
máis caro tamén.
 Custounos 153.000 votos. Con este 
sistema electoral cústanos moitísimo 
obter deputados. Isto deixounos un 
sabor agridoce. En Pontevedra tiña-
mos fundadas esperanzas de quitar 
representante e non a sacamos. Non 
puido ser malia subirmos, nesa provin-
cia, 14.000 votos, pois pasamos dos 
39.000 aos 53.000. Que con 53.000 
votos na provincia de Pontevedra non
obtiveramos representación fala ben 
ás claras do difícil que é para o BNG.        
Subimos, e temos tamén unha se-
nadora, pero non acadamos o noso 
obxectivo de ter dous representantes 
no congreso, isto daríanos moitísima 
máis forza negociadora.
         Fálame do acordo de investidu-
ra BNG-PSOE.
 Acordo positivo e beneficioso para Ga-
licia. Isto demóstrao a reacción do PP, 
que están rabiosos. Quéreno desacre-
ditar criticando. A quita da débeda, a 
AP9, os xulgados, trens, dependencia, 
pensións. Este foi un acordo de investi-
dura e temos que traballar para que se
cumpra e seguir conseguindo cousas.  
Creouse entre PSOE e BNG unha co-
misión de seguimento para asegurar 
que todo o acordado se cumpra.
         Valórame o traballo de Carme 
Da Silva no Senado?
Traballo complementario a nivel territo-

rial e de temáticas polas súas carac-
terísticas e calidades. Moitas veces 
fanse cousas en Madrid que non teñen 
transcendencia pública pero que son 
moi importantes.
          Cando prevés que convoquen 
as eleccións galegas?
 Polos datos que temos serán na pri-
mavera, cremos que, entre marzo e 
xuño, ou mesmo que coincida coas eu-
ropeas de xullo, segundo lle interese a 
Rueda.
         Tratando de non confundir 
a realidade co desexo: hai posibili-
dades realistas de que Ana Pontón 
sexa presidenta da Xunta?
 Si, todas. Penso que hai unhas cir-
cunstancias moi propicias e nunca 
houbo unha situación semellante.
           Nunca na historia do nacio-
nalismo?
 Ana Pontón, como líder, ten unhas 
cualidades e unhas características 
que nunca tivo ningún líder no BNG. 
Ten moita capacidade de aglutinar o 
voto do ámbito nacionalista e de es-
querdas,
pero ten tamén moita capacidade para 
chegar a outros públicos.
 A clave está en xerar expectación e 
ilusión de cambio para mobilizar ao 
voto abstencionista
que pensa que como o PP vai gañar 
xa non van votar. Se somos capaces 
disto, entón é posible.
         Todas as enquisas din que o 
BNG segue subindo e o PP está á 
baixa e Rueda non termina de con-
solidarse como líder.
 Creo que temos unha oportunidade 
histórica e estamos en condicións 
de conquistar a presidencia da Xun-
ta. Ademais estamos nun momento 
determinante, se non conseguimos 
o goberno, o país entra nun proceso 
de grave deterioración en economía, 
industria, ataque ao territorio, á identi-
dade da lingua e á cultura. Temos que 
chegar ao goberno para reverter este 
proceso.

entrevista

A defensa do Louro como elemento vertebrador do Porriño
 O BNG considera que o río Louro é 
prioritario para O Porriño, tanto como 
espazo natural como de lecer. Con vis-
tas de pólo en valor, organizou o pasa-
do 12 de novembro unha andaina. Nela 
deuse a coñecer a diversidade das ri-
beiras do río Louro e destacouse o seu 
interese ecolóxico. A ruta, que contou 
coa participación dun nutrido grupo de 
persoas, estivo dinamizada polo técni-
co ambiental e concelleiro nacionalista, 
Marcelo Rodríguez. Falou de ecosiste-
mas e de especies, co dobre fin de va-
lorizar o río no seu paso polo Porriño e 
tamén de aprender cuestións relativas á 
súa protección.
 Esta acción forma parte da liña de ac-
tuacións que o BNG está a pór en mar-
cha con vistas de conseguir para o río a 
figura de protección ENIL (Espazo Na-
tural de Interese Local). O ENIL é unha 
ferramenta poderosa ao alcance da ad-
ministración local que axudaría a rexe-
nerar os bosques de ribeira e tamén a 
defendelos de futuras ameazas. O caso 
do Centro de Servizos ao Transporte 
proxectado en Torneiros é un bo exem-
plo de ameaza futura. Por outra banda, 
é necesario conseguir unha maior impli-
cación cidadá no coidado activo do río 
e esta implicación é máis posible vía o 
coñecemento que nos leva a estimar os 
valores naturais do noso territorio.
 No pleno de maio de 2022 aprobouse 
por unanimidade a moción presentada 
polo BNG para impulsar a declaración 
do río Louro e dos seus regos Laxes e 
Fonteliño (Couso) como ENIL. Esta fi-
gura de protección outórgaa a Conse-
llaría de Medio Ambiente, Territorio e 
Vivenda da Xunta de Galicia, mais des-
pois de que o Concello elabore unha 
proposta de memoria motivada. Á vista 
de que o PP mantivo paralizada a tra-
mitación ano e medio e que nos orza-
mentos municipais non se contemplou 
unha partida para tramitar o expediente, 

o BNG, o pasado mes de setembro, vol-
veu a insistir na importancia de declarar 
o río Louro Espazo Natural de Interese 
Local. Neste caso, o voto do PP foi ne-
gativo. Polos anuncios do goberno que 
preside Alejandro Lorenzo, a súa in-
tención é usar o espazo á beira do río 
para grandes eventos, permitir o tráfico 
rodado e crear zonas de aparcamento. 
É dicir, o PP ten un proxecto incompati-
ble co recoñecemento ambiental que se 
pretende conseguir.
 A aposta por incrementar zonas verdes 
e humanizacións sempre formou parte 
do modelo de vila que o Bloque defende 
para O Porriño. Na etapa 2003-2010, 
no goberno dirixido polo BNG, abríron-
se as sendas peonís polo Louro. Ade-
mais, durante a etapa bipartita, desde a 
Concellaría de Urbanismo que dirixía o 
actual portavoz do BNG, Pedro Pereira, 
compráronse parcelas próximas ao río 
para recuperar un entorno de gran valor 
ambiental. Suman un total de preto de 
20.000m2 que permiten crear unha im-
portante zona verde e de lecer tan ne-
cesaria para o centro urbano. En con-

sonancia con esta aposta, o BNG tenlle 
demandado repetidamente ao Goberno 
de España, a través de emendas aos 
orzamentos xerais do Estado, a insta-
lación de barreiras sonoras na autovía 
para evitar a contaminación acústica 
coa que esta infraestrutura está a afec-
tar este entorno natural. Paralelamente, 
a formación soberanista ten reclamado 
ante a Xunta de Galicia a sinatura dun 
convenio de colaboración coa empresa 
enerxética Naturgy, para poder investir 
en soterrar as liñas de alta tensión que 
atravesan as ribeiras do Louro ao seu 
paso polo Porriño.
 No BNG somos conscientes de que a 
recuperación integral do espazo urbano 
do río non será completa mentres o ma-
tadoiro permaneza na súa localización 
actual, que, a día hoxe, non atende a 
ningún criterio lóxico: nin desde o punto 
de vista do medio, nin pola súa proximi-
dade coas vivendas do casco urbano, 
nin sequera pensando na propia expan-
sión da empresa. A declaración do ENIL 
ten que axudar a traballar nun traslado 
do matadoiro necesario para converter 

o Louro no pulmón verde que O Porriño 
precisa. Reclamámoslle ao PP retomar 
o camiño das negociacións iniciadas 
polo BNG co Grupo Coren no 2005, 
desde os gobernos local e autonómico 
dos que formabamos parte.
O futuro do Porriño pasa por afianzar e 
fortalecer o seu carácter industrial, pero 
temos que conseguir que vaia acom-
pañado dunha maior habitabilidade do 
municipio. As persoas que sofremos o 
impacto de tan importante actividade 
empresarial, tamén temos dereito a ver 
mellorada a nosa calidade de vida.
No BNG defendemos poñer as persoas 
no centro das políticas públicas. Traba-
llaremos para construír, desde a plurali-
dade e da man da acción veciñal, unha 
alternativa sustentable ao modelo que 
nos ofrece o goberno do PP dirixido por 
Alejandro Lorenzo.

�������������������

Andaina polo Louro

A humanidade leva desde os seus comezos en conflito e creando guerras con calque-
ra tipo de escusa: a relixión, poder, moral, salvar a democracia..... E isto malia que 
ocorre desde a noite dos tempos semella que non ten visos de mudar. O paradigma 
da miseria moral que supón a guerra podería ser  a foto do trío das Azores. Aquela 
na que  Bush, Blair e o monicreque de Aznar decidiron comezar unha guerra ba-
seada nunha mentira: a procura de armas de destrución masiva que non existían. 
A guerra  deixou máis de 650.000 iraquís asasinados e dous millóns de refuxiados, 
todos e todas vítimas inocentes. A morte e o sufrimento de moitos, consecuencias 
inevitables de todas as guerras, provocan o enriquecemento duns poucos, misera-
bles capitalistas que gozan de todo tipo de comodidades vitais a costa da morte e a 
miseria de outros e outras. As motivacións morais que se ofrecen a modo de escusas 
para xustificar as guerras son sempre falsas. Mentiras desde o principio á fin, sempre 
mentiras, todas e cada unha das veces mentiras . As familias  ás que están extermi-
nando coa escusa do terrorismo son exterminadas para saquealos, tanto para rou-
barlle os seus seus recursos de gas e petróleo, como os seus fogares e o seu país,para 

que outros  cidadáns  teñan dereito a terras que non son súas. O exemplo máis 
terrible témolo no sionismo que están levando a cabo un exterminio do pobo 
Palestino, mentres crean unha narrativa falaz: “ a vítima convertida en verdugo”. 
Para saber máis sobre a OTAN e o papel que xoga nestes conflitos A Nova Peneira 
conversa con Manuel González Garrido, voceiro do Comité Anti OTAN. Manolo 
é un histórico da esquerda política  galega, activista incansable xa desde aqueles 
tempos pasados da Plataforma Veciñal de Esquerdas, que no abrente dos anos 90 
do século pasado  lideraba Méndez  Ferrín, ao que nos alegrou moito velo activo 
e ilusionado. Velaí  vai o que deu de si a nosa conversa.

“A guerra de Palestina foi creada para que un 
mundo multipolar alternativo ao mundo 
unipolar norteamericano non teña cabida”

O  comité Anti-OTAN de Vigo volve con  novos folgos  ás  rúas do país

Tristes guerras
se non é amor a empresa.

Tristes, tristes.
Tristes armas

se non son as palabras.
Tristes, tristes.
Tristes homes

se non morren de amor.
Tristes, tristes

Miguel Hernández

 Manolo Garrido,  portavoz do Comité Anti-OTAN de Vigo

entrevista de G. Figueiredo

         Fálanos das orixes do Comité. 
 En febreiro do ano 1981 foi fundado 
o primeiro Comité anti-OTAN en Vigo 
coa axuda do deputado da Unión do 
Pobo Canario Fernando Sagaceta. 
       Quen son os membros que for-
man parte deste comité? 
 Non existe ningún tipo de vínculo par-
tidario entre as persoas que estamos 

no Comité. Únenos a  sensibilidade 
pacifista e contraria ao imperialismo.
        Cales foron os motivos polos 
que creastes este comité?  
 As evidentes mentiras do referendo 
do 12 de marzo do 86 sobre a per-
manencia de España na OTAN, feito 
polo goberno de Felipe González. O 
14 de abril do 2022, antes do Cume 
da OTAN en Madrid do 29- 30 de 
xuño, decidimos xuntarnos e volver 
darlle auxe ao Comité Anti-OTAN 
creado en Vigo 41 anos atrás. 
 Nesta cimeira, á que chamaron o “sé-
timo plan estratéxico” da OTAN, deci-
diron unha guerra global planetaria, o 
avance da OTAN incumprindo todas 
as súas promesas anteriores desde 
que lle dixeron a Gorbachov que non 
ían avanzar nin un milímetro da in-
tegración da República democrática 
alemá na República Federal... Des-
de aquí foron crecendo e en Madrid 

acordouse a ampliación da OTAN a 
Finlandia, que sempre foi neutral, e 
Suecia para poñer bases nestes paí-
ses. O Obxectivo é rodear Rusia na 
chamada operación Anaconda. 
 En Madrid acordouse a guerra con-
tra Rusia, pero como parte estratéxi-
ca para seguir a segunda parte da 
guerra contra de China. Hai un libro 
de Augusto Zamora que o explica moi 
ben titulado “De Ucraína ao mar da 
China”, aquí expón que quen controle 
Rusia, controla o centro do mundo. 
 En Ucraína hai un personaxe, 
Zelenski, que ilegaliza todos os par-
tidos políticos, tanto de esquerdas 
como de dereitas, por dicir que son 
Prorrusos. 
       Que actos desenvolve este Co-
mité para Informar á xente? 
 Facemos pedagoxía, charlas, deba-
tes e concentracións para dar a co-
ñecer o noso programa que ten cinco 
puntos:   Defensa da terra, saída da 
OTAN, eliminación das bases, redu-
ción dos gastos militares e elimina-
ción total das armas nucleares. 
            Onde facedes estes actos? 
 En Vigo e arredores polas asocia-
cións culturais, etc. 
 Imos ter unha reunión con máis de 
40 colectivos de Vigo que engloba a 
sindicatos, partidos políticos, move-
mentos veciñais, movementos de mu-
lleres, movementos xuvenís para que 
se sumen á campaña que imos iniciar 
ata febreiro co lema “Nin OTAN, nin 
bases, nin gastos militares!”. 
       Con que apoios contades? 
 Coas persoas do Comité e veremos 
que colectivos máis se suman. 
        Que percepción tedes de como 
valoran á OTAN as maiorías so-
ciais? 
 O que soubo facer ben a OTAN foi 
asimilar todo o movemento que había 
en contra deles e neutralizalo.  
 A maioría non é que pense que a 
OTAN está ben, se non que como 
está aí e estamos secuestrados polos 

medios de comunicación e a estra-
texia de Goebbels, o ideólogo propa-
gandista do Terceiro Reich Nazi que 
dicía: Unha mentira repetida moitas 
veces, convértese nunha verdade. 
       Que papel xogan os medios de 
comunicación nesta divulgación? 
 Na divulgación da verdade, ningún, 
non a contan e a nós nin nos nomean. 
 O noso comité celebra en Vigo un 
acto en recordo do feito criminal máis 
grave da historia da humanidade que 
foron as bombas de Hiroshima e Na-
gasaki e que quedou impune, o 9 de 
agosto. É a única cidade de Galicia 
que o fai e ninguén o conta. 
 O papel da prensa é clave.  Pro-
pagan a filosofía do sionismo e da 
OTAN como elemento salvador da 
humanidade. 
    Alén de Vigo, tedes incidencia 
nalgunha cidade máis? 
 Estamos a tentar establecernos en 
máis Comarcas, parece que a de Pa-
radanta vai seguir os nosos pasos. 
Despois da guerra de Iraq e da men-
tira das armas de destrución masiva 
hai millóns de persoas que non están 
de acordo coa guerra, pero ese mo-
vemento non callou.    A ver se conse-
guimos que agora, coa guerra en Pa-
lestina si calle. Este conflito foi creado 
para que a ruta China non pase pola 
franxa e facerlle fronte para que un 
mundo multipolar alternativo ao mun-
do unipolar anglosaxón, sobre todo 
yankee, non teña cabida no mundo.  
 Veredes como se creará tamén un 
novo conflito en Venezuela. Venezue-
la é rica en petróleo e gas, e hai unha 
multinacional que quere saquealos. 
En África están con conflitos perma-
nentes polos monopolios europeos, 
sobe todo franceses...  
        Como pode contactar convosco 
as persoa que queiran formar parte 
do voso comité? 
 No correo electrónico comiteantiotan-
vigogmail.com a través do cal dare-
mos a información que sexa precisa.

Manolo Garrido coa Nova Peneira

entrevista

Moi felices festas a nosos clientes e amigos!

XXV Festa do Cogomelo en Entenza
 O pasado domingo 
19 de novembro a 
parroquia de Enten-
za en Salceda de Ca-
selas celebrou a vixé-
simo quinta edición 
da súa festa do Co
gomelo. A festa orga-
nizada pola Asocia-
ción de Xóvenes “ A 
Turonia” de Entenza 
converteuse xa nun 
clásico da temporada 
de outono xa non da 
nosa comarca, senón de todo o país galego. Este ano alcanza a súa edición número 25, e 
un cuarto de século de vida ofrecendo ,aos milleiros de visitantes que estes anos se ache-
garon a Entenza a coñecela, exquisitos pratos cociñados a base de cogomelos de primeira 
calidade é, sen dúbida, unha ocasión extraordinaria para trasladar desde as nosas páxinas 
a admiración e o respecto aos seus organizadores.
 Desde as 11:00 da maña, hora na que se abriu esta edición, centos de persoas se achega-
ron ao Centro Cultural de Entenza e nós, que tamén estivemos alí, somos testemuña de 
que a organización merece unha matrícula de honra polo seu traballo. Os aparcadoiros 
eran suficientes e sinalados de forma adecuada por persoal de protección civil, o recin-
to da festa amplo e limpo, a comida exquisita era servida de maneira áxil e eficiente, as 
actuacións musicais de enorme calidade, e os postos deartesanía que estaban na entra-
da do Centro Cultural ofrecían ao visitante unha alternativa de lecer, de moito interese, 
para complementar o aspecto puramente gastronómico. Alí estiveron as representantes 
das forzas políticas de Salceda: a súa alcaldesa Loli Castiñeira, a portavoz socialista e ex 
alcaldesa Verónica Tourón ou o concelleiro nacionalista Tano Guerra. E alí estivo tamén 
A Nova Peneira, grazas á xentileza da organización, coñecendo esta festa á que será un 
pracer asistir nas seguintes edicións.

O BNG reclámalle á Xunta melloras urxentes nos centros de educación
pública de Mos

A deputada no Parlamento Galego Alexandra Fernández denuncia o “desleixo” do PP de Rueda diante das “graves deficiencias” nos co-
lexios e no instituto de Mos.
O portavoz nacionalista no Concello, Gustavo Barcia, indica que as asociacións de nais e pais veñen denunciando moitos destes problemas 
dende hai anos.

 O Bloque Nacionalista Galego recla-
ma melloras urxentes da Xunta nos 
centros de educación de Mos. A fronte 
nacionalista vén de trasladar iniciati-
vas ao Parlamento galego diante da 
“saturación” do instituto e das “graves 
carencias e deficiencias” nas instala-
cións dos colexios públicos do conce-
llo.
 “A situación dos centros educativos 
en Mos é o resultado de anos de des-
leixo por parte da Administración gale-
ga en que non se tomaron as medidas 
necesarias para garantir unha ade-
cuada atención e calidade no ensino 
público”, denunciou a deputada no 
Parlamento galego Alexandra Fernán-
dez.
 Sobre as problemáticas do IES de 
Mos, dende o Bloque alertaron de que 
ten na actualidade entre 630 e 650 
alumnos e alumnas para un centro 
con capacidade para 500. Unha “sa-
turación” que se agrava pola falla de 
docentes, provocando que en varias 
aulas de bacharelato estean ao lími-
te de alumnado permitido. No mesmo 
centro, Fernández acusou o Gober-
no galego de “desouvir” as peticións 
reiteradas da comunidade educativa 
para cubrir as pistas exteriores,
ampliar as liñas do servizo de auto-
bús, así como arranxar a escaleira 
de incendios e a traída de augas, rota 
dende hai máis de 4 anos.
 Na mesma liña, a deputada naciona-
lista advertiu de que as infraestruturas 
de moitos colexios públicos de infantil 

e primaria están quedando “obsole-
tas ou inutilizábeis polo abandono” da 
Xunta. Por exemplo, no CEIP Atín-Ce-
la trasladou a demanda de construír 
tanto un muro de¡ contención fronte 
aos movementos de terras como un 
novo parque de primaria.

 Centros deteriorados
 No caso do CEIP Pena de Francia, 
chamou a actuar diante de “varios 
problemas de seguridade” como o ris-
co de caída do escenario afectado por 
xilófagos e o mal estado das instala-
cións
deportivas. Fernández subliñou ade-
mais a deterioración do centro, próxi-
mo aos 50 anos de antigüidade, que 
require de actuacións “urxentes” na 
fontanaría, nas recollidas de augas 
pluviais e nas pistas.
 En relación ao CEIP Petelos, a comu-
nidade educativa leva tempo alertan-
do da aparición de fendas na cimenta-
ción e de filtracións de auga na zona 
do ascensor, que provoca frecuentes 
curtocircuítos. Mentres, no CEIP Mes-
tre Martínez Alonso e no Mestre Val-
verde Mayo precisan dun cambio de 
ventás polo mal illamento térmico.

Demandas históricas
 O portavoz do grupo municipal do 
BNG de Mos, Gustavo Barcia, indica 
que moitos destes problemas non son 
novos e denuncia que “tanto a Xunta 
como o Concello de Mos fan ouvidos
xordos ante as reclamacións que as 
asociacións de nais e pais presentan 
ano tras ano”. Barcia considera que 

que “o abandono dos centros públi-
cos por parte da Xunta de Rueda é 
un reflexo do desprezo que o PP sin-
te pola Educación Pública”. Lembra, 
ademais, que o goberno de Nidia Aré-

valo “rexeitou de maneira sistemática 
todas as propostas que o BNG pre-
sentou nos últimos anos, tanto para 
mellorar os centros de primaria como 
para construír un novo instituto”.

Mos

n plena Estrada provincial, 
PO. 403 (en desuso oficial-
mente) - tramo de Fornelos 
da Ribeira, entre Ponteareas 
e Salvaterra do Miño, no que 

fora Centro do Sindicato Gandeiro El 
Progreso, actualmente en reformas, 
de non ser para a Casa da Cultura 
nin Centro de Día, como o parecer se 
pensa, polas razóns que sexan, ofre-
zo, os seus propietarios, o Proxecto 
Aldeán: Obradoiro Forno Artesanal, 
cuxa idea é aglutinar, a fortaleza de 
impulsar un proxecto propio, apos-

tando conscientemente polo núcleo 
pequeno que agarre novos métodos, 
como as redes sociais, que a tecno-
loxía faculta para chegar a unha visi-
bilidade que sería a mellor inversión 
para a parroquia, tendo en conta os 
medios de comunicación, e a cone-
xión - Salvaterra, Ponteareas, Vigo 
- como referencia. Claro que isto im-
plica un propósito: Ser un negocio no 
corazón da aldea.
 O proxecto achegado a gastronomía 
tradicional da terra, esencia galega, 
para facer empanadas, que saben a 

forno de aldea, con algo de Ceo, ros-
cas de ovos, de Anís... que evocan a 
tradición artesán do Condado.
 Seguir e impregnarse da filosofía 
que implica mimar o lugar na que se 
asenta, e a colaboración a través de 
tódalas asociacións sociais da parro-
quia.
 O Proxecto Aldeán: Obradoiro forno 
artesanal de Fornelos da Ribeira, po-
dería ser unha experiencia única, e 
destacaría ser o eido de quen busca 
creacións novas.
 Hoxe, o medo xa non está aquí. Non 
fai falta ir a outros lugares para de-
gustar calidade, deseño, innovación, 
nin esperar como funcionan outros. 
Aquí hai un local perfectamente situa-
do para non ir mais aló, e darlle unha 
volta de chave a porta, para crear con 
este Proxecto Artesanal, produtos de 
excelente calidade.
 Non é ningunha novidade, ningunha 
limitación para concibir este proxec-
to dende a aldea. Antes, nos meus 
tempos, para comer rosquillas había 
que ir a Ponteareas, agora xa non. 
Mais que diñeiro, no medio rural, de-
bían darse facilidades para que este 
proxecto fora adiante. Un Obradoiro 
Artesán, con forno, elaborador de 
empanadas de distintos sabores, do-
ces... e selo xerme dun proxecto para 
vellos e mozos que apostaran por 
abrir un lugar onde viven, na parro-
quia, de San Xoán de Fornelos.
 Xa sei que mais dun, dirame que é 
difícil arrancar pola inversión, a licen-
cia de obra, montar o obradoiro, pero 
é unha proba mais dun compromiso 
coa parroquia que conservou este lo-
cal.
 Eu me debo a OWEN que dixo crer 

que no mundo aldeán, todo ten futu-
ro.
 Só fai falta facilidades a xente da 
aldea, non só cartos, hai que facer 
formación universitaria e profesional, 
para quen queira ser emprendedor 
no medio rural.
 Eu ben sei como se arranxa o mun-
do, pero creo que esa sería unha boa 
forma de empezar.
 Meus veciños de Fornelos da Ribei-
ra: Botádelle un pouco de sal a vida!
 Eu sei de mozos que crearon plata-
formas dixitais buscando comer pro-
dutos
cultivados das hortas a prezo sos-
tible e xusto. Esta plataforma ten 
rostro e historia. Senten paixón pola 
aldea, pola artesanía, e reclamaban 
o seu valor. A gastronomía, é unha 
das cousas mais
importantes que forman o noso patri-
monio inmaterial.
 En Fornelos da Ribeira, contamos 
con emprendedores para formar este 
proxecto aldeá. E, dende o obradoi-
ro de fogo artesán, se pode facer
ricos praceres, que apuntan inicial-
mente.
 ¿Porque non en Fornelos da Ribei-
ra? ¿As empanadas e os doces non
namoran? Pois sería unha iniciativa, 
que ademais, ofrecería para o obra-
doiro, organizar feiras, promocións e 
outras actividades, etc.
 Sería o medio por recuperar o Cen-
tro do Sindicato, procurando con 
esta
iniciativa unha filosofía de vida, e se 
consolidaría como un proxecto co-
herente que animaría a xente desta 
miña parroquia, verse que a aldea 
está viva.

Manuel Alfonso Estévez, historiador

 historia

E

HORIZONTAIS
A-NOME DO ACTUAL SX DA CIG- ENTRE O PRIMEIRO E O TERCEIRO. B-NOME DE HO-
ME-EXPRESIÓN UTILIZADA PARA SAUDAR-SÍMBOLO QUÍMICO DO FÓSFORO. C-UN-SUBS-
TANCIA ORGÁNICA FORMADA POLA COMBINACIÓN DE GLICERINA E ÁCIDOS ORGÁNI-
COS DE 4 OU MÁIS ÁTOMOS DE CARBONO-DOMINIO XEOGRÁFICO PARA OS PAÍSES 
BAIXOS-A PARTE DO CORPO QUE APOIAMOS NO CHAN. D-AGORA- XORNAL DEPORTI-
VO ESPAÑOL- LIBRARSE DE ALGO. E-PRONOME FEMININO DE TERCEIRA PERSOA- CA-
PITAL DO PERU- NOME DE MULLER. F-ÓXIDO DE FERRO QUE ATRAE AO METAL-IN-
TERXECCIÓN UTILIZADA PARA CHAMAR E ADVERTIR-RÍO DE LUGO- 100.G- ESTRAÑA, 
POUCO COMÚN- PARROQUIA DE AS NEVES-GRUPO DE POBOS DE ASIA. H- ASEMBLEA 
NACIONAL- NOME DE HOME- TORTO CARA A DENTRO. I- CRÍAS DOS PORCOS- PENSAN, 
OPINAN. K-NECESIDADE DE DURMIR- O SENTIMENTO MÁIS POETIZADO DA HISTORIA- 
AO REVÉS ENTREGA .L- EXPEDIENTE DE REGULACIÓN DE EMPREGO- CEN- AO FINAL DAS 
PERNAS- AS DÚAS PRIMEIRAS LETRAS DO ALFABETO. M-CONSOANTE- VAGUEAR, NON 
TRABALLAR

VERTICAIS
1-MULLER QUE VENDE PEIXE- EXISTIR. 2-SÍMBOLO QUÍMICO DO ALUMINIO-ANTIGO CAUDILLO 
DE AL- ÁNDALUS. 3-PARTIDO POLÍTICO DO QUE UN TEMPO FOI SECRETARIO XERAL MARIANO 
ABALO COSTA-RÍO DE SUÍZA-OBXECTO DECORATIVO QUE SE LEVA NO DEDO.4-PARROQUIA DE 
SALVATERRA- O AMIGO MÁIS FAMOSO  DE FEIJOO ERA UN.....-VOGAL.5-POEMAS LÍRICOS DA GRE-
CIA CLÁSICA-EMPATE SEN GOLES- 200. 6-NOVE- DA ANTIGA TRIBO ISRAELITA DE LEVÍ- VOGAL. 
7 -MULLER QUE NON TEN COMPAÑÍA- TRES-ESCLEROSE MÚLTIPLE- A ÚLTIMA DO ALFABETO. 
8-VOGAL- MIL- 500-PRATO COMPOSTO DUN CALDO NO QUE SE COCEN SUBSTANCIA SÓLIDAS. 
9- “MÁGICO”---- ANTIGO XOGADOR DE FÚTBOL-NADA. 10-RÍO DE LUGO- 4º VOGAL- LINGUA 
PROVENZAL-SÍMBOLO DO SUESTE.11-CONTRACCIÓN DE PREPOSICIÓN +ARTIGO-ABUNDAN-
CIA ATA O EXCESO-VOGAL.12-CONSOANTE-ALIMENTO BÁSICO-SUFRIR UNHA OBSTRUCIÓN NA 
GORXA. 13-ACCIÓN REALIZADA PARA OBTER UN RESULTADO CONCRETO.

SOLUCIÓNS
HORIZONTAIS

A-PAULO- SEGUNDO. B-ELPIDIO- OLA-P. C-I -GRAXA- NL- PE.D-XA- AS -ZAFAR . E-ELA- LI-
MA-ANA.F- IMAN-EI-LOR-C.G-RARA-VIDE-TAI.H-AN-ROI-ZOUPO.I-ZACOTES-CREN.K-SONO-

AMOR-AD.L-ERE-C-PES-AB.M-R-LACAZANEAR

VERTICAIS
1-PEIXEIRA-SER.2-AL-ALMANZOR.3-UPG-AAR-ANEL.4-LIRA-NARCO-A.5-ODAS-OO-CC.6-IX-LEVITA-A.7 -SOA-III-
EM-Z.8-E-M-D-SOPA.9-GONZALEZ-REN.10-ULLA-O-OC-SE.11-NA-FARTURA-A.12-D-PAN-APEDAR-13 OPERACION

O encrucilladOO encrucilladO 
                                Por Khan deanPor Khan dean

Manuel Ruíz Robles,  antigo militante da UMD, portavoz da iniciativa “militares españois pola paz”.

opinión
Luces de bohemia: a farsa constitucional

o
  vindeiro martes 31 de outu-
bro representarase nas Cor-
tes unha nova escena de Lu-
ces de bohemia: o xuramento 
solemne da cadete Borbón 

ante os representantes do pobo es-
pañol. O seu xura civil simboliza -uns 
días despois do seu xura militar- o 
carácter militarista e reaccionario do 
sistema político emanado da dita-
dura, pois non houbo ao seu termo 
un auténtico proceso constituínte en 
liberdade. De chegar a reinar, será 
xefe do Estado español como conse-
cuencia das leis de sucesión decre-
tadas polo ditador xenocida Franco, 
aínda vixentes.
Trátase dunha brincadeira superflua, 
pois sería inviolábel segundo o art. 
56.3 da constitución, por tanto impu-
ne aínda que delinca, xa que non lle 

sería recoñecida responsabilidade 
algunha por actos contrarios ás leis, 
e non podería ser detida ou xulgada. 
Por tanto, en caso de pexurio non 
podería ser investigada, procesada e 
menos aínda condenada; por exem-
plo, se chegase a emular ao seu tata-
ravó Alfonso XIII. E, por se non bas-
tase, tería ademais o mando supremo 
das forzas armadas. Mando supremo 
que o seu pai Felipe VI exerceu de 
forma ameazante co seu abominable 
discurso do 3 outubro de 2017, emi-
tido en directo ante todo o país polos 
medios de comunicación, tras a brutal 
malleira ao pacífico pobo catalán po-
las “forzas da orde”. O anterior, proba 
que a función efectiva do rei -contra-
riamente ao que opinan algúns xu-
ristas militares, quizá inxenuamente- 
non é en absoluto simbólica, senón 

último elo da cadea de mando militar 
e, por tanto, garante do ordenamen-
to constitucional segundo o art. 8 da 
constitución. Algo totalmente insólito 
nos países da nosa contorna. A mo-
narquía é un grave obstáculo para a 
saída pacífica dos conflitos derivados 
do carácter plurinacional do Estado, 
pois esa é a súa verdadeira función 
constitucional.
Farsa constitucional que o vindeiro 
martes 31 de outubro escenificará a 
cadete Borbón como protagonista es-
telar, encarnando a continuidade dun 
réxime monárquico-parlamentario 
herdeiro de Franco. Será, unha vez 
máis, a esperpéntica confirmación do 
carácter militarista do réxime, onde 
o rei representa a última ratio da oli-
garquía financeira fronte a un posible 
cambio na correlación de forzas so-

ciais. Unha maior unidade e empuxe 
na acción dos movementos sociais, 
favorables á autodeterminación dos 
pobos do Estado, limitará a hexemo-
nía da oligarquía española, abríndo-
se paso a República dunha vez por 
todas. Pois, como expresei en máis 
dunha ocasión, teño a convicción 
de que só é posible democratizar o 
Estado aceptando o seu carácter 
plurinacional e o dereito de autode-
terminación. Mentres tanto, conti-
núa o xenocidio do pobo palestino a 
mans do Estado de Israel sen que o 
seu pai, o rei Felipe VI, condene os 
evidentes crimes de lesa humanida-
de do goberno israelí. Pola contra, 
deuse présa en condenar de maneira 
hipócrita o dereito do pobo palestino 
á resistencia contra o ocupante, cua-
lificándoo de terrorismo.

Juanma Alfaya é un veciño de Redondela que goza da súa xubilación 
despois dunha longa e brillante carreira como xuíz. Conversar con 
el é dese tipo de cousas que me fan adorar o meu traballo de con-
tador de historias da miña querida vila de  Redondela nas páxinas 
de A Nova Peneira. Juan Manuel é un inmenso océano de  lucidez, 
un conversador excelente que, imaxino que condicionado polo seu 
pasado como xurista, trata de armar os seus argumentos con rigor e 
de defendelos con solidez.  Sería imposible para calquera persoa cun 
mínimo de honestidade intelectual , non contaminada por aprioris-
mos de ningún tipo, despois de escoitar ou ler a Juan Manuel seguir 
a defender o esperpento da monarquía española.

“Desde o punto de vista semántico 
nacionalidade e nación é o mesmo.”

Juanma Alfaya Ocampo,  Maxistrado xubilado

        Facemos esta entrevista o día 
no que a heredeira á xefatura do 
estado xura a constitución, e a pre-
gunta sería entón se a mesma esta-
ría obrigada a cumprir este corpus 
legal?
 En teoría sí, claro. Todos os cidadáns 
estamos obrigados a cumprir a cons-
titución, e o xefe ou xefa do estado 
tamén. Ocorre, sen embargo, que o 
rei é inviolable e non está suxeito a 
responsabilidad ( artigo 56.3 da CE), 
podendo darse entón o paradoxo de 
separarse dela mediante comporta-
mentos ilegais e ata delictuais como, 
permítame o exemplo, que podía ser 
exaxerado, o de apoiar ou propiciar un 
golpe de estado, sen ningunha conse-
cuencia para el.   Pero eu coido que 
o problema da  inviolabilidade do xefe 
do estado, pola súa complicación e di-
ficultade, debemos deixalo para outra 
ocasión.
        Ben, pero permíteme facer soa-
mente outras dúas preguntas. E é 
que segundo teño entendido o TS e 
o TC interpretan a norma da invio-
labilidade de maneira absoluta ou 
sen distinguir entre comportamen-
tos públicos ou políticos e compor-
tamentos puramente privados. Que 
opinión merécete esta interpreta-
ción?
  No meu parecer esa interpretación é 
xurídicamente insostible, pois respon-
dería a unha inconcebible concepción 
teocrática da institución da corona. E 

non soportaría os criterios interpretati-
vos lóxico, teleolóxico ou sistemático, 
por exemplo. Levaría igualmente ao 
abxurdo,  e implicaría unha interpre-
tación extensiva -prohibida- dun privi-
lexio ou dunha excepción ao postula-
do constitucional de que todos somos 
iguais ante a lei. Pero noutros momen-
tos, igualmente, podemos examinar 
esta cuestión con moito mais fondura.
    Unha última pregunta antes de 
entrar no análese do problema dos 
nacionalismos. Qué opina sobre a 
posible inconstitucionalidade da 
amnistía?
   Como se pode imaxinar, atopámonos 
ante un asunto xurídico e políticamente 
moi discutido, e que merecería dunha 
conversa destinada exclusivamente a 
el. En todo caso, e moi en resumo: A) A 
constitución tan só prohíbe os indultos 
xerais. B) O argumento de que se a lei 
prohíbe o máis prohibe o menos é nes-
te suposto un artificio xurídico, dado 
que o criterio contitativo pode empre-
garse exclusivamente para institutos 
iguais, e amnistía e indulto son con-
ceptos netamente dispares. Non podo 
entrar aquí neste tema. Simplemente 
reseñarei que o TC xa deixou sentado 
que a diferencia entre a amnistía e o 
indulto non é contitativa senón cualki-
tativa (sentenza de 25 de novembro de 
1986). C) Se un examina os Diarios de 
Sesións da elaboración da Constitución 
colixe que “os pais da constitución” de-
cidiron deixar fora dela a institución da 

entrevista de Tino Lago e Marco A. Santos Soto Redondela

amnistía, nun diáfano recoñecemento 
de que estamos ante unha cuestión de 
legalidade ordinaria, ou sexa, que se 
deixa ao lexislador normativizar sobre 
este extremo. D) O dereito comparado 
permite a amnistía (Francia, Alemania, 
Italia, Reino Unido…). E) O noso dere-
ito admitíu amnistías. Por citar algun-
has delas, as acordadas cos Gobernos 
de Felipe González e Jose María Az-
nar. F) En fin, estes días os Letrados 
das Cortes informaron favorablemente 
o texto da lei de amnistía en cernes, e, 
en todo caso, será o TC o que teña que 
pronunciarse.
          Existe un nacionalismo centra-
lista español que nega as distintas 
nacionalidades do estado?
 Se non entendo mal, o obxecto esen-
cial e case único desta entrevista xi-
raría sobre o problema territorial, que 
ainda non aparece adecuadamente 
resolto a pesar dos arredor de coren-
ta e cinco anos de democracia, ou 
se preferimos, a cuestión, xurídica e 
política, estribaría en determinar se a 
Constitución Española de 1978 admi-
te a existencia de nacións – ademáis 
de rexións- dentro do Estado Español. 
Pois ben, como a pregunta ten moita  
complexidade, a resposta, en sentido 
afirmativo ou negacionista, non pode 
ser simplista, senón que require dunha 
pequena, alomenos, exposición de fei-
tos e de argumentos para, a través de-
les,  chegar a un posicionamento mini-
mamente razoable e fundado. E a liña 

argumental poderíamola desglosar en 
catro interrogantes ou apartados. Pri-
meiro, recoñece a CE as nacionalida-
des?. Segundo, nacionalidade é sinó-
nimo de nación?. Terceiro, que é una 
nación?. E cuarto e último, e partindo 
do concepto de nación que adopte-
mos, hai no Estado Español algún terri-
torio que mereza esa consideración?.
         A primeira cuestión a dilucidar, 
segundo ese esquema que propoñes, 
é a de se a CE admite a existencia de 
nacionalidades?. Cal sería entón a res-
posta?
 A contestación ten que ser forzosa-
mente afirmativa, dada a claridade da 
Constitución cando no seu artigo 2 pro-
clama que “ … recoñece e garantiza o 
dereito á autonomía das nacionalioda-
des e rexións…” que integran a nación 
española. Dunha simple ollada a este 
precepto dedúcese que a Constitución 
sanciona dous entes territoriais, nacio-
nalidaes e rexións, dado que se ambas 
institucións foran de idéntico contido 
empregaríase unha única palabra, 
ou nacionalidade ou rexión, pero non 
loxicamente as dúas. Xa que logo, es-
tamos ante ante suxeitos políticos di-
versos, e esa diversidade atópase, non 
menos inequívocamente, no grao de 
autonomía, de autogoberno, sí, de au-
togoberno, expresión esta última que 
ainda rexeitada polos posicionamentos 
máis centralistas, aparece explícita-
mente empregada pola propia Consti-
tución, cando no seu artigo 143. 1. di 

literalmente que as Autonomías “po-
derán acceder ao seu autogoberno”. E 
gobernar, en fin, non é soamente admi-
nistrar ou xestionar -o poder de outro-, 
senón  mandar, dirixir ou guiar un país 
ou unha determinada coleitividade po-
lítica, segundo definición da RAE. En 
conclusión, hai nacionalidades e re-
xións, como especies territoriais dife-
rentes, dentro dun mesmo xénero, as 
Comunidades Autónomas.
         Sentado entón que hai esas 
dúas categorías, nacionalide e re-
xión, a seguinte interrogante é a de 
se nacionalidade é o mesmo que na-
ción?.
 Ben, malia que existen autores que 
defenden que a nacionalidade sería 
unha especie de categoría intermedia 
entre nación e rexión,  coido que nacio-
nalidade e nación son termos esencial-
mente idénticos.
           Pero por qué, entón, a Cons-
titución non utilizar a expresión na-
ción, senón nacionalidade?
  A razón é moi simple. Pensemos no 
contexto político existente ao tempo da 
elaboración da Constitución. Despois 
da morte do ditador Franco, e como 
non houbo propiamente ruptura, sub-
sistía o aparato, as institucións fran-
quistas, entre elas os exércitos, que 
xuraran os principios do chamado Mo-
vimento Nacional, entre eles, a defensa 
dunha España “unha”, grande e libre. 
E nesa difícil coxuntura a utilización do 
termo nacións implicaría un máis que 

probable risco de involución, de aí que 
se buscara a nacionalidade, como pa-
labra de consenso e o suficientemente 
ambigua para sortear ese risco.
         Volvamos ao inicio. Nacionali-
dade e nación son conceptos idén-
ticos?
 Ao meu xuizo atopámonos, en efec-
to, ante termos coincidentes pois, pri-
meiramente, e xa dende unha vertente  
puramente filolóxica ou gramatical, os 
diccionarios de sinónimos e antónimos 
(María Moliner, Word Reference…”) 
reseñan un e outro substantivo como 
sinónimos. E sinónimo é o que ten o 
mesmo significado, sentido ou concep-
to (tamén a RAE). Pero é que se algu-
na dúbida quedara dende un punto de 
vista puramente semántico, a suposta 
dúbida se encargan de disipala os pro-
pios  chamados “páis da Constitución”. 
         Teño entendido que os país 
da Constitución foron sete. Os sete 
comparten esa identidade concep-
tual entre nación e nacionalidade?
 Ben, ainda que non podemos deter-
mos neste punto en demasía pois a 
entrevista prolongaríase unha enormi-
dade, tentarei reseñar algunhas das 
declaracións dos pais da Constitución, 
unhas feitas nos medios de comuni-
cación e outras, e moi especialmente, 
as que figuran nos Diarios de Sesións 
e na actas, co gallo da redacción da 
Constitución. 
     Indubidablemente, non resulta de 
estrañar que o ponente, D. Miguel 

Roca, como designado polo antiguo 
partido Minoría Catalana, sosteña a 
tese da identidade, ao dicir literalmente 
que “nacionalidade e nación queren di-
cir absolutamente o mesmo”. E no mes-
mo senso, o Sr. Solé Turá, designado 
polo PC (no seu libro de 1989 “ Nacio-
nalidades e Nacionalismo”), refiríndose 
á Constitución, escribe que España “é 
unha nación de nacións”. En fin, no Dia-
rio de Sesións figura a afirmación do Sr. 
Peces Barba,  nomeado polo PSOE, de 
que “para nós -refírese aos socialistas- 
nacionalidade é sinónimo de nación”.
        Vale, pero a cita comprende soa-
mente aos país da Constitucións de-
signados pola esquerda e os nacio-
nalistas. Pero sucedeu o mesmo cos 
nomeados pola dereita, daquela UCD 
e AP?
 Exactamente igual, tanto co Sr. Fraga 
Iribarse comoc o Sr. Hererro de Miñón. 
En síntese, e polo que fai ao primeiro, 
figura no Diario de Sesións da elabora-
ción da Constitución a frase literal súa 
de que ”… non é o momento de volver 
sobre o feito indiscutíbel de que nación 
e nacionalidade son o mesmo…”. Tan é 
así que o Sr. Fraga defende consecuen-
temente e dende os primeiros momen-
tos a modificación do Título VIII. E traio 
a colación en canto ao Sr. Herrero de 
Miñón, as súas declaracións con motivo 
dunha entrevista que lle fixo un periódi-
co rexional -canario- o día 7 de febreiro 
de 1977, na que proclama, e cito tamén 
na súa literalidade que “ eu coido que en 
España hai varias nacionalidades, di-
versas nacionalidades. Porque España 
é una Nación de Nacións…”. E engade 
que “eu penso que iso non é una lacra. 
Ao contrario. É unha especie de glo-
ria ser quen de integrar non soamente 
homes, senón tamén nacionalidades”. 
Creo que folgan máis comentarios.
           Ao fio do que vostede ven 
relatando, creo que tamén D. Ramón 
Tamames fixo recentemente parellas 
declaracións. Non é así?
  Alégrome que me faga esa observa-
ción, que ademáis dame pé a facer ou-

tra. É coñecido, por ser relativamente 
reciente, que o Sr. Tamames foi candi-
dato neste ano 2023  a Presidente de 
Goberno, na moción de censura de Vox 
(a segunda en trinta meses). Pois ben, 
nunha entrevista concedida polo Sr. Ta-
mames ao xornal El Mundo neste ano 
afirma que pódese dicir que España “é 
unha Nación de Nacións, unha Super-
nación”. E por se for pouco -que non o 
é-, xa nunha carta manuscrita dirixida 
no 2017 a D. Arthur Mas, Presidente da 
Xeneralitat ata 2016, escribíalle que “a 
Nación Catalana sería uhna forma de 
resolver o conflito entre Catalunya e 
España”. Pero, derradeiramente, non 
quero rematar este punto da identidade 
entre nacionalidade e nación sen citar 
un artigo conxunto que escribiu no dia-
rio El Pais, D. Felipe González con a 
que daquela era Ministra de Defensa, 
Dona Carme Chacón, o día 26 de xullo 
de 2010, no que afirmabábase que “Ca-
taluña é un dos suxeitos políticos esta-
tais, chamados Nacións sen Estado”, 
así como que “a concepción de España 
como Nación de Nacións fortalécenos 
a todos”. Ver para crer, dadas as súas 
recentes e contradictorias manifesta-
cións.
       Partindo entón de que nación e 
nacionalidade son termos coinciden-
tes, vaiamos deseguido ao seguinte 
problema, de qué é unha nación? 
 Dar nunha entrevista unha definición 
certeira de nación é tarefa prácticamen-
te imposible polas diferencias existen-
tes entre a doutrina, en relación ade-
máis co fondo vencellamento, quérase 
ou non, entre nación e estado. Por iso, 
xa algún pensador dixo que a nación “é 
una forza invisible que se basta por si 
mesma”. Darei una definición puramen-
te aproximativa e dende unha vertente, 
máis que abstracta, teórica  ou acadé-
mica, meramente descriptiva, pois así 
resulta de máis doada explicación e 
comprensión. E dende ese enfoque a 
nación precisa da concorrencia dunha 
serie de presupostos, que sen que sexa 
necesario que deanse todos, canto 

máis haxa, máis cerca estaríamos dela.
         Cales son eses elementos?
 O primeiro deses presupostos é o da 
existencia dunha comunidade de per-
soas, dunha poboación, coa nota da 
estabilidade e formada ao longo de 
moitos anos. Por expresalo dun xeito 
un pouco burdo, a nación non pode ser 
produto dunha ocurrencia, provisionali-
dade, oportunidade, novidade ou moda. 
Pola contra, a perdurabilidade, firmeza 
e solidez son notas distintivas de toda 
nación.
 O segundo dos presupostos é o territo-
rial. Precísase que esa comunidade de 
persoas estea asentada establemente 
nun territorio determinado e perfecta-
mente identificable. Sen territorio non 
pode haber nación, e menos ainda esta-
do. Por reseñar algún elocuente exem-
plo,  o pobo xitano non é nin nación 
nin estado, e o pobo xudeu non foino 
ata que por decisión, o meu xuizo des-
acertada, da ONU, ubicou a este pobo 
dende o ano 1948  no territorio que se 
chama Israel.
       O idioma non é igualmente un 
pilar da nación?
 Sí, sen dúbida, ainda que coa adver-
tencia, xa feita, de que non se necesita 
que conflua este presuposto. Pénsese, 
por exemplo, en que Estados Unidos 
non ten idioma propio e sen embargo 
non temos a máis mínima dúbida de 
que estamos ante unna nación e un 
estado. Pero se existe una lingua pro-
pia moito mellor. Ainda máis, diría que 
o idioma xenuino é o pilar fundamen-
tal da nación. É o elemento identitario 
por excelencia. É o que máis nos une 
e, á vez, distínguenos dos demáis. As 
palabras dun determinado idioma re-
presentan conceptos propios. Cando 
os galegos empregamos na nosa co-
municación, oral ou escrita, a palabra 
“cocido”, por exemplo, facémonos unha 
representación deste prato, claramente 
diferenciadado de outros territorios. Os 
galegos pensamos inmediatamente no 
porco, mentres que os madrileños ou os 
maragatos noutros ingredientes. E algo 

parecido, a pesar do fenómeno globa-
lizador, sucede co termo “can”, que lé-
vanos ao can palleiro,ou co folclore e a 
música, que lévamos á gaita, e nunca 
ás castañolas . A lingua implica incluso 
un elemento de defensa dos nacionais, 
ante a imposibilidade de comprendelo 
o hipotético enemigo da nación. E de 
aí, en fin, que os imperios sempre pre-
tendan implantar a súa propia lingua (o 
latín os romanos, o castelán os espa-
ñois, o portugués o imperio portugués, 
etc, etc.).
       Chega entón coa comunidade 
estable de persoas, de territorio e de 
idioma, ou precísase de algo máis?.
  A nación comporta, ademáis deses 
presupostos de corte obxectivo, outros 
elementos de carácter subxectivo ou 
psicolóxico. Estou referirme á comuni-
dade de cultura e ao chamado carácter 
nacional. Aquí entrarían ingredientes 
da máis variada índole. Por exemplo, o 
xeito de ser, individualmente e do gru-
po, ou as institución propias regulado-
ras das relacións, familiares e sociais. 
Por circunscribirmos a Galicia, dispo-
mos secularmente de figuras xurídicas 
xenuinas como os montes veciñais en 
man común, a casa petrucial ou as ser-
ventías por pór soamente tres exem-
plos. Os galegos somos diferentes 
dosd andaluces, casteláns ou cataláns. 
Temos o noso propio carácter, adapta-
do e  moldeado certamente por facto-
res xeográficos  e de orde sociolóxica 
(ubicación, climatoloxía, minifundismo, 
dispersión territorial… ).
           Perfilado o concepto de nación, 
hai no estado español algún territo-
rio merecente dese concepto?
  A miña resposta é igualmente positi-
va, pero antes de entrar neste último 
extremo déixeme que reseñe outro ele-
mento crucial da nación, e que intencio-
nadamente deixei para o final pola súa 
importancia. Trátase da conciencia e 
vontade nacional, maioritariamente ma-
nifestada, e non meramente coxuntura,l 
claro. 
 Feita esa advertencia, vasme permitir 

que faga fincapé especialmente en Ca-
taluña, polo actual  proceso convulso 
que atravesamos, e sen prexuizo de 
que  as reflexións que vou facer sexan 
igualmente trasladables, en esencia, a 
Galicia e Euskadi. Pois ben, Cataluña, 
con independencia de que en determi-
nados momentos históricos fora mái aló 
dos Pirineos, e do mar, sempre tivo un 
territorio ben definido, e  minimamente 
estable. Polo norte os Pirineos, polo 
este o mar, polo sur e oeste o rio Ebro 
e os seus afluentes…. Resulta, xa que 
logo, innegable que o elemento territo-
rial dase. E sucede exactamente o mes-
mo cos otros dous elementos, o idiomá-
tico e o poboacional. E ao carón desas 
realidades ten a súa cultura específica, 
os cataláns teñen a súa idiosincrasia e 
figuras xurídicas que son reflexo dese 
carácter nacional, e non poucas, pre-
cisamente, derivadas directamente do 
Dereito Romano, como os prazos para 
a usucapión por exemplo. O dereito 
catalán prohibe os testamentos ante 
testemuña .  E existen as institucións 
civís do censo a primeiras cepas, os 
nomeados patrimonios protexidos, ou 
se establece como réxime económico 
matrimonial supletorio o de separación 
de bens, fronte ao da sociedade de ga-
nanciais do dereito común. En fín, Cata-
luña sempre gozou de poderes e entes 
políticos propios como Parlamento ou 
Xeneralitat. E o que é máis importante e 
decisivo, e con independencia dos vai-
véns propios da historia, sempre houbo 
nela un sentimento e vontade nacionais 
específicos. E é que se botamos una 
ollada á historia, presente e pasada, se 
hai algo indiscutibel é que a historia de 
Cataluña é una historia de continuos 
desencontros con Aragón, Castela e 
hoxe co resto do Estado Español.
 Como teño que rematar, enumero sim-
plemente certos acontecimentos que 
reflictan a realidade nacional de Cata-
luña. Ccando o Condado de Cataluña 
pasou integrarse no Reino de Aragón 
-por puro matrimonio de conveniencia- 
alá polo século  XII, conservou as súa 

propias leis e institución políticas como 
as Cortes Catalanas ou a Xeneralitat. 
E posteriormente, houbo otros feitos 
salientables, expresivos en maior ou 
menor medida, do sentimento e vonta-
de nacionais como, e a título puramente 
exemplificativo, o levantamento de Els 
Segadors, a sublevación de Cataluña 
de 1645, as sublevacións contra Fer-
nando VII no primeiro tercio do sécu-
lo XIX, o federalismo de Pi Margall da 
Primeira República (1873-1874), a Se-
mana Tráxica (1909), a proclamación 
da República Catalana por Francesc 
Maciá o 14 de abril de 1931, da Segun-
da República, ou o Estatuto de Autono-
mía de 1932. O círculo pecharíase co 
o actual Estatuto de Cataluña de 19 de 
xullo de 2006, declarado parcialmente 
inconstitiuciponal polo TC, ou, en fin, 
os acontecimentos por todos coñecidos  
do 2017.
       Cal sería entón a conclusión fi-
nal?
 Ben, a xeito de recapitulación, e deixan-
do á marxe o problema dunhas hipotéti-
cas eleccións, se hai algún territorio que 
faríase partícipe do concepto de nación, 
ese sería Cataluña, e en termos moi 
parellos Galicia e Euskadi tamén. Sen 
que, agora xa si, en derradeiro lugar, a 
plurinacionalidade rompa a unidade e 
indisolubilidade de España (non pasa 
así en Estados Unidos, na Federación 
Rusa, en Brasil ou na República Fe-
deral de Alemania, por exemplo), nin o 
postulado constitucional da igualdade 
de todos os españois, invocación esta 
última que, por certo e por calificala be-
nignamente, é tendenciosa pois, de ser 
certa, levaríamos ao abxurdo de que 
tan só os estados centralistas cumpri-
rían con ese postulado.  Son capciosas 
esas dúas proclamacións, ao igual que 
a de que o sistema das Autonomías 
outorgan ás comunidades autónomas 
máis autogobereno e competencias 
que un estado de corte federal. Pero 
non temos tempo para examinar estas 
cuestión, que poderíamos deixalas para 
futuras entrevistas.

 Dentro da programación co gallo 
do 25N a concellería de Igualda-
de está a organizar unhas charlas 
informativas para o alumnado dos 
institutos de Redondela e Chapela. 
Comezaron o luns no auditorio da 
Xunqueira e no Piñeiral de Chapela, 
e continuarán ata mañá xoves día 
23 de novembro. A responsable de 
impartir estas charlas é a redondelá 
Lucía Pereda Orge, educadora so-
cial e axente de igualdade. Baixo 
o título “Falemos de sexo. Afectivi-
dade, sexualidade e pornografía”, 
as sesións realízanse  desde unha 
perspectiva de xénero para adoles-
centes. Nestas xornadas participan 
un total de 768 alumnos e alumnas 
de ESO, Bacharelato e Ciclos For-
mativos dos catro institutos do mu-
nicipio.
 A concelleira de Igualdade, Iria Vi-
laboa, sinala que o obxectivo des-
tas charlas é “formar ao alumnado 
en educación afectivo-sexual, des-
mitificar a pornografía e reflexio-
nar sobre as emocións vinculadas 

O alumnado dos IES de Redondela 
participa nas charlas interactivas sobre 

sexo, afectividade e pronografía
 Máis de 600 alumnos de ESO, FP e Bacharelato dos centros de Redonde-
la participan nas charlas formativas ao longo desta semana para falar de 
afectividade e sexualidade desde unha perspectiva de xénero para adoles-
centes.
 A concelleira de Igualdade,  Iria Vilaboa, e a alcaldesa de Redondela, Dig-
na Rivas, estiveron esta mañá no auditorio da Xunqueiora cos alumnos do 
IES Pedro Floriani que asistiron á charla impartida pola educadora social 
e axente de igualdade Lucía Pereda.
 O venres 1 de decembro celébrase unha charla para as familias na que se 
abordará a realidade actual sobre o consumo de pornografía por parte de 
nenos e adolescentes. A educadora Lucía Pereda ofrecerá estratexias para 
abordar este tema cos fillos e fillas e previr actitudes e conductas violentas 
a derivadas do consumo de pornografía.

ao desexo e á sexualidade”. As 
sesións son interactivas, participa-
tivas e dinámicas, favorecendo o 
intercambio de ideas. O alumnado 
conta cunha na charla cunha aplica-
ción móbil onde, de xeito anónimo, 
dá a súas impresións sobre temas 
de sexualidade, pornografía, ou o 
que entenden por feminismo e ma-
chismo.
A alcaldesa, Digna Rivas, explica 
que o máis importante é que os 
mozos e mozas poidan expresar as 
súas dúbidas e inquedanzas “con 
total liberdade”, e que teñan infor-
mación veraz “para vivir a súa afec-
tividade e sexualidade dun xeito 
saudable”
 A educadora Lucía Pereda expli-
ca que “a presión que se vive na 
rapazada pola hipersexualización 
que se fai das mozas nos medios, 
as esixencias aos rapaces de de-
mostrar a súa virilidade e o acce-
so á pornografía desde idades moi 
temperás, son factores que inflúen 
directamente no desenvolvemento 



Novembro 2023 VI

TU
 L

UG
AR DE ENCUENTR

O

T
A
P
ER

IA - CERVECERIA - C
AFE

TE
R
IA

Avda de Vigo, 214 - Baixo
Chapela

da sexualidade das e dos adoles-
centes”. Por estes motivos desde 
o Concello de Redondela entenden 
que este tipo de charlas formativas 
“son moi necesarias para a mocida-
de”, recalca a alcaldesa.
Charla para as familias o 1 de de-
cembro.
O venres día 1 de decembro será a 
quenda para os pais, nais e titores 
de nenos e adolescentes. O gober-
no local de Redondela entende que 
nas familias hai “moitas dificulta-
des para afrontar os cambios que 
supuxo o acceso a Internet desde 
idades temperás cos riscos engadi-
dos que supón, sobre todo os de-
rivados da información sexual e o 
consumo de pornografía de nenos, 
nenas e adolescentes”. Esta charla 
pretende ser un espazo de encontro 
coas familias e coa poboación adul-
ta interesada no que se analizará 
a realidade actual con respecto ao 
consumo de pornografía. Lucía Pe-
reda explica que se ofrecerán “es-
tratexias e habilidades para abordar 
este tema cos fillos e fillas, e tamén 
ferramentas para previr actitudes 
e conductas violentas a derivadas 
do consumo de pornografía”. Será 
unha sesións s activa, participativa 
e dinámica, favorecendo o inter-
cambio de ideas. A cita é o venres 
1 de decembro no auditorio da Xun-
queira ás 19.00 horas con entrada 
libre.

 O Venres 3 de Novembro as 20:00 
horas se convoca unha concentra-
ción diante do Concello de Redon-
dela para solicitar transporte para 
os nosos menores de idade que cur-
san estudios de infantil, bacharelato 
ou ciclos.
  A rapazada de infantil, ciclos e ba-
charelato non dispón de transporte 
escolar para que poidan acudir pun-
tualmente os seus centros e voltar 
as súas casas.

“NON MÁIS MOCIDADE TIRADA NAS PARADAS DE REDONDELA”

 Non dispoñen de transporte es-
colar pero tampouco dispoñen de 
transporte público. Por unha banda 
se fala de potenciar o rural pero o 
mesmo tempo se lle poñen atrancos 
as familias ao non ter facilidades 
de transporte, as nenas e nenos te-
ñen que depender de outros adultos 
para chegar ao seu centro condicio-
nando a conciliación das familias.
 Cuarto concello da Provincia, na 
área metropolitana da maior cida-

de de Galicia pero sen transporte, 
parecería que estamos a falar do 
Piornedo ou do courel, pero non.... 
estamos a falar das parroquias de 
Redondela. 
 Reivindicamos que mude a norma-
tiva, pero mentres non cambie, so-
licitamos de maneira perentoria e 
inaprazable unha solución ao con-
cello para que a rapazada menor de 
idade poida acudir aos seus centros 
escolares aínda que vivan nas pa-
rroquias de Redondela.
 A Federación de ANPAS de Redon-
dela convoca a toda a veciñanza de 
Redondela a unha concentración 
o próximo venres 3 de Novembro 
para solicitar que os nosos meno-
res de idade que cursan estudios 
de infantil, bacharelato ou ciclos 
dispoñan de transporte público/es-
colar para que poidan acudir pun-
tualmente os seus centros e voltar 
as súas casas aínda que vivan nas 
parroquias do rural de Redondela.  
No noso Concello, exceptuando 
Chapela, os institutos sitúanse no 
centro da Vila, o que obriga a que 
todos os estudantes se teñan que 
desprazar ao centro ao rematar a 
etapa de primaria. Estes nenos e 
nenas teñen transporte escolar na 
etapa da ESO pero ao chegar a 
etapa de Bacharelato ou ciclos se 

ficación da sinatura do proxecto”

atopan nunha situación na cal non 
dispoñen nin de transporte escolar 
nin de opcións de transporte públi-
co polas deficiencias do mesmo no 
noso Concello.
 Por unha banda se nos enche a 
boca falando de potenciar o rural 
pero o mesmo tempo se lle poñen 
atrancos as familias ao non ter fa-
cilidades de transporte, as nenas 
e nenos teñen que depender de 
outros adultos para chegar ao seu 
centro condicionando a conciliación 
das familias. Este ano tivemos ne-
nos chegando tarde a clase, nenos 
tirados nas paradas ao non deixarlle 
subir ao autobús, ou nenos tirados 
nos centros esperando horas a que 
os puideran recoller ......... podemos 
pensar que estamos a falar do Pior-
nedo ou do courel, pero non .......
estamos a falar de nenos e nenas 
que viven en Cabeiro, Cedeira, Ce-
santes, Negros, O Viso, Quintela, 
Reboreda, Chapela, Saxamonde, 
Trasmañó, Ventosela ou Vilar
 Redondela enxalza o ser o cuarto 
Concello máis poboado da Provin-
cia, concello na área metropolitana 
da principal cidade de Galicia, pero 
sen embargo os nosos menores non 
dispoñen de transporte para poder 
acudir aos seus centros escolares.
  A normativa actual deixa fora do 
dereito a transporte escolar aos 
menores que cursen bacharelato 

ou ciclos, incluso os de infantil, 
ao non ser formación obrigatoria. 
Situación anómala e que debemos 
esixir que mude no futuro en toda 
a Galicia. Son menores de idade 
nunha etapa moi importante das 
súas vidas, unha etapa chea de 
cambios, unha etapa fundamental 
onde teñen que elixir o seu futuro, 
que é o noso futuro, que é o futuro 
de Redondela.
 Ora ben, outros concellos asu-
miron a súa responsabilidade coa 
veciñanza, a súa responsabilidade 
con estes nenos e nenas e busca-
ron unha solución para que poidan 
ir aos centros escolares. O conce-
llo de Redondela non dispón de un 
transporte público que poida cubrir 
esta deficiencia, polo que debe de 
ratificar, máis se cabe, un compro-
miso de solucionar o problema que 
estamos sufrindo ano tras ano.
Tamén e momento de que todos os 
membros da corporación munici-
pal, atendendo as súas obrigas e 
pola relevancia do tema que se tra-
ta, traballen en conxunto para bus-
car unha solución de maneira pe-
rentoria e inaprazable que garanta 
que as nenas e nenas das escolas 
de infantil e os mozos e mozas de 
bacharelato e ciclos poidan acudir 
puntualmente os seus centros e 
voltar as súas casas aínda que vi-
van nas parroquias de Redondela.

O pasado día 16 Javier Bas e 
Ana Alonso realizaron unha con-
ferencia de prensa no seu local 
de Redondela na que afirmaron 
que :” O Concello concorreu este 
ano a unha orde de axudas para 
reformar o recinto cun proxecto 
que tiña un copia e pega da si-
natura do arquitecto que redac-
tou o orixinal hai dous anos”
Os populares esixen “ a depu-
ración de responsabilidades ao 
máximo nivel xa que a rexedora 
certificou os proxectos presenta-
dos e sinalan que o arquitecto lle 
respondeu ao concello que non 
tiña ningunha relación contrac-
tual nin documental coa solicitu-
de de subvención”
 Acusan á alcaldesa de “ mentir 
sobre a apertura dun expediente 

de investigación xa que non foi 
promovido por ela, senón que o 
fixo de oficio o secretario tras re-
cibir información do PP”.
 Para os populares o Concello 
de Redondela perde moitas sub-
vencións porque ao seu xuízo no 
concello hai moitas trapalladas, 
as cousas fanse mal, e iso bo-
taría para atrás  ás distintas ad-
ministracións que se resistirían a 
investir , din os populares.
Bas e Alonso defenderon a pro-
fesionalidade dos e das funcio-
narias municipais e afirmaron 
que , de confirmarse as supos-
tas irregularidades, as respon-
sabilidades serían unicamente 
da alcaldesa e do seu goberno.

Redondela

“Señora aquí no asesinamos a nadie, aquí 
ejecutamos a rojos”

Luis Fernández,  presidente e coordinador da Asociación «Mesa de Memoria Histórica do Distrito de Latina»

A monstruosidade  de titular que encabeza este traballo foron as palabras literais que recibiu a  tía de Luís, o protagonista  
desta entrevista, cando foi reclamar o corpo de “ Luis el sastre”, o  avó do noso entrevistado, e primeiro alcalde republi-
cano de Fuenlabrada asasinado polo fascismo o nove de agosto de 1945.O seu neto, tamén Luis, escribiu a  historia do 
seu avó no libro titulado “ Los tres agostos de Luis el  sastre”( o agosto no que naceu, o agosto no que casou e o agosto 
no que o asasinaron) , obra que recentemente presentou en Redondela .E nós conversamos con el.

       Luis, de onde es?  Eu son de Madrid, do barrio de La-

vapés e críeme na panadería que 
rexentaba o meu pai. 
        Que opinas de que Ayuso 
gañase nos barrios obreiros de 
Madrid? 
 Creo que algo debemos de estar 
a facer mal na esquerda para que 
unha persoa como Ayuso, que baixo 
o seu mandato morreron máis de 
8000 anciáns nas residencias por 
COVID, saque maioría absoluta na 
Comunidade de Madrid e, en Madrid 
capital, Almeida sacou maioría abso-
luta en practicamente todos os ba-
rrios. A nosa mensaxe non chega e 
non é lóxico que estas persoas que 
só queren beneficio para os seus sa-
quen estes resultados. Están a facer 
Leis tributarias en Madrid  para que 
os ricos paguen menos e os pobres 

paguen máis. A Madrid non a enten-
do. 
        Cóntanos que fas por Redon-
dela. 
 Estou aquí pola presentación do 
meu libro “Los tres agostos de Luis 
el sastre” que se fixo este mes de 
novembro na Casa de Cultura de 
Redondela. 
       Es unha persoa involucrada na 
memoria histórica, que che parece 
o que fixo Almeida en Madrid cos 
nomes das Trece Rosas e as 2936 
persoas asasinadas que houbo en 
Madrid entre os anos 1939 e 1944? 
 Son portavoz da plataforma en de-
fensa do Memorial das 2936 persoas 
asasinadas na capital no cemiterio 
do este.
 Para nós isto foi unha animalada, 

unha aberración, coma se volve-
sen fusilar a todas estas persoas 
de novo, incluído o meu avó. Entre 
estas persoas estaban as 13 rosas 
e os 33 caraveis, 80 destas persoas 
asasinadas eran mulleres. O 8 de 
marzo, día da Muller, facémoslle 
unha homenaxe a todas estas mulle-
res asasinadas. O que pasa en Ma-
drid é unha anomalía fascista. Eles 
son os que nos rachan e os que nos 
fan dano. Moléstalles que estean os 
nomes destas 2936 persoas asasi-
nadas por eles despois da guerra. 
        Cal é o motivo de asasinar a 
estas persoas despois de que aca-
be o conflito bélico? 
 O motivo é o odio. Estiveron a as-
asinar xente ata o ano 83. Para min 
acabou a transición coa morte do 
Nani nese ano. Este era un ladrón 
que se dedicaba a atracar xoierías e 
supostamente a policía estaba com-
pinchada con el. Parece ser que nun 
atraco o Nani quedou co ouro, non 
deu o diezmo correspondente á po-
licía e presuntamente fixérono desa-
parecer. No período do 1 de xaneiro 
do 76 ata o 31 de decembro do 83 
hai 318 persoas asasinadas a mans 
das forzas da orde de corpos e segu-
ridade do estado e de bandas fascis-
tas como Guerrilleiros de Cristo Rey, 
Batallón Vasco Español, os Gal etc. 
       Por que crees que se falou 
moito máis do terrorismo de ETA 
que do terrorismo da extrema de-
reita? 
 Porque lle interesa ao réxime do 
78. Só existen unhas vítimas, as de 
ETA, as do franquismo son vítimas 
de segunda ou de terceira e as da 
transición de cuarta ou de quinta. 
 Para min non houbo unha transi-
ción, houbo unha translación. O 

Tribunal de Orde Pública terminou 
sendo a Audiencia Nacional con só 
6 cambios nos seus constituíntes ou 
a policía que, o 31 de decembro do 
75 era fascista e o 1 de xaneiro do 
76 era demócrata, pero estes eran os 
mesmos e Bili o Neno seguía no seu 
posto. O único que fixo a policía foi 
cambiar o uniforme que pasou da cor 
gris ao marrón, por iso o nome de “os 
madeiros”, antes eran “os grises” e 
seguían repartindo ostias como pans.
        Antes de ir co teu libro, que 
fixeches no colexio de curas, que 
che pasou? 
 Os meus pais quixéronme dar a me-
llor educación e para iso consideraron 
que o mellor para min era o Colexio 
de curas, Os Escolapios. Entrei nel no 
ano 63-64. 
         En que ano te expulsan e por 
que? 
 No ano 73. Alí déronme unha edu-
cación perfecta, ensináronme a ser 
ateo. En relixión tiñamos que ler a 
Biblia e cando iamos facer a comu-
ñón aprendernos o catecismo. Cando 
acabou unha destas clases, díxenlle 
ao cura-profesor que, para min, polo 
que acabamos de ler nese libro, Deus 
era o maior asasino da Igrexa. O cura 
entrou en pánico, empezou a gritarme 
herexe, blasfemo, vas ser expulsado 
de la Igrexa, van excomungarte... ex-
pulsáronme de clase e chamaron aos 
meus pais.   Como consecuencia da 
miña pregunta deixáronme terminar o 
curso escolar e ao ano seguinte ex-
pulsáronme do colexio.  
        Fálame un pouco de que fai a 
asociación “Mesa da memoria his-
tórica do distrito da Latina”. 
 A asociación nace a través dos foros 
locais que creou Manuela Carmena 
en Madrid. Na nosa biblioteca Ángel 

González facemos presentacións de 
libros, como os que facemos de me-
moria histórica ou de cultura xeral, 
levamos unhas 35 presentacións, fa-
cemos un cinema fórum ao trimestre, 
imos ás feiras dos barrios do distrito 
e poñemos mesas de información e 
este ano imos por primeira vez á festa 
do PC.  
Desde que Almeida chegou á alcal-
día, desapareceron todos estes foros 
locais. Nós sobrevivimos porque nos 
convertemos en asociación cultural 
antes de que comezase o seu man-
dato. 
        Fálame de Luis Fernández 
Augado, o teu avó, máis coñecido 
como Luis o Xastre. 
 É o meu avó paterno, para min é un 
referente, polo que me metín na po-
lítica. O primeiro alcalde republicano 
de Fuenlabrada, alcalde electo en 
abril de 1931. A súa primeira medida 
foi pedir as contas do concello para 
ver con que partida contaba, fixo unha 
lista de paro do veciños para poder 
darlles traballo no mantemento do 
pobo, coa lei de educación da segun-
da República solicitou diñeiro para 
facer dous colexios. Para min foi un 
pioneiro coas súas medidas, un ídolo, 
eu namoreime e amo ao meu avó con 
tolemia, sen coñecelo.  De todo isto 
falo no libro. 
       Cando empezas a Interesarte 
pola historia do teu avó e cando de-
cides escribir este libro que xa vai 
pola súa cuarta edición?
 A culpable foi unha prima miña, a pri-
ma Pili, á que quero moito. Eu a infor-
mación que tiña era que morrera na 
guerra, pero grazas á miña prima que 
o espetou nunha comida familiar (ela 
era unha nena pequena), souben que 
morreu fusilado.

       Cantos años tiña o teu pai can-
do asasina ao seu, o teu avó.?
 Tiña 11 anos. Foi el o que foi ao cemi-
terio a recoñecer o seu cadáver. Logo, 
como era un neno , tivo que ir unha 
tía. Ela ao entrar díxolle ao policía: “ 
Veño ao recoñecer un cadáver dunha 
persoa que asasinaron esta mañá” E 
non podes imaxinar o que lle contes-
tou o policía
        Que?
“Señora aquí non asasinamos a nin-
guén, aquí executamos a rojos”.Era 
o ano 1940, xa non había guerra. O 
franquismo seguiu fusilando ata o ano 
1975.
       A historia do teu avó é a historia 
dun heroe
 A  min emocióname falar do meu avó. 
Eu non o coñecín pero quéroo con 
toda a intensidade da que son capaz 
de querer. El foi elixido alcalde no 31 
, logo ocupou distintas concellerías e 
na guerra, e pouco antes de que en-
traran as bestas asasinas fascistas, 
logrou salvar a cerca de 60 nenos.
        Por que sabes iso?
 Pois porque puiden coñecer e falar 
con tres persoas que formaban parte 
do grupo de nenos que salvou o meu 
avó.
       O teu avó nunca pensou en 
fuxir?
 Non, el era un home honrado que 
nunca fixera nada malo.
     Que sentiches cando recibiches 
os primeiros libros coa historia do 
teu avó?
Un océano de emocións incontrola-
bles. Era poñer o nome do meu avó na 
historia. Hoxe aínda na web do noso 
concello, Fuenlabrada, non figuran os 
nomes dos alcaldes republicanos.  
 Unha anomalía democrática intole-
rable.



Novembro 2023 X

EL CHOCO DE ORO   

���������������������

Chapela

O Concello de Redondela ten en marcha 
unha investigación interna para analizar 
posibles irregularidades nunha subven-
ción solicitada ao Ministerio de Industria

O Club Casa Paco 81 realiza aO Club Casa Paco 81 realiza a
 tradicional recollida de alimentos  tradicional recollida de alimentos 

non perecederosnon perecederos

A alcaldesa de Redondela, Digna Rivas, de-
nuncia a Javier Bas por un presunto delito 

de calumnias

Ana González Liste, gañadora do III 
Premio Sesé Mateo de Xornalismo Ético

 O Concello de Redondela abriu un 
expediente de investigación interna 
para clarificar os trámites realiza-
dos na solicitude dunha subvención 
ante o Ministerio de Industria,
 Comercio e Turismo en abril des-
te ano. Como parte do exercicio de 
transparencia que o executivo local 
exerce en todos os seus actos de 
goberno, e ante a presentación por
parte do Partido Popular dun es-
crito no que insinúa que existiron 
irregularidade no proceso, a Alcal-
día informa a través deste comuni-
cado das xestións levadas a cabo 
por parte do Concello “moito antes 
de que este grupo da oposición pre-
sentase o escrito”.
 Ante a recepción dunha notificación 
que denegaba a concesión de dita 
subvención, o Concello contactou 
coas persoas involucradas no expe-
diente “para clarificar as causas da 
non concesión e iniciou unha inves-
tigación reservada que actualmente 
se atopa en curso”. Este expediente 
de investigación está á espera de 
contestación de entidades e per-
soas “que nada teñen que ver nin 
co grupo de goberno actual nin co 
persoal do Concello de Redondela”.

A alcaldesa Digna Rivas afirma que 
o goberno local “cumpre escrupulo-
samente coa normativa legal e non 
pode tolerar prácticas políticas ba-
seadas en conxecturas propias, e 
moito menos vai vulnerar o dereito 
á presunción de inocencia de cal-
quera cidadán sen proba algunha, 
como pretende o Partido Popular”. 
A rexedora advirte que as prácticas 
políticas que acusan directamente 
ás persoas “deben ir acompañadas 
de actos responsables, como a pre-
sentación no xulgado destas acusa-
cións, en lugar de insinuacións que 
en caso de falsidade non carrexen 
responsabilidade penal ou política
algunha”.
 Desde o Concello explican que para 
aclarar esta situación está en cur-
so un procedemento administrativo 
interno “que seguirá a súa tramita-
ción con total respecto á lexislación 
vixente”. Unha vez resolto “o Con-
cello adoptará todas as medidas le-
gais que estean na súa man para 
depurar responsabilidades no caso 
de confirmarse que houbo algunha 
irregularidade ou adulteración nos 
documentos presentados” conclúe
Rivas.

A alcaldesa de Redondela, Digna Ri-
vas, presentou este mediodía na comi-
saría da Policía Nacional de Redondela 
unh denuncia contra Javier Bas Coru-

O grupo Cadsa Paco de Redondela 
logo da recollida solidaria  de tapóns 
de plastico para entregar a asociación 
Andaina, volta a facerse eco da súa 
lenda de “deporte amizade e solidarie-
dade coa tracinal recollida de alimen-
tos non perecederos este nadal, Así 
os de Manolo Conde terán a dispor da 
veciñanza dous puntos de recollida ata 
o 23 de decembro,
Os puntos de recollida son o Multiusos 
da Xunqueira e o pavillón de deportes 
de Reboreda

geira, portavoz do PP de Redondela, 
por un posible delito de calumnias. O 
líder da oposición afirmou onte ante os 
medios de comunicación que a alcal-

desa “firmou e enviou documentación 
falsa para obter unha subvención”. Ri-
vas afirna que estas declaracións son 
“moi graves”, e que as conclusión pre-
liminares da investigación interna que 
se está a realizar no Concello por ese 
expediente “exclúenme totalmente de 

calquera responsabilidade nesa pre-
sunta falsificación”.
A alcaldesa presentou o corresponden-
te denuncia acompañada dos conce-
lleiros do goberno loca Pilar Martinez, 
Iván Valles, Rita Pérez e Antonio Ca-
baleiro.

A xornalista viguesa foi premiada pola reportaxe publicada en Praza 
Pública onde denuncia a falta de recursos no sistema de vixilancia esta-
blecido (Vioxén). A edil de Igualdade, Iria Vilaboa, salienta que este ano 
presentáronse 12 traballos en diferentes formatos, “o que pon de relevo a 
calidade da reporataxe de Ana González Liste”.
-A alcaldesa, Digna Rivas, lembra que este premios naceron co obxectivo 
de recoñecer “a ética á hora de tratar informacións relacionadas coa vio-
lencia machista, fuxindo de sensacionalismos e respectando a intimidade 
das vítimas e as súas familias”.
-Ana González Liste manifestou que é “un orgullo recibir este premio que 
leva o nome de Sesé Mateo” ao tempo que  agradece “a xenerosidade das 

A Discotasca premia as cabazas máis 
artísticas de Redondela

A xornalista Ana González Liste (Vigo, 
1990), é a galardoada este ano co III 
Premio Sesé Mateo de Xornalismo Éti-
co que promove o Concello de Redon-
dela. Este galardón nace co obxectivo 
de recoñecer publicamente “a ética á 
hora de tratar informacións relaciona-
das coa violencia machista, fuxindo 
de sensacionalismos e respectando a 
intimidade das vítimas e as súas fami-
lias”, explica a alcaldesa Digna Rivas. 
A súa reportaxe sobre a vida das mu-
lleres galegas vítimas de violencia de 
xénero que contan con seguemento 
telemático por parte da policía foi a 
premiada nesta edición. O xurado va-
lorou no seu traballo, publicado o 23 de 
febreiro en Praza Pública, a denuncia 
que fai a xornalista da falta de recur-
sos e os fallos no sistema establecido 
(Vioxén), e faino con testemuños con 
moita forza. A concelleria de Igualda-
de, Iria Vilaboa, salienta que este ano 
presentáronse 12 traballos en diferen-
tes formatos, “o que pon en valor a ca-
lidade da reporataxe de Ana González 
Liste, que competía con outros traba-
llos que poden resultar máis atractivos 
como pode ser un audiovisual”.

mulleres que se abriron comigo e dedicáronme o seu tempo para que esta 
reportaxe fose posible”.
-O galardón entregarase na III Gala Premio Sesé Mateo de Xornalismo 
Ético que se celebra este venres ás 20.00 horas no auditorio da Xunqueira 
en Redondela.

Co Gallo do Samín os clientes e amigos da Discotasca puideron votar a 
Cabaza mais artística da vila , velaí van as agraciadas

Ana González Liste manifestou que é 
“un orgullo recibir este premio que leva 
o nome de Sesé Mateo, á que non pui-
den esquecer desde o seu asasinato, 
que recibiu un tratamento informativo 
inicial infame que non sucedería se as 
e os profesionais do xornalismo tivé-
semos unha axeitada formación para 
abordar estes temas”. A xornalista 
viguesa explica que a reportaxe pre-
miada “busca reflectir o día a día das 
mulleres vítimas de violencia machista 
que sobreviven e viven cunha pulsei-
ra que non lles permite esquecer que 
o perigo segue aí, pero que á vez fai 
posible que sigan con vida”. Por iso 
agradece enormemente “a xenerosida-
de das mulleres que se abriron comigo 
e dedicáronme o seu tempo para que 
esta reportaxe fose posible”.
Licenciada en Xornalismo pola Uni-
versidad Complutense de Madrid, Ana 
González ten un Máster pola Univer-
sitat de Barcelona e a Columbia Jour-
nalism School e pertence á asociación 
Xornalistas Galegas. Traballou nos 
xornais Faro de Vigo, El Paí e Nós 
diario, na axencia Europa Press e na 
revista de cultura galega Inorantes. 

Colabora coas publicacións Luzes, La 
Marea e Vinte e na actualidade traballa 
en Praza Pública.
III Gala Premio Sesé Mateo
A gañadora recollerá o premio, dotado 
con 1.500 euros, na III Gala Premio 
Sesé Mateo que se celebra no audito-
rio da Xunqueira de Redondela mañá 
venres, 24 de novembro, ás 20 horas. 
A xornalista redondelá Laura Vaqueiro 

será a encargada de presentar o acto, 
que contará coas actuacións do grupo 
Faíscas e a Aula Municipal de Teatro. 
As gañadoras das edicións anteiores, 
Patricia Costa (RNE) e Cristina García 
(CRTVG), participarán nunha charla 
aberta sobre o machismo nos medios 
de comunicación. A gala contará coa 
participación de Joshua Mateo, fillo de 
Sesé Mateo.

O teu
Xornal en 

Galego

Dende 1996
con moito gusto

CC de Cedeira

Escalinata do Cruceiro, 88
Cedeira

Nova xerencia

ven a conocernos

  diario O Mundo, xunto co ABC 
e A Razón, herdaron con apro-
veitamento a función que no 
seu tempo desempeñou o diario 
ultramontano “O Alcázar”, porta-

voz á súa vez das arengas incendiarias 
do “colectivo Almendros”, integrado por 
xenerais e coroneis que se considera-
ban máis franquistas que Franco. A retó-
rica empregada no texto da noticia difun-
dida polo Mundo, relativa a un suposto 
“plante” de varios xefes de grandes uni-
dades das FAS, é a versión “vintage” e 
democraticamente maquillada, daquelas 
aguerridas admonicións patrioteras, ba-
seadas nunha concepción revelada da 
misión redentora das FAS, por encima 
de calquera institución, xa que eles só 
respondían “ante Deus e ante a historia”.
A noticia publicada polo Mundo, priva 
aos seus lectores de coñecer datos que 
permitan contrastar a autenticidade da 
mesma. Non dá nomes, nin rangos, nin 
número, nin unidades, nin... é dicir, que 
atribúe a un colectivo anónimo  etéreo , 
unha serie de ameazas ao novo gober-
no, coma se a conxura desta edición 
retome un 23F, actualizado a formas 
menos zarzueleras, tivese suficiente 
entidade e potencia real para levantar-
se e dirixir desde a sombra ao Goberno 
de España, abandonando o temón das 
FAS que teñen encomendado, deixando 
á expectativa a operatividade de toda a 
forza militar española.
 A virulencia do manifesto -comentado 
pero non publicado por este medio-, non 
sabemos se é produto dun _globo son-
da_ concibido entre xenerosas libacións  
na barra dun Club Militar, impulsado e 
aumentado de contado pola redacción 
do Mundo, ou se realmente trátase dun 
complot no que participa a maioría dos 

mandos das grandes unidades das FAS. 
De calquera forma , imaxinamos que o 
goberno (a tal hora en funcións aínda) 
daría orde ao CNI para abrir unha rápida 
e expeditiva investigación sobre o caso, 
tendo en conta de que cos recursos que 
dispón a intelixencia do Estado, de ser 
certa esta noticia, en cuestión de días a 
Policía Militar fará horas arreo para pro-
ceder á detención dos sediciosos, e os 
fiscais poñeríanse a traballar sen des-
maio, amparándose no vixente código 
de xustiza militar, presentando cargos 
contra os conxurados, polo presunto de-
lito de sedición  e/o de deslealdade.
O que resultaría do todo impensable 
ante a gravidade desta suposta infor-
mación, é que a primeira prioridade do 
novo? ministro de Defensa, non sexa 
aclarar a veracidade desta información, 
e aplicar no seu caso as medidas penais 
que en dereito correspondan. A mellor 
prevención é un escarmento a tempo, 
para evitar que se consolide, aínda máis- 
o ambiente de impunidade que reina nas 
FAS entre os sectores máis reacciona-
rios e conservadores, que ata a data go-
zaron da cobertura e amparo do propio 
ministerio

Nesta vida todo rompe. 
 Un vaso cando cae ó chan mentras arrom-
babas a mesa para o xantar e sonou o tele-
fonillo da casa. A carteira outra vez. Sempre 
chama á miña casa porque na miña casa 
sempre hai xente.
Unha fiestra cando lle tiras unha pedra de 
mala hostia porque hoxe tiveches un mal 
día e non atopabas outro xeito de atalo ner-
vio e seguir sendo un home bo, un exemplo 
para os teus fillos.
 As palabras tamén rompen. Divídense en 
sílabas e logo vóltanse a xuntar. Os poetas 
contan sílabas cando queren escribir un so-
neto ou unha décima.
As promesas tamén rompen e cando rom-
pes unha promesa xa niguén cre na túa pa-
labra, xa ninguén cre en ti. Por iso, é mellor 
romper o cristal dunha fiestra.
 O amor tamén rompe porque o amor non 
é como nos contaron. O amor non é o que 
nos contaron nas películas de amor; eterno. 
Por iso, aínda choramos cando o amor se 
rompe como un vaso que cae ó chan.
 As estradas tamén rompen polo peso dos 
camións e o ininterrompido paso do coches 
de camiño ó traballo ou de volta do super-
mercado. Segundo contan estudios da uni-
versidade de Vigo a xente xa non anda o 

o

RUÍDO DE SABRES: 
LOIADA OU SONDAXE? TODO ROMPE

Floren Dimas, oficial do Exército do Aire ( RT)
Xoan Alonso “Pipa”  correspon-
sal en Euskadi de “A Nova Peneira”

que andaba. Agora, a xente só anda o que 
lle di o seu reloxo intelixente, dez mil pasos 
ó día para unha vida con saúde. Máis de 
dez mil pasos só é aconsellable para depor-
tistas de elite.
 Rómpen os zapatos, a roupa e xa non hai 
zapatos nin roupa coma a de antes. Xa non 
quedan zapateiros para reparar os zapatos 
que veñen da China, de Pakistan ou da 
India. Tampouco quedan modistas para lle 
collelo baixo aos pantalóns que veñen xa 
rotos das fábricas clandestinas en países 
esdrúxulos. A xente nova vende na rede, 
en páxinas de segunda man, as máquinas 
de coser das súas avóas porque as súas 
casas son pequenas e non teñen sitio para 
trastos.
 Os países tamén rompen, divídense como 
as palabras se dividen en sílibas. Cámbian-
se os marcos, as fronteiras, polas boas ou 
polas malas. A xente xa perdeu a memoria e 
tanto nos ten ver ríos, mares e terras cheos 
de sangue. O paises rómpense e logo, os 
defensores da patria son os primeiros en 
venderen os ancos ó mellor ofertante.
Rómpen as cadeas porque as cadeas non 
deixan a un vivir en paz. Non en tanto, dal-
gún xeito todos vivimos encadeados á algo 
ou á alguén. 
Os lazos, como as cadeas, tamén rompen.
En certo modo, somos animais que pre-
cisamos sentírmonos parte dunha comu-
nidade, dunha manada ou dunha tribu, tal 
como escribía Xesteira. 
Non estamos afeitos a vivir en soidade, e, 
por iso, botamos a vida creando lazos, bus-
cando acubillo como paxaros feridos.
Cando os lazos rompen non queda máis 
ca un baleiro que nos afoga, unha tristura 
desoladora coma un deserto.
Nesta vida todo rompe e non por iso a vida 
deixa de seguilo seu camiño por moitas pe-
dras que guindemos contra os cristais. 

Redondela, 24 de novembro de 2023. 
O Concello de Redondela celebrou 
este mediodía xunto a colexios e aso-
ciacións un acto reivindicativo co gallo 
do Día Internacional da Eliminación da 
Violencia Machista que se conmemora 
mañán. Os escolares do CEP Santa 
Mariña e colectivos do municipio Lenda 
e Andaina foron os protagonistas coa 
lectura dos manifestos elaborados por 
eles, nos que reinvindicaron un futuro 

O Concello de Redondela conmemora o 25N con escolares e asociacións

sen violencia machista. A xornalista 
e tiktoker galega María Foscaldo, no 
seu papel de “Virtudes a Repunante”, 
lembrou que a sociedade ten avanzado 
moito en materia de igualdade nas úl-
timas décadas, pero que aínda queda 
traballo por facer, e que nenos, mozos 
e adultos teñen que implicarse “porque 
a violencia machista non é cousa de 
risa”.
A concelleira de Infancia e Maiores, Pi-

lar Martínez, agradeceu a participación 
dos colexios, asociacións e centros de 
maiores no acto para amosar o rexei-
tamento da sociedade redondelá “ante 
calquera tipo de violencia contra as mu-
lleres”. A edil de Igualdade, Iria Vilaboa, 
presentou o acto e lembrou que “seguen 
aumentando as agresións e asasinatos 
de mulleres” ao tempo que advertiu que 
os discursos negacionistas “non pode-
rán coa nosa determinación de rematar 

con esta lacra”. Vilaboa explicou que o 
Concello de Redondela “seguirá inves-
tindo en educación para a prevención 
de calquer tipo de violencia contra as 
mulleres porque é a nosa obriga, a de 
loitar polo dereito á liberdade de todas 
e de cada unha de nós. Seguiremos vi-
sibilizando e concienciando aos nenos 
e nenas, aos adolescentes e a toda a 
veciñanza porque ainda queda moito 
traballo por facer para que Redondela 

sexa un espazo seguro 
para as mulleres”.
O acto pechouse coa 
ofrenda floral no Sal-
gueiral na árbore ginkgo 
biloba, onde mulleres do 
grupo de Autoestima mu-
nicipal leron varios poe-
mas do libro de Sesé Ma-
teo “No camiño do vento” 
acompañadas do cuarte-
to de saxos do Conserva-
torio Municipal.



Novembro 2023

����������������

XIV

Palestina vencerá!

M
entres escrebo este texto o 
estado xenocida de Israel ini-
ciou a ofensiva en Gaza e xa 
asasinou a 7.028 persoas, in-
cluídos 2.913 nenos e nenas, 

e, cando sexa publicado este artigo, 
esta cifra será desgraciadamente 
moito maior.
 Podemos pensar que todo isto acon-
tece ante a pasividade dos grandes 
defensores dos valores “occidentais” 
como a Unión Europea e os EEUU, 
pero iso non é certo, pois tanto a UE 
como EEUU son cómplices do que 
está acontecendo. Só temos que ver 
como se puxeron todos firmes e de-
ron un paso á fronte para vender o re-
lato de Israel repetindo até a sacieda-
de que tiñan dereito a defenderse. A 
defenderse de quen? Dun pobo que 
non ten exército, que vive rodeado de 
postos de control e colónias ilegais, 
cheas de persoas armadas que aco-
san aos palestinos?
 Estamos asistindo a esta nova masa-
cre retransmitida en directo sen que 
Pedro Sánchez, Von der Layen ou o 
resto dos presidentes dos países da 
UE se ruboricen ante o dantesco es-
pectáculo dos corpos desfeitos polas 
bombas.

É a Resistencia Palestina.
En todos os medios de comunicación 
escoitamos as mesmas consignas 
repetidas unha e outra vez: a culpa 
é dos “terroristas de Hamas”. Nas 
institucións e nas súas declaracións 
públicas os políticos profesionais, 
de esquerdas e dereitas, repiten as 
mesmas condenas contra o “terroris-

“É importante ter en conta que a 
resistencia palestina está formada por 
moitas forzas, non só “Hamas”, e que 
todos os grupos armados están unidos 

nesta ofensiva actual contra a 
ocupación e o xenocidio”

Jamil Mezher, Secretario Xeral adxunto da Frente Popular 
para a Liberación de Palestina.

Pedro M. Cortegoso Gago,  traballador do sergas

opinión

mo de Hamas”.  Demonizan a Hamas 
e identifican ao Pobo Palestino con 
esta organización para facilitar que a 
opinión pública asuma con máis faci-
lidade os crimes de Israel.
 Non é Hamas, é a Resistencia Pa-
lestina a que o pasado 7 de outubro 
exerceu o seu lexítimo dereito á de-
fensa e a resistencia fronte ao inva-
sor e colonizador que ocupa a súa 
terra. O Pobo Palestino ten dereito a 
defenderse da ocupación. Ten derei-
to a resistirse ante as agresións, os 
asasinatos, as humillacións, os des-
aloxos das súas casas e terras, ten 
dereito a dicir basta e reaxir ante un 
lento e sistemático xenocidio ao que 
está sometido desde o ano 1948.

Os medios menten e manipulan.
Desde o chamado occidente colectivo 
repiten as mesmas consignas e men-
tiras unha e outra vez para moldear a 
opinión pública a favor de Israel, para 
branquear as masacres que padece 
o pobo palestino en Gaza e Cisxor-

dánia.
Desde os medios pretenden conven-
cernos que todo comezou o pasado 7 
de outubro cun “atentado terrorista”. 
Porén, igual que a guerra en Ucraí-
na non é de fai dous días como nós 
queren facer crer, comezou no ano 
2014 cun golpe de estado, o conflito 
Palestino non comezou o pasado 7 
de outubro coa acción da Resisten-
cia Palestina. Foi no ano 1948 cando 
o sionismo co apoio de países euro-
peos criou un monstro chamado Is-
rael. Un ente formado por migrantes 
europeus: polacos, alemáns, fran-
ceses... E hoxe tamén por rusos ou 
arxentinos. Xente que nunca tivo re-
lación con Palestina.
 O mesmo din os xornais de “derei-
tas” que os xornais progres de “es-
querdas”, as mesmas argumenta-
cións que non poden ocultar o que 
mostran as imaxes de nenos e nenas 
mortas polas bombas estadouniden-
ses que tiran os avións israelís. Por 

moitas mentiras que repitan non van 
ser suficientes para agochar os mor-
tos palestinos.

Non vale a equidistancia.
 Nos últimos tempos estamos asis-
tindo á transformación da esquerda 
europea, se é que podemos chamala 
así, no parvo útil e domesticado do 
imperialismo ianqui. O histórico posi-
cionamento a favor do pobo palestino 
transformouse hoxe en equidistancia 
e servilismo aos amos imperiais, uns 
amos que permiten a esta esquerda 
“responsábel” desfrutar das preben-
das das institucións, de altos sala-
rios, dietas e ventaxosas xubilacións.
 Resulta indignante que se leven ás 
institucións mocións e resolucións de 
condena ante as accións da Resis-
tencia Palestina, que por puro opor-
tunismo se asuma o discurso “oficial” 
e se condene ao que se levanta far-
to de humillacións. É indignante que 
forzas que se autodenominan na-
cionalistas asuman e aplaudan este 
discurso que considera á resistencia 
palestina como terrorista.
 Os pobos teñen dereito a loitar 
pola súa liberdade, os pobos colo-
nizados teñen que ser solidarios e 
comprender a loita de outros pobos 
colonizados.  Galiza como nación 
colonizada por España ten que ser 
solidaria coa loita do pobo palestino 
para a súa liberación. Non debemos 
equiparar ao opresor co oprimido, 
non debemos repetir o discurso do 
opresor para condenar ao oprimido. 
Iso é facerlle o xogo ao imperialis-
mo asasino.

 O Concello convoca este concurso di-
rixido a todos os veciños e veciñas cós
seguintes fins:
1. Dinamizar a participación activa da 
veciñanza de Vilaboa.
2. Colaborar en infundir un ambiente 
do Nadal decorativo baseado en
valores como o traballo en común, la 
fraternidade ou a cooperación.
3. Contribuír ao aforro económico en 
torno a materiais de decoración do
Nadal e dispor de elementos decorati-
vos que aporten ao Concello de
Vilaboa un entorno de Nadal acolledor 
e ilusiónante.
4. Conceder un papel activo á veci-
ñanza de Vilaboa e/ou aos seus
colectivos coma fonte de desenrolo do 
Concello.
5. Fomentar os valores locais e que 
queden expostos nos distintos
elementos decorativos do Nadal.
6. Fomentar o uso de materiais de re-
ciclaxe como recurso educativo á
veciñanza.
2. PARTICIPANTES.
Establécense unha única categoría 
Colectiva:
Poderán participar asociacións ou gru-
pos de veciños e veciñas do Concello 
de

III Concurso de decoración e iluminación de nadal do concello de Vilaboa 2023

Vilaboa que realicen a súa montaxe 
decorativa no termo municipal de Vi-
laboa:
barrio, lugar, rúa , etc. Os participantes 
ceden o dereito de imaxe das súas
decoracións ao Concello de Vilaboa.
3. PROYECTOS DE DECORACIÓN.
Os espazos poderán ser calquera lu-
gar, rúa, parque ou espazo común.
A decoración deberá ter relación coa 
festividade do Nadal e os motivos
tradicionais da mesma, tendo total li-
berdade en canto á técnica e estilo.
4. MATERIAIS EMPREGADOS.
Para decoración do Nadal poderanse 
empregar todo tipo de materiais. Es-
tando
tamén permitido o uso de elementos 
de decoración iluminativos.
5. INSCRIPCIÓN.
Os interesados en participar no con-
curso, deberán formalizar a súa inscri-
ción
dende o 15 de novembro ao 7 de de-
cembro de 20233, sendo a recollida de
inscricións así coma a súa entrega do 
seguinte xeito:
1. No Rexistro do Concello de Vilaboa 
dirixida á Alcaldía de luns a venres
en horario de Rexistro (9:00 – 14:00).
2. Na dirección de correo electrónico: 

info@vilaboa.org.
As inscrición deberán ir debidamente 
cumprimentadas, atopándose as ba-
ses
do concurso e os formularios na pá-
xina web do Concello (www.vilaboa.
org).
Deberán presentarse como mínimo 
tres fotos coa decoración realizada 
para ser
valoradas polo xurado.
6. CONDICIONES DE PARTICIPA-
CIÓN.
A montaxe e desmontaxe dos ele-
mentos decorativos será realizado por 
cada
participante. Os elementos decora-
tivos do Nadal deberán permanecer 
expostos
durante o período establecido (do 10 
de decembro de 2023 ao 8 de xaneiro 
de
2024, ambos inclusive). Se non se 
cumprira dita condición, desestimaría-
se a
participación da asociación, colectivo 
ou que o incumprira, salvo
causas maiores que serán valoradas 
polo xurado.
Durante o período de exposición dos 
elementos decorativos, permitirase a

visita dos mesmos á poboación en xe-
ral, de maneira totalmente gratuíta.
No caso de producirse algún tipo de 
dano do material empregado durante o
período de exposición, este será res-
ponsabilidade do colectivo que mon-
tou a
decoración sendo este o único compe-
tente para a súa reparación.
7. ENTIDAD ORGANIZADORA.
O Organismo encargado da valoración 
do concurso será o Concello de Vila-
boa,
a través do xurado formado por mem-
bros do Concello, que visitara entre o 
10
e o 17 de decembro para elixir os ga-
ñadores.
8. XURADO.
O Xurado estará composto por repre-
sentantes do concello de Vilaboa, o
alcalde ou persoa en quen delegue e 
un representante de cada Partido Po-
lítico
con representación municipal. Ade-
mais o encargado xeral do Concello 
asistirá
como asesor.
9. VALORACIÓN.
Para a valoración dos elementos de-
corativos de Nadal de cada Asociación 

ou
colectivo, o tribunal terá 
en conta os seguintes 
criterios:
Deseño.
Orixinalidade.
Iluminación.
Fomento dos valores lo-
cais.
Cantidade e tipoloxía 
dos materias de reci-
claxe empregados.
Cada membro do xura-
do puntuará a decora-

Vilaboa

O Morrazo

Distribuidor Exclusivo

Tensi Gesteira, xornalista

opinión

Escoitar galego nos parques

odos os días afino a orella para 
escoitar algunha palabra en ga-
lego. O corazón sáeme do peito 
cando vén ao lugar onde traba-
llo unha persoa e se dirixe a min 

en galego. Cando escoito unha camarei-
ra ou un camareiro nesta lingua. Cando 
vou ao banco, ou a urxencias, ou ao su-
permercado, ou a calquera acto. Pero o 
que máis me alegra é cando paso por 
un parque e escoito que hai algún neno 
ou nena que fala na miña lingua. Iso é o 
futuro. 
 Leo estes días a Montserrat Roig, unha 
escritora e xornalista catalá que faleceu 
moi nova pero á que lle deu tempo de 
escribir algunhas das reflexións máis 
brillantes e máis valentes que lin sobre 
o que supón acariñar a lingua propia. 
Catalá de nacemento, sempre levou a 
defensa do idioma en todo o que facía, 
sobre todo na súa literatura. Era cons-
ciente de que se perdemos a nosa lin-
gua, perdemos o noso alento. Nun libro 
que recolle artigos literarios dela, hai un 
que fala do momento no que se deca-

tou de que a lingua que falaba non era a 
que importaba. As palabras coas que a 
aloumiñaba a súa nai e a súa avoa soa-
ban diferente a aquelas que pronuncia-
ban noutros lugares, como as monxas, 
as que ela cría que inventaban unha 
lingua para dominar o seu territorio e o 
das súas palabras. Elas simbolizaban o 
poder. O que importaba. 
As linguas elíxennos. Non era cons-
ciente cando falaba coa miña avoa de 
cativa. Pero comecei a darme conta de 
que algo acontecía que me levaba a ter 
vergoña, a sentirme inferior cando máis 
moza quería ligar e non coincidía o que 
eu falaba co que tiña enfronte, cando 
agochaba a miña lingua para ser máis 
‘guai’. Pasoume como á Roig, identifi-
caba o poder coa lingua. Algo similar ao 
que acontece cando unha persoa vai a 
un organismo público e xa sabe, case 
por defecto (efecto da diglosia), que a 
lingua é o castelán, máis que nada por 
se non queres quedar coma un paleto 
de aldea. Todo iso está aí, moi metido en 
nós, e exemplos sobran, como conta o 

estudoso Carlos Callón na obra O libro ne-
gro da lingua galega.
 Cando dende a editora Catroventos me 
pediron escribir un artigo sobre o futuro da 
lingua no 2050, eu só fun capaz de imaxinar 
desexos, porque no meu día a día soño con 
que haxa futuro.
 E por iso quero compartir estes desexos 
con vós:
 Desexo que cando faga unha reclama-
ción en calquera organismo non se me in-
terpele para que me exprese en castelán.
 Desexo non toparme máis con persoas 
que van ao centro médico e exercen a 
censura automática sobre si mesmas e 
sobre a lingua.
Desexo que as artistas musicais, literarias 
ou de calquera outro eido non teñan que 
dicir sempre nas entrevistas que empre-
gan o galego como reivindicación, senón 
que é algo connatural a si mesmas.
 Desexo escoitar as primeiras verbas en 
galego dos nosos cativos e cativas nos 
parques e nas escolas, espazos dos que 
agora a nosa lingua fica ausente.
 Desexo que as miñas fillas e netas non 
teñan que escoitar que se queren estudar 
na universidade o galego lles pecha por-
tas.
Desexo non escoitar xamais iso de que 
“hablar gallego es de brutos” o “de gente 
del monte”, ou quizais escoitalo con orgu-
llo e como reivindicación das orixes.
 Desexo non entristecerme cada vez que 
un meniño ou meniña que se exprese en 
galego na casa, veña falando castelán ao 
ir á escola.
Desexo que deixen de considerarnos ra-
dicais por falar e defender a lingua que é 
nosa.

T

ción de 1 a 5 puntos. A suma de
todos os puntos recibidos polos mem-
bros do tribunal, dará lugar aos
gañadores do concurso.
Os e as concursantes comprométense 
a aceptar a decisión do Xurado.
10. PREMIOS.
Establécense tres categorías de pre-
mios:
Premio a creatividade, orixinalidade, 
iluminación, etc.
Premio maior sensibilidade co medio 
ambiente, valorando unha
decoración sostible, o uso de materias 
de reciclaxe e outros que poidan
axudas á sustentabilidade e mellora 
do medio ambiente).
Premio ao Espírito do Nadal, neste 
caso buscamos valorar a
colaboración entre a veciñanza, o tra-
ballo en equipo, a recuperación dos
“valores de barrio”, premiando aqueles 
barrios ou lugares coa mellor
decoración.
Cada premio estará valorado en 200 
EUROS.
11. ENTREGA DE PREMIOS :
Os premios entregaranse antes do 23 
de Decembro.
A participación no concurso supón a 
aceptación destas bases

Telf: 886 12 50 77

bueu@sofimarsuministros.com 

 A pesares dos avances logrados para 
a mellora da calidade de vida das per-
soas en áreas como a saúde, a cien-
cia ou a innovación tecnolóxica, temos 
que seguir denunciando a constante 
vulneración dos dereitos básicos das 
mulleres.
 Este ano en España foron asasinadas 
52 mulleres a mans das súas parellas 
ou exparellas. Estas cifras non se su-
peraban na mesma data dende o ano 
2010.
 En Marín actualmente hai 43 casos 
activos no sistema de VioXen da Po-
licía Nacional e 18 mulleres dispoñen 
dun teléfono de atención e protección 
24 horas.
 Como institucións responsables de 
mellorar as condicións de vida da ci-
dadanía, temos que facer fincapé nas 
estruturas que perpetúan esta violen-
cia.  É indispensable traballar a edu-
cación afectiva e en igualdade desde 
a infancia. As familias deben ser parte 
activa na promoción destes valores, 
pero ademais como sociedade debe-
mos asumir a obriga de dar a voz de 
alarma cando sexamos testemuñas 
de actos de violencia.
 Debemos insistir na importancia de 
denunciar estes delitos, pois o que 
non se nomea non existe. Só así fun-
cionarán de xeito efectivo as ferra-
mentas públicas de acompañamento 
que as mulleres e as súas familias 
precisan.
A violencia contra as mulleres é un fe-
nómeno complexo que merece recur-
sos específicos, coordinación e mello-
ra da atención e prevención.
Non debemos enmascarar o termo 
violencia de xénero, que foi acordado 

Declaración Institucional do Concello de 
Marín sobre o Día Internaciol contra a Vio-

lencia de Xénero

Persoal investigador posdoutoral da 
Xunta de Galicia denuncia “agravio 
comparativo” co persoal posdoutoral 

doutras convocatorias.
Marín

Redaccióna raíz do Congreso Mundial sobre as 
Mulleres de 1995 e que fai referencia 
á violencia exercida contra as mulle-
res polo mero feito de selo, ampliando 
o seu exercicio a outros ámbitos como 
o  laboral e o social. Este concepto 
remarca a construción histórica das 
desigualdades de xénero, o abuso de 
poder e a existencia de normas noci-
vas que perpetúan a violencia contra 
as mulleres.
 É importante atender a outros tipos de 
violencia contra as mulleres como a 
violencia vicaria, aquela que ten como 
obxectivo danar á muller a través dos 
seus seres queridos e especialmente 
das súas fillas e fillos. Este ano foron 
asasinados 2 menores vítimas de este 
tipo de maltrato.
 O exercicio da violencia atopa ac-
tualmente outras canles de abuso e 
control a través das redes sociais, da 
negación da súa existencia, da porno-
grafía e a trata de mulleres e nenas 
con fins de explotación sexual ou a 
contaminación despectiva do concep-
to de feminismo.
Debemos facer uso de todos os re-
cursos necesarios para eliminar esta 
terrible lacra que continúa vulnerando 
os dereitos fundamentais das mulle-
res sen distinción de raza, relixión, 
clase social ou cultura.
 Asumimos con esta declaración o 
noso compromiso real na loita contra 
a violencia machista. Manifestamos 
abertamente o noso rotundo rexei-
tamento e comprometémonos a mo-
bilizar os recursos necesarios para 
abordar a violencia de xénero con 
actuacións responsables, apoiando 
iniciativas efectivas para conseguilo.

 O persoal investigador posdoutoral 
en formación da Xunta de Galicia na 
Universidade de Vigo segue denun-
ciando o agravio comparativo que 
supón a limitación de 30 horas de 
docencia anual, limitación que nou-
tras convocatorias de ámbito estatal 
sitúase entre 80 e 100 horas ao ano, 
e que incluso nas propias axudas 
predoutorais da Xunta é de 60 ho-
ras anuais.   Esta decisión arbitraria 
da Xunta imposibilita “de facto” ad-
quirir competencias esenciais para 
a incorporación efectiva do persoal 
formado nas Universidades do SUG 
ao sistema Galego de I+D+i.
 O programa de axudas á etapa de 
formación posdoutoral pretende fo-
mentar a adquisición de destrezas e 
a capacitación do persoal investiga-
dor nas súas etapas iniciais. Porén, 
a limitación imposta na capacidade 
docente, moi por debaixo das 100 
horas que estipula como máximo 
a Lei da Ciencia, prexudica grave-
mente a formación do persoal inves-

tigador nun ámbito clave para o 
desenvolvemento da súa carreira 
profesional.
 Así pois, o pasado mes de xullo 
investigadores e investigadoras 
da Universidade de Vigo enviaron 
un escrito á Xunta de Galicia so-
licitando a acumulación de docen-
cia. Solicitude que, a día de hoxe, 
non obtivo resposta por parte da 
administración galega, denotan-
do un completo desleixo de cara 
á formación e á consolidación do 
talento formado nas Universidades 
Galegas.
 Ademais, anuncian que están 
avaliando diferentes medidas para 
continuar coa súa reivindicación, 
pois entenden que esixir a equipa-
ración en capacidade docente cos 
límites
asociados a outras convocatorias 
de ámbito estatal é unha cuestión 
de xustiza e necesaria para poder 
progresar na carreira investigado-
ra.

horario, ben cun acceso electrónico. 
Segundo explicou o concelleiro po-
pular Daniel Chapela, “entendemos 
que é necesaria unha solución deste 
tipo, e cun sistema que pode perdu-
rar máis alá do remate das obras da 
Biblioteca Torrente Ballester”. Xosé 
Leal, voceiro do BNG, explicou que 
dende o Concello de Bueu xa se vén 
prestando este servizo en diversos 
lugares, como a Casa Consistorial, 
Cela e mesmo Beluso nalgún mo-
mento, polo que “temos instauradas 
diversas fórmulas para posibilitar o 
estudo nas bibliotecas, e con gran 
éxito polas persoas usuarias”, e así 
anunciou o voto en contra do grupo 
nacionalista, ao que tamén se suma-
ron os socialistas. 
 A continuación foi a quenda da mo-
ción, presentada tamén polo PP, na 
que se instaba ao goberno local e 
á Deputación Provincial a, nos seus 
respectivos ámbitos competenciais, 

impulsar os trámites necesarios para 
o arranxo do cruceiro da Rosa. Elena 
Estévez, voceira popular, explicou na 
súa intervención que “despois de tan-
to tempo é necesario que se busque 
unha solución xa, e o Concello debe-
ría esixir que se arranxe ou preocu-
parse de ver o que está acontecendo 
con este expediente”. En resposta, 
Leal solicitou que se emendase a 
moción, e se esixise instar á Direc-
ción Xeral de Patrimonio, organismo 
competente, para que impulse os trá-
mites para a súa reparación, toda vez 
que dende o Concello xa se lle remi-
tiron diversos escritos solicitando o 
arranxo. Despois dun longo debate, 
no que tamén se aludiu á Deputación 
de Pontevedra como a titular do vial 
na que se atopa o cruceiro, a moción 
emendouse e foi aprobada por una-
nimidade.
 E consenso houbo tamén na moción 
con motivo do 25 de novembro, Día 

Internacional contra as Violencias 
Machistas, que foi presentada polo 
BNG e o PSOE, e na que, entre ou-
tras cuestións, se aproba recoñecer 
a gravidade das violencias machistas 
como un problema político e social 
de primeira orde, de saúde pública e 
como un grave atentado aos Dereitos 
Humanos; o compromiso de seguir 
traballando na ruptura do silencio, a 
sensibilización, e a concienciación da 
cidadanía do problema estrutural da 
sociedade que supón a violencia ma-
chista; ou o impulso do debate social 
para que o público deixe de ser pri-
vado. Así mesmo, a moción reclama 
máis apoio orzamentario por parte 
da Xunta de Galicia para a erradi-
cación da violencia machista, a vio-
lencia sexual e tamén o incremento 
dos fondos de atención ás vítimas. 
O PP solicitou que tamén se incluíse 
no texto da moción instar ao Ministe-
rio de Igualdade e á Deputación de 
Pontevedra, para que incrementen 
os esforzos na loita contra a violencia 
de xénero, e así a moción aprobouse 
por unanimidade. 
 O último dos asuntos foi a aproba-
ción da conta xeral correspondente 
ao exercicio 2022, que saíu adiante 
cos votos a favor de BNG e PSOE, 
mentres que o PP se manifestou en 
contra. 
O pleno pode verse completo na can-
le de YouTube municipal do Concello 
de Bueu.

O pleno da corporación aproba por unanimidade unha moción polo día 
contra as violencias machistas e outra para o arranxo do cruceiro da rosa

 Ademais tamén se debateu unha moción presentada polo PP sobre a biblioteca de Beluso, e aprobouse a conta xeral do exercicio 2022
 O pleno celebrouse ás 20 horas no salón de sesións da Casa Consistorial e tamén se emitiu en directo dende a canle de YouTube municipal

Bueu

 O salón de plenos da Casa Consis-
torial acolleu este luns, 6 de novem-
bro, unha sesión plenaria na que se 
abordaron varias mocións, dúas das 
cales saíron adiante por unanimidade 
dos tres grupos municipais, concreta-
mente a que facía referencia ao Día 
Internacional Contra as Violencias 
Machistas, presentada polo goberno 
do BNG e PSOE, e a outra relativa 
ao arranxo do cruceiro da Rosa, que 
foi iniciativa do PP. Ademais destas 
dúas, o PP propuxo o debate dunha 
que sobre a necesidade de habilitar 
un espazo na biblioteca de Beluso 
para o estudo, a cal non se aprobou 
ao contar cos votos en contra do go-
berno bueués.
 O pleno comezou precisamente co 
debate da moción do PP na que se 
instaba ao goberno local a empregar 
a biblioteca de Beluso como espazo 
de estudo, ben cunha ampliación de 
xornada e cun sistema de uso fóra do 

Moi felices festas aos nosos clientes e amigos!

 O camiño de A Nova Peneira e o meu 
cruzáronse en maio do ano 2013.
Ese mesmo ano fun ata o concello 
de Baiona, igual que aos 33 restantes 
da nosa área de influencia, a solicitar 
unha entrevista co seu alcalde, naquel 
momento Jesús Vázquez Almuíña do 
PP. A resposta foi pedirme o teléfono e 
un “ xa te chamamos nós”.A chamada 
nunca se produciu. No ano 2015 Baio-
na cambiou de alcalde , pero non de 
forza de goberno, Ángel Rodal do PP 
foi escollido nas municipais dese ano. 
De novo achegueime ata o concello a 
solicitar unha entrevista co alcalde e 
de novo a resposta foi idéntica “ xa te 
chamamos nós”. A chamada tampouco 
se produciu esta vez. En consecuencia 

O alcalde de Baiona anula 
a subscrición deste 

concello á Nova Peneira

entre os anos 2013 e 2019 aos nosos 
lectores e lectoras foilles imposible co-
ñecer a opinión do alcalde de Baiona 
nas nosas páxinas porque non quixe-
ron falar con nós.
 No 2019 o socialista Carlos Vázquez 
chegou á alcaldía desta vila. Sempre 
nos atendeu con amabilidade exqui-
sita, os catro anos do seu mandato, 
e asemade subscribiu ao Concello á 
nosa publicación como tamén están 
subscritos os outros dous concellos do 
Val Miñor.
 En Maio deste ano o PP recupera a 
alcaldía de Baiona na persoa do ex 
conselleiro de Sanidade e ex alcalde 
Almuíña. De novo solicitei unha entre-
vista con quen os veciños e veciñas de 

foto:  facebook Jesús Vázquez Almuiña

Por Tino Lago

Baiona decidiron que fora o seu alcal-
de e novamente Ohhh  vaia sorpresa: “ 
Xa te chamamos nós”..Non me chama-
ron para a entrevista pero si para co-
municarme a anulación da subscrición 
á nosa publicación, segundo me dixo 
o funcionario que se comunicou comi-
go “ di o alcalde que se anula porque 
estamos mal de cartos”. A subscrición 
ten un custe anual para o Concello de 
60,50€ , 50€ +IVE ao ano...Alén do boi-
cot a un medio que ten unha liña edito-
rial diferente  insúltanos cunha escusa 
nivel neno de tres anos.

 Un ano máis no Concello da Guarda ce-
lebrouse a cerimonia de premiación dos 
estudantes máis laureados no ámbito 
educativo no curso 2022-2023, tanto por 
expediente académico como por esforzo 
persoal. Un acto que foi máis tarde ca 
anos anteriores dado o recente cambio 
de goberno municipal.
 De acordo coas bases reguladoras, ex-
postas na web do Concello da Guarda, 
puideron optar a eles, os alumnos dos 
seis centros educativos da vila, o CEIP 
A Sangriña, o CEIP Rodríguez Sinde, 
o CEIP As Solanas – Nicolás Gutiérrez 
Campo, o IES A Sangriña, o Colexio P.P. 
Somascos – Fundación Educere, e o 
Colexio Plurilingüe San Xosé da Guarda.
¡ O acto tivo lugar este luns 30 de outubro 
ás 19:30 horas no Salón de Plenos da 
Casa dos Alonso no Concello da Guar-
da, un acto público ao que o novo equipo 
de Goberno municipal convidou a toda 
a cidadanía a estar presente e poñer en 
valor o esforzo e talento da mocidade da 
nosa vila no ámbito educativo e acadé-
mico, nunha cerimonia na que estiveron 
presentes tanto o Alcalde, Roberto Ca-
rrero, como o Concelleiro de Educación, 
Aser Estévez, así como outros membros 
da Corporación municipal.
 Foron agasallados por parte do Conce-
llo da Guarda un total de 28 estudantes: 

 A verdade non foi ningunha sorpresa, 
esperábamo. Ese é o modus operan-
di característico do PP: bipolarizar á 
sociedade en amigos e inimigos e só 
atender á parte da sociedade que iden-
tifica como amigos.  O PP representa o 
cancro que ven sufrindo Galicia desde 
a noite dos tempos: o nepotismo. De 
feito son os seus axentes comerciais. 
Só será posible vivir nunha democracia 
real, cando o que representa esa forma 
de entender a xestión dos recursos pú-
blicos sexa derrotada de maneira aba-
fadora nas urnas para sempre xamais.

Premios de Educación Concello da Guarda 2023
10 deles de Educación Primaria, Sara 
Fernández Miniño e David Fernández 
Miniño do CEIP A Sangriña, Antía Costa 
Castro e Karen Costa Correa do CEIP 
Rodríguez Sinde, Amanda Cabanelas 
e Daria Koryrieva do CEIP As Solanas, 
Paula Durán Gómez e Sabela Mauri Ca-
dilla polo Colexio San José, e Inés Fran-
co Sobrino e Daniela Álvarez Lomba 
polo Colexio Somascos.
 Outros 8 estudantes de 4º da ESO fo-
ron galardoados polo Concello: Barayan 
Lomba Portela e Alonso Martínez Lomba 
do Colexio San José, Isis González Ve-
lasco e Mario Alonso Estévez do Colexio 
Somascos, e Gema Peniza Rodríguez, 
Estela Pérez Lomba, Xiana Aldea Gon-
zález e  Samuel Verde Vicente do IES A 
Sangriña.

Finalmente, recolleron os seus premios, 
Adrián González Casasnovas e Rocío 
Martínez Villasenín entre ao alumnado 
de Ciclos Superiores, Laura Méndez 
Barbosa, Aarón Alonso Rueda e Tomás 
Moroño Souto, entre os alumnos de Ci-
clos Medios, e Pablo Coballes García, 
Eva Rodríguez Sánchez, José Manuel 
González Lomba, Iago Soler Lomba e 
Pablo Costas Salinas, entre o alumnado 
de 2º Bacharelato, todos eles do IES A 
Sangriña.

Bazar

Rúa  Fontan
Gondomar

esde hai xa algún tempo, in-
tensificado nestes últimos 
días –e non precisamente 
por causa do “tren de bo-
rrascas”- vimos sufrindo o 

acoso dunha moi ben organizada e 
calculada “ofensiva proeólica” que, 
con máis forza que razón, desde os 
principais medios de comunicación 
de masas os gobernos da Xunta 
e do Estado, os empresarios e in-
versores, articulistas, columnistas, 
e algún que outro sesudo sindica-
lista pretenden influír na cidadanía 
con todo tipo de notas e artigos en 
contra das recentes decisións do 
TSXG (Tribunal Superior de Xustiza 
de Galicia) a propósito da “cuestión 
eólica”. 
E sempre actuando como apese-
bradas voces do seu todopoderoso 
ventrílocuo: O Capital.
É certo que a nivel ideolóxico-argu 
mental calquera tema é discutible. 
Iso é o lóxico, o lexítimo e o dese-
xable. Pero sempre con transparen-
cia, honestidade e respecto entre 
as partes e coa intención de chegar 
a acordos asumibles. E no caso da 
implantación de complexos indus-
triais eólicos privados polo país 
adiante no había de ser menos. 
 Cuestións como a descarboniza-
ción, a transición hacia as “enerxías 
verdes”, a  sostibilidade,  o freo a 
o cambio climático, a mellora da in-
dustrialización, a creación de pos-
tos de traballo e tantos outros “can-
tos de serea” baten de pleno coa 
legalidade vixente e coas adversas 

consecuencias derivadas en forma 
de afeccións ao medio natural (au-
gas, flora, fauna, biodiversidade, 
paisaxe…), ao patrimonio común 
(arqueolóxico, histórico, etnográfi-
co, cultural e mesmo lingüístico…) 
e, en definitiva á calidade e ao modo 
de vida das comunidades locais. 
 Esta lóxica discusión mantense 
no tempo na denominada “vía ad-
ministrativa” na que os promotores 
interesados presentan e defenden 
os seus macroproxectos, a Xunta 
e o goberno central apoian estas 
propostas e os medios de comuni-
cación de masas bendícenas, un 
día si e o outro tamén procurando 
ocultar a opinión da cidadanía acti-
va organizada que mantén os seus 
argumentos contrarios a semellante 
disparate.
 E todo este “partido” xógase no 
marco legal vixente. Moi pouco ten 
que ver este debate ideolóxico-ar-
gumental entre uns e outros co seu 
encaixe no marco legal.
 Na vía administrativa, desde a ses-
gada e viciada exposición pública 
dos proxectos até o recurso de alza-
da pasando polos períodos de ale-
gacións, ocultación de documenta-
ción pública, contraste de diferentes 
informes técnicos… non se chegou 
a acordos e solucións satisfactorias 
para as partes.
 Unha vez esgotada e pechada a 
“vía administrativa” coa resposta 
negativa da Xunta aos recursos de 
alzada corresponde abrir a “vía xu-
dicial” coa presentación, por parte 

das organizacións cidadás das co-
rrespondentes demandas diante do 
TSXG.
 Cómpre salientar aquí as enor-
mes dificultades que os colectivos 
demandantes deben salvar para, 
cumprindo os esixentes requisitos 
legais, técnicos e económicos se-
ren quen de artellar fundamentadas 
demandas  –unhas veces pola vía 
da “xustiza gratuíta” e outras por 
medio de campañas de recadación 
de cartos- en contra de proxectos 
eólicos concretos.
 Corresponde entón á Sala 3º do 
Contencioso-Administrativo do 
TSXG, da que fan parte cinco 
maxistrados e maxistradas, emitir 
fallo sobre cuestións eminentemen-
te xurídicas. Non é agora o mo-
mento de falar de bondades nin de 
afeccións. Non estamos xa a falar 
se unas e outras son inexistentes, 
mínimas,  poucas, apreciables, moi-
tas ou esaxeradas. Non estamos a 
falar se son ou non son proporcio-
nais nin tampouco se os danos cau-
sados serán ou non irreparables e 
irreversibles.
 Estamos en sede xudicial, señores 
e señoras. Nada máis e nada me-
nos que na máis alta instancia da 
xustiza galega, na sala do Conten-
cioso-Administrativo. Non se decide 
sobre outros aspectos.
Estamos ao que estamos!
 Estamos no momento de decidir 
se un comportamento, documenta-
do por todas as partes, está ou non 
dentro da legalidade.

 Se o procedemento é axustado ao 
marco legal seguirá o seu curso.
Se o procedemento non se axus-
ta ou incumpre o marco legal será 
anulado.
 Nunha sociedade democrática re-
sulta indignante comprobar como 
determinados axentes cuestionan 
as decisións xudiciais cando non 
son do seu agrado, chegando mes-
mo a poner en dúbida a integridade 
de determinados maxistrados. In-
aceptable! 
 Ese “grupo promotor” formado por 
políticos de todos os niveis, inver-
sores, promotores, construtores, 
medios de comunicación afíns, 
estómagos agradecidos e última-
mente mesmo sindicatos, basea as 
súas accións no control das mello-
res armas e ferramentas:  Contro-
lan o Parlamento e, non satisfeitos 
con redactar, aprobar, modificar ao 
seu gusto e comenencia cantas leis 
precisan, poñen á Xunta ao servi-
zo do capital e ás costas da cida-
danía. Manexan, manipulan e con-
trolan eficazmente o DOG, o BOE, 
os BOP,s e canta publicación oficial 
precisan. 
 Manipulan a realidade, falsean os 
datos na defensa dos seus intere-
ses. Traballan en grupo, organi-
zan as súas estratexias, fabrican 
e utilizan as armas que precisan e, 
aínda non satisfeitos, violan reite-
radamente o marco legal que eles 
mesmos previamente deseñaran!
 E, polo momento, isto é todo, se-
ñorías!

Bruno Centelles, voceiro do IEM (Instituto de Estudos Miñoráns) e da Plataforma SOS Groba

opinión
As mentiras do vento. O disparate eólico

D

Rúa Fointan 

ste pasado Domingo saltaba a 
sorpresa, ou non tanto para al-
gúns na Arxentina, un completo 
outsider, Javier Milei, gañaba 
a presidencia do goberno cun 

discurso antisistema e contrario, suposta-
mente, a todo o que se fixera ate o mo-
mento no pais austral. A realidade é que 
a victoria  débella ademáis do seu propio 
descaro e autoconfianza ás leas internas 
dentro da dereita arxentina, agrupada 
desde o 2005 baixo o paraugas das si-
glas Pro, Propuesta Republicana, e a un-
has tácticas de comunicación política xa 
usadas por Trump nos Estados Unidos, 
Bolsonaro no Brasil mais tamén por Po-
demos en España e Syriza na Grecia. O 
denominado populismo político que ba-
sea as súas mensaxes na creación dun-
ha dicotomía social onde o noso protago-
nista, neste cao Milei é unha especie de 
mesías que resolverá todos os problemas 
patrios frente a un inimigo común, moi 
amplo xa que agrupa a todos os que non 
pensan coma él, a denominada casta.
 Os inimigos do país, esta casta, son para 
o noso protagonista todos os defensores 
do estatismo, é dicir, todos aqueles que 
apoian en maior ou menor medida a in-
tervención económica e social do estado. 
Aparecen aquí as primeiras contradic-
cións xa que moitos dos seus apoiantes, 
seguidores da dictadura de Jorge Videla 
ou mesmo de calquera tipo de ideoloxía 
liberal ou conservadora apoian dunha ou 
outra maneira a intervención do estado 
e súa participación na vida tanto cultu-
ral, social como política. A ideoloxía que 
dí defender Milei o anarcocapitalisma é 
unha versión moi radicalizada do concep-
to de liberdade económica que pula polo 
libre xurdimento da cultura e a economía 
e o que o distancia máis dos parámetros 
da dereira clásica, o feito de que para os 
anarcocapitalistas o estado é negativo e a 

democracia un método que teñen algúns 
para roubar a riqueza que outros pro-
ducen a través dos impostos. Teóricos 
desta variante da dereita libertaria consi-
deran toda forma de estado unha forma 
de socialismo, destacamos o exemplo 
de Hans-Hermann Hoppe que distingue 
catro tipos de socialismo. Este autor ale-
mán da escola austíaca distingue entre 
socialismo soviético, socialismo social-
demócrata, socialismo conservador e 
socialismo tecnocrático. Todo tipo de or-
ganización estatal que non este basada 
exclucivamente nos dereitos de propie-
dade é socialismo, considerando máis 
xustas e libres as monarquías absolutis-
tas, como as do golfo pérsico, onde se 
recoñezan os dereitos de propiedade 
dos cidadadáns que libremente decidan 
vivir nese estado que as democracias 
estilo occidental.
 A victoria dunha persoaxe con tal ba-
gaxe ideolóxica so podemos explicala co 
uso das novas tecnoloxías e as denomi-
nadas tácticas populistas de comunica-
ción política, o igual que fixeran os seus 
amigos Trump e Bolsonaro presentarse 
coma alguén de fóra do sistema. Milei 
sempre atacou a unha clase política “la 
casta” na que englobou incluso os seus 
actuais aliados de dereita sen os cales 
probablemente non tivese gañado. O 
uso de mensaxes curtas cun significan-
te vacío, é dicir, algo que soa ben, mais 
para o cal cada un de nós ten o seu pro-
pio significado “libertad”, “progreso” e 
convertir a todos os demáis nos inimigos 
desa libertad e crear pequenas frases ou 
lemas que se denominan “sound bites”, 
para que a xente se sinta identificada 
onde podemos atopar desder; “viva la 
libertad carajo” ou lemas convertidos en 
case cancións populares como “la casta 
tiene miedo”. A creación desta dicotomía 
entre o libertador, Milei neste caso e os 

outros tamén é achacable sobre todo no 
hemisferio americado á expansión da 
doutrina protestante moi individulaista e 
que defende a existencia de comunida-
des de persoas libres frente á xerarqui-
zada doutrina católica, lembremos que 
Milei atocou directamente o Papa acu-
sandoo incluso de comunista, lembre-
mos que as congregacións protestantes 
sempre acusaron o papado de querer 
monopolizar a Fé cristiá, tal como o es-
tado para un libertario quere monopoli-
zar o exercicio da violencia e controlar a 
economía.
 Como un outsider cun ideoloxía ameri-
cana aderezada cunha ética protestante 
chegou a presidente dun país maior-
mente católico como a Arxentina, cun-
ha porcentaxe de católicos declarados 
que supera o 60% e onde non existe, a 
penas chega o 9%, coma si existe por 
exemplo no Brasil, unha ampla comu-
nidade evanxélica que no xigante sud-
americano supera xa o 30% da poboa-
ción. A explicación é o sistema electoral 
presidencialista, onde se van eliminando 
candidatos e quedan sempre os dous 
menos malos así como a guerra fratici-
da dentro da dereita. A mala xestión do 
goberno Peronista de Alberto Fernández 
así coma a indisimulable corrupción da 

sua ex-vicepresidente Cristina auguraba 
unha victoria cantada da dereira clásica 
o PRO antes nomeado nestas eleccións, 
onde todo auguraba a que Horacio Ro-
driguez Larreta, home de confianza do 
expresidente Macri tomase  a presiden-
cia do país nestas eleccións, máis a loita 
fraticida provocou o desastre, o candida-
to favorito e declarado sucesor recibiu 
ataques de dentro do propio partido no-
meadamente do sector de Patricia Bull-
rich, dos Kichneristas e do propio Milei, 
o resultado e que quedou eliminado nas 
elección previas. A historia final xa é co-
ñecida o representante da dereita aca-
bou sendo alguen que se autodefine de 
fóra do sistema, mais que gañou gracias 
o apoio dos propios Macri, Bullrich e La-
rreta que o apoiaron para evitar un novo 
goberno peronista. A dicotomización 
social propia dos sistemas presidencia-
listas deu cunha victoria do máis fanáni-
co dun lado. Este tipo de sorpresas son 
máis dificiles en sistemas parñamenta-
rios coma os que maiormente existen 
en Europa, mais serve de aviso para as 
organizacións que crean no estado e na 
democracia que as loitas fraticidas po-
den levar a resultados inesperados e á 
victoria do que simplemente ten claro o 
que vende.

E
Xurxo Gregorio, politólogo

Milei ou o triunfo dos Sound Bites
opinión

Rúa Ramón Franco, 22
O Rosal

Ela buscaba no vento
Os recordos de antano
Falaba coa lúa en soños
Preguntáballe polo pasado.
Tecía redes cos retazos
Daqueles tempos gardados,
Sacabaos do caixón a poucos
Buscaba volver recordalos.

Pero a mente íase esquecendo
De toda unha vida vivida,
De tantas cousas pasadas
Recordos que se extinguían.

Ela busca no seu mundo
Quen é ela?
Quen son eu?
Ela intenta que non se apa-
gue
A morna luz do corazon.
 
Que duras as enfermedades
Que nos condean a esquecer,
Que duro perderse nas tebras
Sin mañan e sin renacer.

Os Poemas de Mar Míguez
Ela buscaba no vento

Tomiño transforma o Campo da Feira nun espazo de referencia da actividade
 social e saudable

Tomiño, 15 de novembro de 2023.- 
Tomiño continúa dando pasos na re-
cuperación do espazo público para 
uso e desfrute da veciñanza. Nes-
te camiño, o Concello completou a 
transformación do Campo da Feira 
nunha área moderna e contemporá-
nea coa creación dun espazo de re-
ferencia da actividade social e sau-
dable, xerando un lugar de encontro 
xuvenil no que se fomentan as rela-
cións interxeracionais, a actividade 
física, a promoción dos hábitos de 

vida sau-
dables ou 
o comer-
cio local.
“O espazo 
público é 
un dereito 
de todos 
os veci-
ños e veci-
ñas e con 
este novo 
p r o x e c t o 

t r a n s f o r -
mador seguimos traballando nunha 
senda que comezamos a trazar xa 
no 2010 con diferentes actuacións 
por todo o concello”, explicou a al-
caldesa, Sandra González. A rexe-
dora salientou ademais que con 
esta iniciativa “contribúese a mello-
rar a vida de tomiñeses e tomiñe-
sas, a cambiar os seus hábitos de 
mobilidade, a fomentar as relacións 
sociais e reforzar o sentimento de 
comunidade”.
O obxectivo era completar a integra-
ción do Campo da Feira no núcleo 
urbano de Tomiño, mellorando a 

súa accesibilidade e tecendo espa-
zos públicos que favorezan o paseo, 
o lecer e a convivencia e converten-
do unha zona marxinal e pouco uti-
lizada nun verdadeiro pulmón verde, 
epicentro da actividade social xuve-
nil do municipio.
A través desta actuación o Concello 
creou unha contorna saudable no in-
terior do parque do Campo da Feira, 
eliminando barreiras arquitectónicas 
e propoñendo un lugar totalmente 
accesible coa creación de espazos 
para realizar actividade física ao aire 
libre. Así, dotouse unha área para a 
práctica de skate; deseñouse unha 
área de xogos activos para fomentar 
a autonomía, coordinación e as ha-
bilidades sociais de nenos e nenas e 
instalouse unha mesa para desfrutar 
dunha modalidade deportiva diferen-
te: o futtoc.
O novo tapiz verde de céspede per-
meable serve de escenario para o 
xogo e as actividades impulsadas 
dende a OMIX de Tomiño e o novo 
mobiliario urbano permite unha es-
tancia confortable para as persoas 
maiores, con mesas e bancos para 

a práctica de xadrez ou outros xogos 
baixo a sombra de árbores centena-
rios. A mellora da iluminación garan-
te ademais a seguridade do espazo. 
Trátase dunha intervención reali-
zada pensando tamén nun Tomiño 
máis sostible, con pavimentos dre-
nantes que facilitan a hidratación do 
chan para o desenvolvemento das 
especies arbóreas e como ferramen-
ta para diminuír o grao de contami-
nación fluvial, e cunha zona de com-
postaxe para a recollida de residuos 
orgánicos promovida ao abeiro do 
programa Revitaliza da Deputación 
de Pontevedra.
O Concello investiu case 220.000 
euros na transformación deste espa-
zo, nunha actuación financiada con 
fondos europeos NextGenerationEU 
a través dunha liña de axudas para 
a realización de accións destinadas 
á promoción de vida saudable ao 
abeiro do Plan de Recuperación, 
Transformación e Resiliencia convo-
cadas desde o Ministerio de Sanida-
de coa colaboración da Federación 
Española de Municipios e Provincias 
(FEMP). 

O Concello investiu preto de 220.000 euros financiados con fondos europeos para converter a contorna nun lugar que favoreza a actividade física 
e as relacións interxeracionais

Salvaterra de Miño

Nova vista do Campo da feira



Novembro 2023 XXIV

“Traballarei de maneira incansable para que a maioría social 
guardesa volva confiar no proxecto socialista”

Fátima Rodríguez, voceira do PSOE de A Guarda   

Fátima Rodríguez

Do resultado das pasadas eleccións municipais na Guarda po-
deríanse tirar varias mensaxes, algunha de difícil interpreta-
ción. Pero no que atinxe ao partido socialista a cousa parece 
moi clara: Chegou o momento do cambio de ciclo. A militancia 
socialista entendeu a mensaxe da veciñanza, os históricos Anto-
nio Lomba e Montse Magallanes dimitiron e a portavoz do gru-
po municipal pasa a ser Fátima Rodríguez. Ela non leva moito 
tempo en política, chegou no 2019 e xa  se responsabilizou de 
distintas áreas no último goberno de Antonio Lomba. Asume a 
súa nova responsabilidade con moita ilusión, e coa intención de 
que o seu traballo sexa o aval para poder recuperar a confianza 
da maioría social guardesa. Nós quixemos coñecela e conversa-
mos con ela.

       Imos comezar polo principio 
Fátima. De onde es ti?
 Eu nacín en Oia pero vin á Guarda can-
do tiña dous anos.
        Xa que logo é máis que evidente 
que es guardesa?
 Desde a cabeza aos pés, e moi orgu-
llosa de selo. Profesionalmente eu teño 
unha consultoría que traballa en distintos 
campos, aínda que somos especialistas 
en proxectos de promoción de igualda-
de e prevención da violencia de xéne-
ro. Asemade facemos formación para o 
emprego, buscamos a inserción laboral 
sobre todo de mulleres.
       Dáme a sensación de que o femi-
nismo é un eixe esencial na túa con-
cepción da política?
 Non só da política, o feminismo é fun-

damental na miña concepción da vida. 
Aspirar a unha sociedade igualitaria en-
tre os dous sexos que formamos a hu-
manidade, que é o que é o feminismo, 
paréceme a única posición ética posible. 
Cando tiven a oportunidade de formar 
parte do equipo de goberno da Guarda 
levei a concellería de igualdade, e a ex-
periencia foi desas cousas que deixan 
pegada no corazón e na alma ao longo 
de toda a vida.
     Cando e como se iniciou a túa rela-
ción coa política?
 Eu xa coñecía a Montse Magallanes 
desde hai moito tempo, as nosas nais 
eran moi boas amigas. Logo fixen varias 
cousas para o Concello e a propia Mont-
se e Antonio Lomba trataron de persua-
dirme para que me integrara no proxecto 

socialista. Inicialmente non quixen,as mi-
ñas circunstancias persoais facíano moi 
complicado, pero aos poucos fóronme 
convencendo ata que lograron ilusionar-
me.
      E honestamente Fátima, estás sa-
tisfeita de ter dito que si?
Si, radicalmente si.
         Chegas á política no ano 19, nun 
mandato moi complicado?
Pois si, foron catro anos no goberno real-
mente complicados.
        Que áreas levaches ti?
 Igualdade,educación , emprego, volun-
tariado ,mocidade e desenvolvemento 
local. Ao sermos un goberno cunha si-
tuación aritmética tan débil, eramos 5 de 
17, o volume de traballo foi moi elevado.
         Que valoración fas destes catro 

anos no goberno?
 Foi unha experiencia moi positiva. 
Aprendín moito, coñecín a xente nova 
que me fixo ensanchar a mente, coñe-
cín puntos de vista distintos, algo que 
achega moito, e sobre todo a cohesión 
do equipo de goberno era fantástica. 
Traballamos moi ben e de maneira moi 
cómoda. Tamén houbo momentos moi 
malos sobre todo ao principio.
        Supoño que te refires ao momen-
to no que se rompe o pacto co BNG?
Si. Aquel momento foi moi desagradable.
        Se cadra a chave que explica a 
ruptura dese pacto está na diferente 
visión que o PSOE e o BNG tiñades 
das actuacións na rúa Concepción 
Areal. Fátima Rodríguez está satis-
feita do resultado final da actuación 
nesa rúa?
  Si, estou satisfeita. Creo que, ata que 
teñamos unha solución definitiva á saí-
da do porto, o resultado en Concepción 
Areal é moi meritorio. Hai algunhas acti-
tudes concretas que si son susceptibles 
de ser melloradas. Eu creo que debemos 
dar máis pasos para seguir conciencian-
do á veciñanza do que son os espazos 
para as persoas. Pero o resultado final 
desa actuación é moi satisfactorio, si. 
Encántame como mudou a praza do As 
de Copas e a rúa en xeral funciona ben.
      Ben, chegamos ao 2023 o PSOE 
perde a alcaldía e chega un novo 
goberno do PP en coalición cunha 
persoa que se describe a si mesmo 
como de ultra esquerda e que incluso 
porta simboloxía republicana . Como 

o valoras ti?
 Non é a primeira vez que o PP e Fariñas 
forman un goberno. Coñecendo a historia 
de ambos non me sorprende para nada 
que se repita. De feito a toma de posesión 
pareceunos unha pantomima. Nós enten-
demos que xa o tiñan amañado para que 
formara parte do goberno.
       Este novo goberno fai unha valora-
ción moi negativa sobre a xestión eco-
nómica do goberno socialista .Cal é a 
túa opinión ao respecto?
 É unha valoración que non se correspon-
de coa realidade. Eles xogan cos datos 
para tratar de trasladar a imaxe dunha si-
tuación económica catastrófica que non é 
real nin por asomo. É unha valoración ab-
solutamente falsa. O Concello ten liquidez. 
De feito hai un par de semanas pedimos 
o dato e o Concello ten ao seu dispor nos 
bancos arredor de 1.200.000€.Por outra 
parte resulta asombroso que falen da her-
danza recibida, cando despois do anterior 
goberno PP Fariñas o resultado que nos 
encontramos os socialistas foron máis de 
2.100.000 de € de débedas a bancos, e 
máis  de 2.200.000 € de débedas  a prove-
dores. Iso foi o que atopamos nós ao che-
gar. Nós ao marchar deixamos liquidez e 
máis de 5 millóns de € en subvencións.
        Subvencións solicitadas polo voso 
goberno?
 Si,subvencións solicitadas 
por nós e xa concedidas. 
Algunhas son moi impor-
tantes.
           Por exemplo?
 Para facer a necesaria re-
modelación das piscina, 
para a reforma da praza 
de abastos, para a rúa Co-
ruña, 1 millón de € para 
turismo.....Nós falamos co 
alcalde e díxonos que tiña 
intención de non renunciar 
a ningunha. Estaremos moi 

atentas para que efectivamente sexa así.
       A conexión con Caminha .Que tes 
que dicir sobre ese asunto?

 É un tema que nos preocupa moito. De 
feito presentamos un escrito recentemen-
te  porque entendemos que este problema 
debe de ser resolto de contado. É portos 
de Galicia a responsable de que o trans-
bordador non funcione e nós levamos re-
clamando unha solución desde que per-
demos ese servizo tan importante para 
A Guarda. Cando deixou de funcionar a 
Xunta puxo a andar un servizo de embar-
cacións, Xacobeo transfer, que agora non 
está moi claro se é pecha ata marzo ou 
se vai haber un único servizo ao día.  En 
calquera caso as socialistas estaremos 
moi atentas para esixir a completa norma-
lización do transbordador da nosa vila con 
Caminha.
       Cal é a túa posición ao respecto da 
finca de Fínola?
  A miña posición é a do partido socialista: 
Ese é o lugar adecuado para a construción 
dun auditorio, instalación que A Guarda 
precisa con urxencia.
         Como están no momento actual as 
relacións co BNG de A Guarda?
 As relacións persoais son moi boas.
         Xa, pero eu preguntábache polas 
relacións políticas.

 Ha ha ha, xa , xa me dei de conta. Ben, 
digamos que no anterior mandato foron 
un tanto tensas polas circunstancias que 
todo o mundo coñece. Este mandato 
acaba de comezar e estamos á expecta-
tiva do que aconteza. Agardo que sexan 
mellores. De momento xa tivemos algun-
ha xuntanza para tratar de atopar puntos 
de consenso nalgún tema en concreto, e 
todo foi moi ben.
      Rematamos Fátima: A responsa-
bilidade que acabas de asumir , por-
tavoz do grupo municipal socialista, 
non é nada doada, con que ánimos a 
recibes?
 Recíboa con moito respecto desde logo, 
pero moi honrada pola confianza que en 
min depositan as e os compañeiros da 

agrupación socialista de A Guarda. Sín-
tome moi arroupada pola nosa militancia 
e cunha ilusión enorme en traballar moi-
to para recuperar a confianza da maioría 
da sociedade do meu pobo. A Guarda é 
un pobo progresista e traballarei de ma-
neira incansable porque a maioría social 
guardesa volva confiar no proxecto so-
cialista. Aproveito a oportunidade das 
vosas páxina para convidar a calquera 
veciño ou veciña que o desexe que nos 
traslade calquera problema , necesidade 
ou inquedanza. Será un pracer e unha 
honra contribuír a mellorar a vida dos de-
mais, porque en realidade, esa e só esa, 
o ben común, e a finalidade que debe ter 
calquera persoa que se achegue á políti-
ca con honestidade intelectual.



Novembro 2023 XXVI

BNG de Tui acadou un resul-
tado histórico nas eleccións 
municipais de maio de 2023. 
Duplicamos número de conce-
lleiros e número de votos. Dos 

1002 votos no ano 2019, pasamos a 
2055 catro anos despois. Penso que 
este resultado foi froito do traballo 
realizado na oposición, onde defini-
mos con claridade   dende o principio 
o modelo de concello que buscamos, 
unha concello verde, ecolóxico, que 
funcione con criterios de sostenibili-
dade e respecto ao medio ambiente, 
saudable, con rúas arboradas e par-
ques, cun comercio local dinámico, 
que recupere e coide o seu patrimonio 
natural e histórico e cun casco urbano 
conectado coas parroquias. Un con-
cello para vivir.
E empezamos a traballar con cohe-
rencia na defensa desa idea.
Así, opuxémonos dende o principio 
ao parking soterrado, facendo unha 
campaña intensa explicando as nosas 
razóns, nos medios de comunicación, 
visitando o comercio local, publicando 
boletíns,… Esa coherencia levounos 
a ser o único grupo que votou en con-
tra da Axenda Urbana, porque con-
templaba a construción deste parking 
soterrado.
Defendemos dende o primeiro mo-
mento (outros foron sumándose des-
pois) a creación dunha gran zona 
verde arborada na traseira da Área 
Panorámica. Para que o centro de 
saúde poida contar con licenza de pri-
meira ocupación (solucionando, por 
certo, un problema xerado pola mala 

O modelo BNG de Tui: Coherencia, propostas, traballo
opinión

O
xestión do PP no goberno municipal) 
o BNG propuxo crear as prazas de 
aparcamento que lle corresponden 
nunha franxa estreita preto do edificio, 
en superficie, dotado de árbores e in-
tegrado coa alameda que queremos 
nesa zona.
Estes catro anos fixemos unha oposi-
ción en positivo, facendo propostas e 
presentando iniciativas, moitas veces 
apoiadas por unanimidade polo resto 
dos grupos, aínda que a maioría das 
veces non se materializaron por des-
interés do equipo de goberno.
Tratamos moitos temas relativos ás 
parroquias: seguridade viaria, recolli-
da selectiva de residuos, recuperación 
e sinalización do patrimonio...
Ademais, tivemos reunións periódi-
cas con distintos colectivos, pondo 
en marcha ou incorporando ao noso 
programa distintas propostas que nos 
trasladaron.
Fixemos diversos actos públicos tra-
tando temas de interese e, chegado o 
momento, formamos unha candidatu-
ra moi variada e activa, e elaboramos 
de forma participativa un programa 
electoral realista e 
realizable, sen proxectos absurdos, e 
démolo a coñecer en todas as parro-
quias. Todo ese traballo foi o que nos 
fixo incrementar o apoio electoral.
Despois das eleccións, tal e como nos 
comprometemos durante a campaña, 
e a pesar dos continuos desplantes 
por parte do Sr. Cabaleiro (“as dife-
renzas co BNG son totalmente insal-
vables”, “en cuestións fundamentais 
sepáranos un abismo”, “é case im-

posible un pacto co BNG”...) cando 
fomos convocados, unha semana 
despois das eleccións, acudimos á 
negociación coa idea de conformar 
un goberno de progreso en Tui. Puxe-
mos todo da nosa parte. Elaboramos 
un documento comparativo dos pro-
gramas electorais, analizamos área 
por área as concordancias e diver-
xencias, negociamos punto por punto 
cada proxecto de cada grupo político. 
Aceptamos propostas do PSOE  coas 
que non concordábamos para lograr 
ese pacto (mercado municipal, mer-
cado do xoves, escola de Pazos de 
Reis...) Houbo dous asuntos que para 
nós eran prioritarios: a zona verde na 
Área Panorámica e a recuperación da 
finca Patazumba coa casa e o hórreo. 
Non houbo maneira. Non cederon en 
nada, nin sequera neses dous temas 
que nós traballamos moito, tanto no 
mandato anterior como na campaña.
Nese momento decidimos manternos 
na oposición.
Pero podemos conseguir moitas cou-
sas dende a oposición, e xa empeza-
mos a facelo.
O PSOE non entendeu nun primeiro 
momento o que significaba gobernar 
con minoría. Despois de ver rexeita-
das en pleno as adicacións (coa nosa 
abstención), chamáronnos de novo 
para negociar. E foi unha negociación 
fructífera. A cambio do noso voto fa-
vorable á súa proposta de adicacións, 
o PSOE asumiu catro compromisos:

- Destinar o edificio a rúa Ca-
milo José Cela a sede da Policía lo-

cal.
- Destinar o edificio de Cam 
Fran a local para as distintas asocia-
cións, e espazo para a mocidade.
- Empezar a traballar na posta 
en marcha un transporte interparro-
quial que conecte as parroquias entre 
si e co centro.
- Unificar a Alameda de San-
to Domingo co bosque de Seoane e 
estudar a posibilidade de crear nesa 
zona un xardín botánico.

Carme Núñez, voceira do BNG de Tui

 O Concello de Tomiño continúa avanzan-
do na convivencia de agro e veciñanza 
coa celebración dun encontro da mesa 
de traballo integrada por representantes 
de diferentes eidos. Trátase dunha das 
medidas tomadas polo Goberno munici-
pal ante a inacción da Xunta de Galicia e 
o silencio das consellerías de Medio Ru-
ral e Medio Ambiente, Territorio e Viven-
da a proliferación de moscas, unha pro-
blemática que afecta a moitos concellos 
galegos e sobre o que ten competencia 
exclusiva a Administración autonómica, 
xa que se trata dunha praga que non re-
coñece de límites municipais territoriais. 
 O Concello está a elaborar en colabo-
ración co grupo de investigación de Bio-
loxía ambiental da Universidade de Vigo 
un estudo co que se busca detectar as 
especies problemáticas e valorar a orixe 
e as causas desta proliferación de mos-
cas. Durante esta primeira reunión, as e 
os integrantes da mesa de traballo fixe-
ron fincapé na importancia de contar cun-
ha comunicación directa entre Concello 
e veciñanza a través de app Liña Verde, 
vía telefónica ou mesmo presencial para 
recadar todos os datos posibles sobre a 
proliferación explosiva e puntuais destas 
moscas. 
O Concello está a realizar un seguimento 
do problema, que xera graves molestias 

 A alcaldesa de Tomiño, Sandra Gonzá-
lez, e a conselleira de Infraestruturas e 
Mobilidade, Ethel Vázquez, mantiveron 
este luns en Pontevedra un encontro de 
traballo no que a rexedora tomiñesa ex-
plicou de primeira man á responsable da 
Xunta o proxecto do Polígono Agroindus-
trial Transfronteirizo.
O Concello aprobou por unanimidade en 
agosto o inicio da tramitación da modi-
ficación puntual do PXOM para crear o 
Parque Agroindustrial Transfronteirizo, 
que contempla a ordenación de case 
650.000 m2 de solo empresarial, o que 
permite a ordenación de máis de 150.000 
m2 para actividades empresariais exis-
tentes e a xeración de case 500.000 m2 
de novo solo empresarial. O polígono es-
tará situado en Figueiró preto da Ponte 
Internacional e cunha posición xeoestra-
téxica única no contexto da Eurorrexión 
Galicia-Norte de Portugal. 
O proxecto inclúe ademais unha impor-

na vida diaria da veciñanza afectada. Así, 
para a diagnose deste estudo estanse a 
realizar recollidas de mostras de todos os 
avisos rexistrados na Liña Verde para a 
caracterización morfolóxica e identifica-
ción dos exemplares colleitados durante 
as proliferacións. Ata o momento o 99% 
das especies estudadas polo equipo in-
vestigador son da mesma especie, a 
mosca común. Unha vez rematado o 
estudo, o Goberno municipal porá a dis-
posición da Xunta de Galicia todos os re-
sultados acadados para que a Adminis-
tración autonómica tome as medidas que 
considere oportunas.
 Paralelamente a alcaldesa, Sandra Gon-
zález, mantivo reunións con representan-
tes da Federación Galega de Municipios 
e Provincias (FEGAMP) e coas alcal-
desas de Salvaterra de Miño e Salceda 
de Caselas, Marta Valcárcel e Dolores 
Castiñeira, para intercambiar impresións 
sobre un problema que non é individual 
de cada concello senón que afecta a 
municipios de toda Galicia, dende Narón 
ata Oia. O grupo de alcaldesas propuxo 
á FEGAMP que faga “unha consulta a 
nivel galego sobre os concellos que se 
ven afectados por esta problemática, 
que intuímos que son moitos, para que a 
Xunta tome as medidas oportunas a este 
respecto”. 

Tomiño continúa co traballo da mesa de 
convivencia de agro e veciñanza

Tomiño presenta á Consellería de Infraes-
truturas o seu Polígono Agroindustrial 

Transfronteirizo O Concello fai fincapé na comunicación directa coa veciñanza para 
o estudo que se está a levar a cabo coa Universidade de Vigo sobre 
as proliferacións puntuais de moscas.
Tomiño pide a implicación da Xunta nunha problemática sobre a 
que ten as competencias e que afecta a moitos concellos galegos.

A alcaldesa, Sandra González, explicou de primeira man o proxecto 
á conselleira Ethel Vázquez

Tomiño

Tomiño

tante vertente medioambiental, xa que 
se contempla o correcto dimensiona-
mento das infraestruturas hidráulicas da 
zona e a mellora do sistema hídrico para 
recuperar as canles naturais dos rega-
tos que foron pechadas, evitando así as 
inundacións periódicas que se padecen 
na actualidade nesta área. 
O Parque Agroindustrial Transfronteiri-
zo foi presentado nunha reunión o 9 de 
marzo de 2021 ao Vicepresidente da 
Xunta, Francisco Conde, e a Conselleira 
de Medio Ambiente, Ángeles Vázquez. 
O proxecto foi incluído na manifestación 
de interese de proxectos que a Xunta en-
viou ao goberno central para execución 
cos fondos Next Generation. Foi pre-
sentado tamén a asociacións de empre-
sarios da Eurorrexión e conta co apoio 
expreso da Cámara de Comercio de Tui, 
Confederación de Empresarios de Pon-
tevedra e da Associação Empresarial de 
Viana do Castelo.

Sandra González e Ethel Váquez

Os artelixeiros: Fran “Larri”, Lourdes “Lulo”, e Marcos “Lareira” diante da expo 

Presentan en Redondela unha exposición itinerante sobre 
o desastre ambiental do Prestige

 HaI 22 anos, un funesto 13 de novem-
bro de 2002, produciuse o maior desastre 
ecolóxico da historia de Galicia. Unha te-
rrible noite de temporal, o petroleiro mo-
nocasco Prestige sufriu unha vía de auga 
cando navegaba a 28 millas (52 km) do 
cabo Fisterra. As autoridades españolas 
comezaron un rocambolesco periplo re-
molcando o barco ata que se partiu en 
dous o día 19 de novembro.
 Como consecuencia diso, chegaron ás 
nosas costas varias decenas de miles 
de toneladas de fuel oil (chapapote), que 
logo se estenderon por toda a costa can-
tábrica e o sul de Francia,
producindo unha das maiores mareas ne-
gras da historia. As ondas de fuel e mor-
te bateron contra os cantís da Costa da 
Morte, contra as Illas Cíes e Ons, contra 
as enormes e solitarias praias desde A 
Lanzada ata Nemiña.
 Ante a incompetencia e a falta de medios 
da Xunta e o Goberno central, centos de 
mariñeiros lanzáronse a defender as rías, 
pescando coas súas redes e as súas pro-
pias mans o chapapote. A sociedade civil 
autoorganizada, as confrarías de pesca-
dores, as mariscadoras, as asociacións, 
foron as que deron resposta á catástrofe 
ante a incomparecencia das autoridades.
 Xerouse tamén unha onda de solidarie-
dade en todo o Estado e en moitos paí-
ses, acudindo miles de persoas volunta-
rias: unha marea branca fronte á marea 
negra, para limpar de chapapote as cos-
tas galegas, traballando durante varios 
meses. Foron días de bágoas e dor, de 
mentiras e rabia que espertaron no pobo 
galego unha onda de indignación que 
asolagou a praza do Obradoiro seis ve-
ces na histórica manifestación do 1 de 

 ArteLixo e Ecoloxistas en Acción presentan unha exposición itinerante
sobre o desastre ambiental do Prestige que recorrerá distintos concellos de Galicia. Unha exposición que consta de 9 paneis informativos para ubicar 
a intemperie na rúa ou espazos peonís. O itinerario da exposición comezou este 13 de novembro na Praza do Concello de Redondela. Ademais, e 
coa colaboración do colectivo loca ArteLixo, Ecoloxistas en Acción organizou, o xoves 18, na Oficina de Turismo de Redondela, a proxección do seu 
documental Alegría!, unha crónica do desastre do petroleiro, que rematou cunha charla debate co público presente.
 A exposición sinala as causas que desencadearon a maior marea negra da costa galega e lembra que ante a inacción do goberno foi a marea branca de 
solidariedade a que se enfrontou ao “chapapote”. Ademais, nela se resalta que, dúas décadas despois, non estamos exentos dun novo desastre ecolóxico 
debido á nosa gran dependencia do petróleo.

decembro de 2002.
 200.000 paraugas repetiron como un eco 
a frase máxica ‘Nunca Máis’. Orgullo e 
dignidade, vestidas de negro e azul, dun 
pobo que gritaba ‘basta’ á burla negra de 
desastres ecolóxicos
que periodicamente azoutaban as costas 
galegas. Polycommander, Urquiola, An-
dros Patria, Casón, Mar Exeo, a lista da 
infamia, nomes cravados na nosa me-
moria colectiva como o chapapote nas 
rocas. Oito dos trece maiores accidentes 
con verteduras de petróleo no últimas 
seis décadas producíronse nas costas 
de Galicia.
 A mobilización da sociedade galega, 
articulada na ampla plataforma Nunca 
Máis chegou ata a Porta do Sol, cunha 
enorme marcha cara a Madrid para esixir 
xustiza, respecto e reparación: Fartos 
dos ‘hilillos de plastilina’ e as ‘praias es-
pléndidas.
 O Goberno e a Xunta tentaban minimi-
zar o alcance da traxedia para ocultar a 
súa pésima xestión. A realidade, que lles 

azoutaba na cara, era a absoluta caren-
cia de recursos e medios, a súa total in-
competencia para acometer a protección 
e limpeza das zonas contaminadas.
 Esa vaga movilizadora abarcou moito 
máis alá do movemento ecoloxista, aso-
lagando centros de ensino, centros de 
traballo, cada porto e cada balcón produ-
cindo un auténtico sismo que espertou a 
nosa conciencia como pobo e devolveu-
nos a dignidade.
 20 anos despois os efectos da verte-
dura do Prestige aínda están presentes 
na Costa da Morte, podéndose observar 
aínda a primeira ollada. Aínda queda 
chapapote baixo a area.
 Atopámonos ante outra proba máis de 
como, cando se produce un gran desas-
tre ecolóxico, os seus efectos perduran 
durante anos ou mesmo décadas. Por 
iso, é necesario que se adopten por par-
te das autoridades todas as medidas 
necesarias para evitar que se volvan a 
producir este tipo de accidentes.
 Convén lembrar que o 70% do transpor-

te marítimo europeo pasa fronte a Gali-
cia, uns 40.000 barcos ao ano, e aproxi-
madamente un de cada tres (38 ao día) 
transporta mercadorías perigosas, ade-
mais do seu combustible. Lembremos 
o accidente do quimiquero Blue Star na 
Ría de Ares o ano pasado.
Ecoloxistas en Acción coa produción 
dunha exposición itinerante quere que 
non caia no esquecemento todo o su-
cedido no maior desastre ambiental que 
ennegreció a costa galega.
 Unha exposición que comezou o seu 
periplo este 13 de novembro na praza do 
Concello de Redondela e recorrerá dis-
tintos concellos da xeografía galega. En 
Redondela, coa colaboración do colecti-
vo ArteLixo, celebrouse o xoves 26, na 
Oficina de Turismo, unha mesa redonda 
sobre o desastre causado polo afunde-
mento do petroleiro, que irá precedida 
da proxección do documental Alegría!.
 Mediante os 9 paneis informativos que 
conforman a exposición, a organización 
ecoloxista quere lembrar que é necesa-
rio mellorar a coordinación de medios 
operativos permanentes e unidades de 
vixilancia marítima, así como o aumen-
to da cantidade e calidade das inspec-
cións dos buques que atracan no litoral 
de Galicia. Que hai pequenos Prestige 
diarios, en forma de sentinazos. Que te-
mos tamén que romper con este modelo 
dependente do petróleo, cuxas desgra-
ciadas consecuencias para o planeta 
coñecemos. Pero, sobre todo, lembrar a 
onda de sólidaridad, a marea branca que 
suplindo a carencia de medios coa forza 
da ilusión foi quen de enfrontarse a gran 
mancha negra mentres o Goberno, au-
sente, seguía negando a súa existencia.

Concentración na praza do Concello de Arbo para esixir unha in-
mediata solución ás inundacións  que, desde máis de 5 meses, so-
fre todos os días a vivenda dun matrimonio da localidade, por mor 

dunhas obras que está a realizar o concello
 O pasado 12 de novembro arredor de 70 persoas concentráronse na porta do concello de Arbo para amosar a súa solidariedade cos seus veciños 
Marco e Sonia. e para esixir ao alcalde de Arbo, Horacio Gil do PP, que faga o necesario para solucionar de contado o grave problema que padece esta 
familia.
Todo comezou o pasado 9 de xuño, si, non é é ningunha broma hai xa máis de cinco meses, cando Marco e Sonia atoparon o baixo da súa casa aso-
lagada. As inundacións son diarias, todos e cada un dos días, desde hai máis de 150 días , inúndaselles a casa. A natureza do problema  está nunhas 
obras que fai o concello de Arbo que seica desviaron unhas vetas de auga que agora caen directamente na casa de Sonia e Marco. E as consecuencias 
catastróficas tanto para a súa casa, con mobles esnaquizados e fendas no chan e paredes, como para a saúde de Marco e Sonia condenados a vivir en 
permanente estado de ansiedade. Parece asombroso que máis de cinco meses despois o problema segue sen amañar, co que a neglixencia do concello 
semella máis que evidente. Se en todo este tempo non foron quen de arranxar un problema que afecta de maneira tan grave a uns veciños é que o 
goberno local merece un tirón de orellas superlativo de toda a veciñanza de Arbo.
 Nós falamos con eles e con Diego, responsable local do BNG a única forza política, segundo nos contan Marco e Sonia, que os está a apoiar de maneira 
permanente

“O concello non nos apoiou en nada, o único que fixe-
ron con nós foi dicirnos mentiras”

Marco Antonio Fernandez e Sonia Barca,  afectados

         Por que se convoca esta con-
centración?
 Para pedir solución ao grave proble-
ma que afecta ao baixo da nosa casa, 
inundado durante os últimos cinco me-
ses.

          Cando comezou o problema?
 Notámolo  o 9 de xuño, que foi o pri-
meiro día no que o baixo da casa se 
encheu de auga.
         Hoxe é 12 de novembro. Pasa-
ron 156 días desde que o baixo da 

vosa casa se asolagou por vez pri-
meira. Nestes 156 días o problema 
é continuo?
 Absolutamente. Todos os días, todos 
e cada un dos días, os 156 días un 
tras outro. Todos os días entra auga na 
nosa casa.
           Cal é motivo do problema?
 Parece  que ao facer as obras dunha 
estrada tocaron unhas vetas e acaba-
ron desviándose cara á nosa casa.
          Canto tempo levades vivindo 
na vosa casa?
Moitos anos
 E en todos eses anos algunha vez no-
tarades algún problema semellante?
Non, nunca na vida. De feito o baixo, 
que era unha antiga adega, arranxa-
rámolo e quedara como unha cociña 
comedor realmente bonita.
            E agora como está o baixo?
 Peor que unha infravivenda. Están os 
mobles esnaquizados, auga nas pa-
redes, no baixo contiguo hai un bura-
co grande no que se escoita correr a 

auga, fendas non só no baixo senón 
tamén na habitación da nena...
           Supoño que vos dirixistes en 
numerosas ocasións ao concello?
 Si, claro. Ao Concello , á empresa e 
á Xunta.
          E cales foron as respostas que 
recibistes?
 O alcalde dicíame sempre que tiña ca-
tro técnicos traballando.
         Por que falas en pasado :”di-
cía”?
 Porque hai arredor de 3 semanas, a 
última vez que falamos, colgoume o 
teléfono.
          E desde aquel momento non 
tiveches novas del?
 Chamoume para notificarme unha visi-
ta da Xunta, só para iso.
           Veu á túa casa o alcalde co 
persoal da Xunta?
 Non, el non se presentou.
             Tedes o problema xudiciali-
zado?
 Si.

Os afectados Sonia e Marco A.

O Condado reportaxe redacción

“Consultoría, Servicios Integrales en Asesoría,
Organización, Planificación, Productividad y Eficiencia”

Rúa Rosalía de Castro, 107 - Baixo

           Sentides que o Concello abusa 
de vós?
 A nós non nos apoiaron en nada. O 
único que fixeron foi dicirnos mentiras.
          Como por exemplo?
 O dos catro técnicos traballando. A 
non ser que estean tratando de elimi-
nar a auga tele traballando nós non os 
vimos nunca.
        Supoño que as consecuencias 
para a vosa vida normal serán terri-
bles?
 E tanto que si. Estragounos todo o ve-
rán e tememos que aconteza o mesmo 
no Nadal. Por outra parte tennos nun 

estado de permanente ansiedade. É 
terrible vivir así. Isto supéranos, e es-
tanos afectando de maneira grave á 
nosa saúde.
          Ves algún tipo de solución a 
corto prazo?
 Se tiveran boa vontade hai moito tem-
po que estaría o problema amañado.
           Sentídesvos apoiados polos 
vosos veciños e veciñas?
 Si, sen dúbida si.
           E en relación coa actitude das 
forzas políticas da oposición?
 Os únicos que nos están apoiando en 
todo desde o minuto 0 son os do BNG

          Por que estás nesta concentra-
ción?
 Por dous motivos:- Son un veciño de 

Vista da casa inundada

Outra vista da casa inundada

Diego Prieto, centro, na concentración en apoio a Marco e Sonia

“O alcalde nin está á altura 
nin pon todos os medios ne-
cesarios para acabar  co pe-
sadelo que están a vivir os 
nosos veciños Marco e Sonia”
Diego Prieto Gago,  responsable do BNG de Arbo

Arbo que sinto a necesidade de manifes-
tar a miña solidariedade cos meus veci-
ños Marco e Sonia, que está sufrindo un 

reportaxe 

Moi felices festas aos nosos clientes e amigos!

Sonia remate dunha vez. Son 5 meses, 
pero quen aguanta coa súa casa aso-
lagada durante cinco meses, todos os 
días¡.A neglixencia do alcalde de Arbo é 
máis que evidente.
         Quen promoveu a obra que causa 
o problema?
 O concello, e polo tanto é o que o ten 
que resolver, pero xa , de inmediato, de 
contado. É inhumano condenar a dúas 
persoas a pasar por isto. O alcalde nin 
está a altura nin pon os medios necesa-
rios para acabar co problema.
           O BNG non ten representación 
no Concello. Pode facer algo para 
axudar a resolver o problema?
O BNG, teña ou non teña representa-
ción, vai estar sempre ao lado de quen 
sofra calquera tipo de abuso. E o que 
están a sufrir Marco e Sonia é un abuso 
intolerable.

Momento da homaxe aos asasinados na Cabreira

grave problema do que eles non son res-
ponsables, e precisan o apoio e o afecto 
de todas e todos para que se poida re-
solver de contado.-Son responsable do 
BNG de Arbo, e a organización política 
na que eu milito, ao longo de toda a súa 
historia, sempre estivo a carón de quen 
sofre inxustizas e abusos. O BNG pre-
tende se un instrumento político útil ás 
persoas pois o servizo aos intereses do 
pobo galego é a nosa razón de ser.
          O problema comezou en xuño, 
estamos en novembro. Como valoras 
a xestión do Concello no que a este 
asunto se refire?
 A xestión é absolutamente neglixente. 
Hai un evidentemente desleixo por parte 
do alcalde que nin fai todo o necesario 
para resolver o problema, nin activa os 
mecanismos que serían precisos para 
que o pesadelo que están a vivir Marco e 

OS 5 DESCOÑECIDOS ASASINADOS EN
 CABREIRA

 No ano 1936 cinco homes  foron as-
asinados polo fascismos en Salvate-
rra  e soterrados no adro da igrexa 
de Cabreira, 5 persoas das que de 
momento se ignora a identidade. O 
pasado 22 de Outubro recibiron unha 
fermosa homenaxe protagonizada 
pola comisión pola recuperación da 
memoria histórica de Salvaterra. Esta 

comisión amosou a súa vontade de 
concretar un marabilloso compromiso:
 “Pórvos nome”
 O ex alcalde de Bueu Xose Novas ti-
rou a hipótese de que estes 5 homes 
poden ser 5 veciños de Moaña asasi-
nados nese ano e dos que se ignora 
o seu paradeiro xa que semella ha-
ber varias coincidencias que apuntan 

nesa dirección. Estas persoas serían 
:Juan Vázquez Sampedro, Manuel 
Blanco Costa, José Blanco Costa, 
Manuel Cancelas Corrales e Eugenio 
Cancelas Corrales .Seica xa están 
localizados algúns sos seus descen-
dentes e agora estariamos na fase de 

buscar financiamento para poder cos-
tear a exhumación e as conseguintes 
probas de ADN.
 Desde as nosas páxinas non po-
demos facer outra cousa, porque é 
de xustiza , que transmitir os nosos 
emocionados parabéns á comisión 

da memoria histórica de 
Salvaterra,  e a todas 
as persoas e colectivos 
que co seu traballo des-
interesado contribúen 
a dignificar a memoria 
de quen sufriu o brutal 
terror do nacional catoli-
cismo español.
 
O noso compromiso : 
Pór sempre as nosas 
páxinas ao voso dis-
por.

Pan integral e artesán
pan de centeo, empanadas

roscóns e bicas
croissants e napolitanas

Despacho: Rúa Estrada,13
986 660 951

Ponteareas

Visítanos tamén 

en Salvaterra

Rúa Rosalía de 
Castro, 36 

Moi felices festas aos nosos clientes e amigos!

Antón Lorenzo, “Xaque”, veciño da vila

Cousas de Salvaterra

 Basilio Álvarez En Salvaterra e bisbarra.
 historia

 O pasado 15 de novembro, presen-
touse en Tui o libro “Ese vento que vai 
sobor da terra. A vida desmedida de 
Basilio Álvarez”, escrito polo historia-
dor Miguel Cabo Villaverde, actividade 
organizada polo IEAMSO, Instituto de 
Estudos Agrarios Mártires de Sobredo. 
Motivou esta actividade o feito de que 
fai 80 anos que morreu no exilio Basilio 
Álvarez, en Tampa, Florida EEUU o 15 
de novembro de 1943.
 Eu, que xa fai ben tempo que persi-
go a figura de D. Basilio, quero tamén 
facerlle con esta escolma que sigue, a 
miña pequena homenaxe a este líder 
agrario que durante décadas mobilizou 
os labregos e operarios galegos na loi-
ta contra os foros e o caciquismo.
 O 09 de decembro de 1921, publicá-
base en La Zarpa en Ourense, (Basilio 
era o Director), “LOS AGRARIOS DE 
SALVATIERRA Y BASILIO ÁLVAREZ”. 
Dicían…”Nuestro camarada ha reci-
bido la siguiente carta de la sociedad 
agraria El Progreso”.
 “Muy distinguido señor: Tengo el honor 
de invitar a usted a un gran mitin de 
propaganda agraria  que se celebrará 
el día 11 del corriente en Fiolledo (Sal-
vatierra).
 Hace años estaba usted invitado a un 
gran mitin que quisimos celebrar, pero 
que la fuerza del caciquismo que aquí 
hay no lo concedió de ningún modo. 
 Sería una gran gloria para este distrito 
de Salvatierra teniendo a usted entre 
nosotros ese día, dándonos alientos 
para la lucha.
 Hay tantas ansias aquí de oírle que 
no es para describirlo. Si fuera posible 
contar con usted nos mandaría aviso 
para que esta comisión le esperase en 
la estación de Salvatierra.
 Saludos fraternales de estos agrarios.- 

Manuel Mariño Méndez”, (quen foi o 
último alcalde republicano de Salva-
terra).
 Respóndelle: “El haber sido invitado 
con anterioridad por la Federación 
Provincial Agraria de Pontevedra para 
el mitin antiforal que el domingo ha de 
celebrarse en dicha población, y tener 
que acudir además, ese mismo día, a 
un acto de afirmación agraria que ha 
de celebrarse en tierras de Paderne, 
obligó a nuestro camarada a declinar 
la honrosa invitación con que lo distin-
guen los agrarios de Salvatierra.
 A continuación damos los temas que 
han de desarrollar en ese acto los ora-
dores señores Garra, Amoedo, Pérez 

Troncoso, Piñeiro y otros, que 
versarán sobre lo siguiente:
 “Acción del Comité Auxiliar en 
Buenos Aires”, “Los Hijos de 
Salvatierra en Buenos Aires”, 
“Las Sociedades Agrarias y 
los enemigos de su desenvol-
vimiento”, “Los Impuestos y 
los Labradores”, “Foros y su 
redención forzosa”, “La acción 
del Agrarismo gallego”.
 O 16 de outubro de 1928, pa-
saron o día na reitoral de For-
nelos da Riveira, Salvaterra 
de Miño, Don Basilio Álvarez 
e varios amigos de Vigo e Ou-
rense, en visita ó noso Sr. Aba-
de. (Este abade de Fornelos  
era o mesmo que publicaba 
o xornal El Eco del Condado, 
D. Anselmo Vázquez Estévez 
entre o 15-03-1926 e o 20-12-
1931, en Salvaterra de Miño).
 Este xornal, El Eco del Con-
dado,  publica o 20 de outubro 
de 1928 un acróstico, creado o 
12 do mesmo mes e ano, que 
di así:

        B_andeira de xuros novos
 A_rbolou en nosos pobos

  S_ervilmente asoballados;
          I_ntre os fillos máis sonados

  L_eva con garbo a monteira:       
I_lustre Galicia enteira

      “O_predilecto” hoxe aclama.
      A_ntes qu´o clarín da fama

        L_oureiros, honras e flores,
        V_otara-lle en cól das sens,
         A_ndou tamén seu calvario:

     R_ompendo noso sudario
         E_ntrou no rol dos honores:

    Z_ampaille mil parabéns!
 O autor de tal poema lauda-
torio foi o abade da parroquia de Lei-

rado,  Manuel Pérez Martínez, formou 
parte dun poemario titulado Margaritas 
Silvestres, publicado en Ponteareas 
en 1950, na imprenta de Hijos de S. 
Montero, Rúa Real. Anos máis tarde 
foi reeditado por un sobriño, este José 
María Pérez Alonso, tamén clérigo, na 
imprenta Guardesa, Concepción Are-
nal 79, A Garda no 1980.
 O 20 de xullo de 1929, publicábase 
que no pasado día 07 dese mesmo 
mes, domingo, organizárase unha gran 
caravana dende Arbo até a veciña As 
Neves para escoitar ó elocuente ora-
dor D. Basilio Álvarez, que tiña enco-
mendado o sermón das festas que se 
celebraban. O seu verbo cálido entu-
siasmou os seus oíntes que saíron moi 
entusiasmados. Finalizados os cultos 
relixiosos, moitos dos oíntes despra-
záronse nos mesmos carros até a ve-
ciña parroquia de Meder, Salvaterra, 
onde se celebraba a festa da  Luz.
 Gran satisfacción entre os asistentes 
o ver na casa do párroco ó insigne tri-
buno D. Basilio Álvarez que marchou 
encantado coa fermosa paisaxe desta 
terra.
 No mesmo número publícase, que en 
Alveos, Crecente, vanse celebrar o 
vindeiro día 02 de agosto as festas do 
Carme, entre os números do programa 
de festas, o máis salientable son a ac-
tuación da banda a Lira de Ribadavia e 
o insigne tribuno e deputado a Cortes 
D. Basilio Álvarez, encomendado de 
dar o sermón.
 O 20 de maio de 1931, nas páxinas 
de El Eco del Condado, dicía así: O 
domingo último, celebrouse na praza 
do Castelo un mitin de propaganda re-
publicano-socialista no que actuaron 
varios oradores de Vigo e Don Amado 
Garra. Tamén se esperaba, como es-



Novembro 2023

Polígono Industrial de Arbo, parcelas 3 y 4
Arbo - Pontevedra

19

taba anunciado, que falara o Sr. Ar-
bones  de Vigo, e outros elementos 
socialistas de Ponteareas, pero non o 
fixeron.   Descubríronse tres 
lápidas cos nomes de Praza da Re-
pública, Praza de Galán y García 
Hernández e rúa de Francisco Rodrí-
guez “Pancho”. O acto ó que conco-
rreu numeroso público, foi amenizado 
pola afamada banda de música  “La 
Filarmónica” de Ponteareas. A choiva 
desluciu o acto, terminando este en 
medio de completo orde.
 Para o vindeiro domingo, dise que se 
verificará no mesmo lugar, un acto de 
afirmación agrario-republicana. Nel 
falaran, entre outros notables orado-
res, o Presidente da Confederación 
Agraria de Galiza, o loitador infati-
gable do agro Don Basilio Álvarez e 
o destacado político republicano D. 
Emiliano Iglesias, será amenizado o 
acto por unha banda de música den-
de as dúas da tarde até as cinco, hora 
de comezo do mitin. Nese mitin, que 
se celebrou finalmente o domingo 07 
de xuño de 1931, non consta entre os 
oradores,  segundo as páxinas do El 
Pueblo Gallego do 09 de xuño seguin-
te, a presenza de Basilio Álvarez.
 Sen dúbida Basilio estaba moi atare-
fado coas eleccións que se ían cele-
brar o 28 de xuño de 1931, nas que 
concorría polas provincias de Ouren-
se e Pontevedra, sendo elixido Depu-
tado pola primeira após recibir 38.420 
votos, (M. Cabo, 2023, páx. 236)

Os atractivos turísticos de Arbo, capital da lamprea
Por G . Figueiredo

 Este pequeno pobo ten unha exten-
sión de algo máis de 43 quilómetros 
cadrados e está situado na Comarca 
Paradanta, no corazón dunha das pro-
vincias máis fermosas de Pontevedra.  
O seu extremo sur leva ao río Minho, 
formando unha ponte natural entre 
Galicia e o norte de Portugal.
 Tres ríos, o Deva, o Cea e o Miño, 
bañan a cidade e danlle un microclima 
especial que non só permite calquera 
actividade natural en calquera época 
do ano, senón que a converte nun dos 
lugares máis axeitados para o cultivo 
de uvas. A vide é, polo tanto, a orixe 
dun dos viños máis selectos que se 
poden degustar na mesa máis esixen-
tes.
Arbo é un concello que alberga unha 
estraña especie de peixe que exis-
te desde hai máis de 500 millóns de 
anos, e o Miño é un dos ambientes 
máis axeitados para poder desenvol-
verse. Por iso, esta bela vila, recibe o 
nome de “Capital da Lamprea”.
 Os viños de Arbo están incluídos na 
denominación de orixe Baixas pola súa 
calidade. Teñen unha gran variedade 
e son un acompañamento ideal para 
unha gran diversidade de pratos. Por 
iso son o complemento perfecto para 

a boa gastronomía da comarca. A im-
portancia que para Arbo ten a  lamprea 
e o viño queda reflectida na posta en 
marcha do Centro de Interpretación do 
Viño e a Lamprea “Arabo” un museo 
monográfico dedicado a estes dous 
elementos que identifican a este pobo.
Ademais, o río Miño ofrece oportunida-
des para o rafting e outras actividades 
acuáticas que ofrecen empresas pro-
fesionais da zona. O cauce do río que 
atravesa a cidade de Albo tamén per-
mite aos visitantes admirar en calque-
ra momento unha paisaxe abraiante. 
Os paseos fluviais Sendeiro da Moura, 
Roteiro dos Pescadores, Roteiro das 
Pesqueiras ou Miño-Deva amosan a 
beleza do río e da súa contorna.

 Pero o que fai que Arbo sexa diferente 
é o feito de que permite aos visitantes 
gozar de comida e viño de calidade, 
que á súa vez ofrece cultura, patrimo-
nio e paisaxes abraiantes.
 Esta vila tamén está cargada de his-
toria. O xacemento de Cabrón dinos 
que os primeiros pobos que habitaron 
a terra de Albo foron antigos neander-
tais, como demostran as ferramentas 
de pedra atopadas no lugar. Desde a 
primeira historia da humanidade como 
existencia social e asentada, prodú-
cense manifestacións como o túmulo 
de Chan do Rei en Cabelas ou o tú-
mulo de San Martiño de Sela; e máis 
de cinco ducias de grupos de rochas 
petróglifos, como os de San  Xoán de 

O muiño de Arbo

Nosa terra
Resataurante

Rúa  Camelias, 10
Pointeareas

Mourentán ou Cándido.
 Tampouco os romanos se esqueceron 
de pasar por estas terras. Invadiron o 
territorio desde Portugal no 137 d.C. C. 
O proceso de romanización implicou 
cambios sociais, culturais, políticos e 
económicos. Destes cambios mantívo-
se a Mina Romana de Lagoa, a máis 
grande do Minho Medio- Baixo, da que 
se extraían grandes cantidades do mi-
neral tan apreciado polos romanos: o 
ouro.
 Pero non só extraían ouro da terra, 
tamén extraían as prezadas lampreas, 
transportábanas e sacrificáronas en 
piscinas especialmente construídas 
para poder pescalas e mandarllas a 
César en Roma, quen celebraba sun-
tuosas festas para e banquetes con 
elas. Conta a lenda que os romanos 
tamén usaban as lampreas como mé-
todo de tortura: colocaban aos “peca-
dores” en grandes tanques de lam-
preas e permitían que as lampreas de 
mandíbulas dentadas se alimentasen 
das súas vítimas.
 A tradición da pesca da lamprea que 
deixaron os romanos na beira do río 
coas construcións das “pesqueiras” 
son, sen dúbida, de interese arquitec-
tónico e etnográfico e, como os seus 
antepasados romanos, seguen utili-
zando na vila estas técnicas ances-
trais, artesanais, sostibles e respectuo-
sas co medio ambiente para a captura 
das lampreas. A gran diferenza é que 

para os antigos romanos, este manxar 
estaba restrinxido aos emperadores, 
mentres que agora, todos e todas po-
demos gozar del.
As pesqueiras... patrimonio único.
Son moitas as festas que se celebran 
por todas as contornas deste  munici-
pio, pero a que podemos dicir que é 
máis antiga é a da Festa da Lamprea 
que, desde 1961, o concello home-
naxea a este prezado manxar, a cal ten 
cita cada ano o cuarto domingo de abril 
que, desde o ano 2016 esta recoñecida 
como Festa de Interese Nacional pola 
súa antigüidade, continuidade, arraiga-
mento e singularidade deste festexo, 
conseguido grazas ao traballo dos 
veciños, restauradores, pescadores 
e organizadores da festa. Así tamén, 
desde fai uns vinte anos, celébrase a 
Festa da Lamprea Seca durante a pri-
meira quincena de agosto, co fin de dar 
a coñecer outras formas diferentes de 
gozar desta becha acuática ao longo 
de todo o ano,  desestacionalizando, 
así, o seu consumo.
Pero Arbo é algo máis que  lamprea, 
este municipio ofrece lugares de inte-
rese histórico-artísticos en cada unha 
das súas parroquias que son de obri-
gada visita. As igrexas, capelas, pazos, 
muíños… permiten ao forasteiro facer-
se unha idea do raizame desta Vila.
A Ponte  Románica de  Mourentán, 
construída sobre o  rio Deva no sécu-
lo  XVIII, testemuña da defensa que os 

veciños de Arbo despregaron fronte á 
invasión napoleónica durante a Gue-
rra de Independencia, o Parque Etno-
gráfico de “Os  Muíños dá Rocha”, un 
conxunto de catro muíños restaurados 
que desde mediados do século  XIX 
foron os encargados de moer o gran 
dos veciños da zona. Seguindo pola 
mesma estrada, chegamos ao Mon-
te de San Fins, onde se ve a Capela 
do Santo que dá nome a esta monta-
ña, enclave estratéxico para contem-
plar o Río Miño desde Crecente ata A 
Guarda; a Praza de  Barcela, onde se 
deixan entrever restos de ritos pagáns 
que remarcan o misticismo deste lugar 
ou as xa mencionadas pesqueiras,  
maxestosas construcións únicas do 
Rio Miño. 
Tamén a Idade Media e a orde  cis-
terciense deixan pegada nesta terra 
bañada polo Miño. No  S. XII, o rei Al-
fonso VII, concede as terras de Arbo 
ao mosteiro de Melón. A documenta-
ción escrita de tal concesión rubrícase 
como: “ Sanctus  Petrus de  Aravo”. 
Sendo  Aravo a palabra latina que dará 
lugar, co paso do tempo, ao nome de 
Arbo.
Como vedes, esta vila de Arbo permite 
as e os visitantes gozar dunha exce-
lente gastronomía e afamados viños, 
á vez que ofrece cultura, patrimonio 
e magníficas paisaxes que non pode-
mos deixar de visitar nalgún momento 
das nosas vidas.

Esta mañá a alcaldesa de Salvaterra de 
Miño, Marta Valcárcel, e a concelleira de 
Cultura,
 Lorena Soto, visitaron a obra de exca-
vación dos castros ubicados en Soutolo-
bre-Lourido.
 Na visita acompañadas do arqueólogo e 
director da excavación Francisco Hervés 
puideron ver o lugar onde se atopa a es-
tela con representación de figuras huma-
nas e equipamento militar. Falamos dun 
xacemento único e o máis peculiar do 
noroeste da península debido os estudos 
que constatan que a cabana castrexa 
contaba cunha
escaleira que daba acceso ó piso inferior. 
Inicialmente eses estudos esclarecen 
que a cabaña ten simboloxía de contido 

SALVATERRA DE 
MIÑO PON EN
 VALOR OS CAS-

TROS DE SOUTOLO-
BRE-LOURIDO UN 
DOS XACEMENTOS 
ARQUEOLÓXICOS

MÁIS PECULIARES E 
ÚNICO NO NOROES-
TE PENINSULAR

banco de néboa é unha fe-
rramenta que empregan as 
persoas con perfís asertivos 
para, dunha forma irónica 
e/ou sarcástica, neutralizar 

opinións e ideas dos demais. Des-
ta forma se se lles achega alguén e 
lles di “que gordo estás!”, estas per-
soas dirían algo así coma “tes ra-
zón, debería comer menos”, así fin 
da discusión antes incluso de que 
comece.
Pois esta é para os nosos políticos 
unha maniobra que empregan moi-
to últimamente, e que lles serve, 
non só para evitar unha discusión, 
senón tamén para someternos ás 
súas afirmacións. E deste xeito, 
conseguen que aprobemos medi-
das descabelladas, que defenda-
mos incoherencias e aberracións e 
sigamos con oso día a día coma se 
nada.
As economías dos fogares están 
axfisiadas, “si, xa o sabemos, habe-
rá que facer algo” e así nacen as 
chamadas “paguiñas”; as persoas 
xa non somos iguais ante a lei, “xa, 
pero así deixamos de pelexarnos e 
a convivencia é mellor”, e aproba-
mos anmistías; e coma iso ocorre 
“lonxe” de nós, aceptamos barco 
como animal acuático. E así con 
todo.
A ninguén lle gusta oílo, pero tan-
ta culpa ten o que o vende coma 
o que o merca. Aínda que o prezo 
desta empresa, vámola a pagar to-
dos, porque se algo nos equipara 
son as obrigas. Parece irónico que 
unha liberdade como é elixir a quen 
votas, nos someta despois a todos 
por igual, e sempre acaben pagan-
do “xustos por pecadores”.
E estas inercias xa instauradas no 

noso devenir, non só ocorren  a ni-
vel estatal. O plan é tan “maestro” 
que vai desde o territorio máis am-
plo ao recuncho máis pequeno. Sen 
ir moi lonxe, a que escribe e os seus 
propios veciños, están a piques de 
converterse nos “pagafantas” dun 
goberno que está xa ten preparada 
toda a artillería precisa para atacar 
os nosos petos, porque sendo in-
capaces de maxexar os cartos pú-
blicos con responsabilidade, agora 
que están ao borde da bancarrota, 
pretenden salvar os mobles á des-
esperada, recuadando os nosos 
cartos e como non, a golpe de or-
denanza.
A subida de impostos e tasas munici-
pais é a iniciativa coa que os que nos 
gobernantes pretenden seguir o es-
quema dos “de arriba”, meténdonos 
dobradas medidas que non aparecían 
en ningún programa electoral. Esta é 
a idea de “promover” a economía local 
e veciñal que desde hai tempo se viña 
agochando entre falsos presupostos 
millonarios e promesas de cero débe-
da.
Todos temos aínda fixada na memoria 
aquela imáxe na prensa: un sorriso im-
postado e un xesto coa man marcan-
do un cero e esta imaxe acompañada 
dun titular que rezaba” Remataremos o 
mandato con débeda cero e ningunha 
factura pendente de pago”, e agora re-
sulta que temos unha millonada en fac-
turas pendentes… Tamén houbo outra 
nova, na que se informaban, hai un ano 
a bombo e platillo, uns presupostos de 
máis de 7M… Donde vai entón esa 
morea de cartos? Por que temos que 
pagar aínda maís agora, se todo ía tan 
ben fai tan só uns meses?
Acaba de comezar un camiño pedrego-
so e resbaladizo, resultado dunha vic-

toria que algúns celebraron eufóricos 
cos puños en alto e cuspindo enriba 
das papeletas da oposición. Esa “ele-
gancia” característica dos membros 
de partidos en vías de extinción, era 
o preludio da mesma “elegancia” coa 
que nos van saquear os bolsillos, me-
ses despois.
Impaciente por escoitar a versión do 
banco de néboa que van a empregar, 
como nos van a dar a razón mentres 
nola clavan pola espalda e a traición, 
e como vamos a aceptar sen rechistar 
e a seguir con noso día a día, máis su-
misos e obedientes se cadra, e defen-
dendo esta incoherencia e esta aberra-
ción.
Haberá primeira plana esta vez?

O
Marta Rodríguez,  secretaria do PP da Cañiza

Opinión

Pagafantasrelixioso descoñecido ata o momento.
 Esta obra promovida e financiada polo 
Concello de Salvaterra de Miño e a 
Consellería de Cultura, Educación, For-
mación Profesional e Universidades da 
Xunta de Galicia; ven a por en valor un 
xacemento arqueolóxico de moitísima 
relevancia dado que se atopa dentro un 
petróglifo que hoxe, despois dos estudos 
realizados, pódese constatar que se trata 
dunha estela da idade do bronce. Nesa 
estela aparecen reflectidas dúas perso-
naxes con
vestimentas e atributos militares como 
son puñales ademais de outros motivos 
que, por mor do tipo de gran da pedra, 
non están claros pero que parecen ser 
peces e anzois.
 Esta é a segunda das actuacións que 
se leva a cabo na zona. A primeira foi no 
2022 cando se realizou a prospección 
superficial intensiva de todo o xacemento 
dos castros que demostrou que se trata 
dun xacemento que data das primeiras 
etapas de ocupación humanas deste lu-
gar. Aquí encontramos dous dólmenes 
na superficie máis elevada acompañados 
dunha serie de estructuras como cabanas 
e elementos da época romana vinculados 
á explotación de ouro. Ademais aparecen 
artefactos de moenda e estructuras me-
talúrxicas. O Concello de Salvaterra de 
Miño, no seu papel de difusor cultural 
para a posta en valor do patrimonio, rea-
firma a importancia desta obra que marca 
as directrices das vindeiras actuacións 
que se levarán a cabo e como compromi-
so firme para elaborar un plan
Praza da Constitución, nº1. Salvaterra de 
Miño. 36450 PONTEVEDRA Tlfs: 986 65 
81 26 - 986 65 80 82 comunicacion@con-
cellodesalvaterra.org director que porá en 
valor a totalidade deste xacemento múlti-
ple de tanta relevancia para a comarca. 
Ata a data no Condado a única excava-
ción con profundidade realizada
é a do castro de Troña e que xunto a de 
Soutolobre-Lourido reafirma a importan-
cia desta zona dende épocas prehistóri-
cas

O cemiterio de Barcia de Mera, en Covelo, xa lembra
aos seus na súa lingua materna

 O camposanto de Barcia de Mera acolleu o primeiro acto de Restauración da Memoria Lingüística celebrado en Covelo cunha 
homenaxe ao fundador do orfeón Treixadura

O Concello de Covelo sumouse á ini-
ciativa de Restauración da Memoria 
Lingüística de Galicia en Galego da 
man do seu prezado veciño, Domingo 
Lorenzo Vello. Coñecido como “Min-
gos” foi gaiteiro e fundador do afama-
do orfeón “Treixadura” espallando a 
lingua galega a través das súas can-
cións.
 O alcalde de Covelo, Pablo Castillo, 
explica que o Covelo quixo recoñecer, 
así, a aportación de Mingos como pro-
motor do uso da lingua galega, difun-
dindo o folclore popular e levando o 
nome da súa vila e de Galicia alí onde 
actuou, ademais de renderlle unha ca-
riñosa homenaxe. No acto celebrado 
no camposanto de Barcia de Mera co-
locouse, tamén, unha lápida que amo-
sa o fondo agradecemento a todas as 
persoas que xacen nese camposanto
“porque grazas a elas e eles Galicia 

segue a ter a lingua e cultura de seu”. 
Fini Varela, acordeonista e dona de 
Mingos, lembrou o significado que a 
música, a lingua e Treixadura tiveron 
na vida de seu home, mentres que o 
presidente da Asociación de Funciona-
rios para a¡ Normalización Lingüística 
(AFNLG), Pepe González, enfatizou o 
dereito a ser recordado na lingua coa 
que naceches e coa que te comunica-
ches ao longo da vida. “Tan só un dous 
por cento das esquelas publicadas nos 
medios son en lingua galega e tan só 
un 1% das lápidas a pesar de ser a 
lingua nai da maioría de todos nós. 
Dende a nosa asociación animamos a
recoller nas vontades testamentarias o 
dereito a ser recordado na lingua na 
que viviches”.
 O párroco de Barcia de Mera, Rafael 
Antela, rescatou da memoria ao pri-
meiro cardeal de Santiago en celebrar 

a misa en galego a mediados do sé-
culo pasado, Fernando Quiroga Pala-
cios, e defendeu os oficios relixiosos 
en galego levando el máis de trinta 
anos predicando en galego “porque 
Deus entende todas as linguas”.
 Baixo a campaña “En galego agora e 

sempre” a AFNLG, Galeguizargaliza 
(grupo de asociacións que comparten 
un mesmo obxectivo: dinamizar a cul-
tura galega e normalizar o uso da nosa 
lingua en distintos ámbitos da vida so-
cial, cultural, económica e administrati-
va), a Xunta de Galicia e o Concello de 
Covelo queren facer pedagoxía sobre 
a incoherencia de soterrar aos seres 
queridos con lápidas escritas nun idio-
ma diferente ao que falaban en vida.
“O noso veciño de Barcia de Mera, 
Mingos, decidíu ao longo da súa vida 
chegar ás persoas¡ a través da músi-
ca, do canto e do galego, motivo polo 
que coidamos que era a figura coa que 
debíamos dar o primeiro paso”, expli-
ca Pablo Castillo.
 Mingos Lorenzo formaba parte dese 
grupo de artistas que empezaron fa-
cendo música popular nas tascas e 
lograron colocala onde merecía. Com-
poñente do grupo A Roda, con quen 
compartiu o gusto polo canto popular, 
pasou de gaiteiro a converterse no 
ano 1990 en membro fundador do Or-
feón Treixadura

Xinzo, 1-Sobral
Ponteareas

Pida su Cita

Moi felices festas aos nosos clientes e amigos!

Moi felices festas aos nosos clientes e amigos!

A escola de artes marciais Loren de Ponteareas  epicentro do  Taekwon-
do  na comarca do Condado.

“A práctica do Taekwondo achega indubidables beneficios á 
vida cotiá”

        Cando naceu o equipo de com-
bate ?
 No ano 2020.
      Cantos nenos e nenas o com-
poñen?
 32
        De que idades?
 O máis pequeno ten nove anos e o 
maior 32
       A que nivel están estes nenos?

 Son todos moi novos. Malia que están 
tendo resultados moi bos nos  distintos 
eventos nos que estamos a participar, 
todos eles están en plena etapa de for-
mación. O taekwondo de elite require 
máis experiencia e máis idade claro.
       Todas as persoas e a todas as 
idades poden practicar este depor-
te?
 Si, todas as persoas e a todas as ida-

des.
       Que beneficios 
achega a práctica do 
voso deporte?
 Achega indubidables 
beneficios á vida cotiá, 
tanto físicos como emo-
cionais. Así por exemplo 
contribúe a que mante-
ñamos as nosas articu-
lacións e o noso sistema 
muscular en bo estado. 
Dános elasticidade, for-
za e equilibrio e seguri-
dade. E a nivel emocio-
nal ensina a xestionar 
a frustración e axuda a 
ser solidario e fraternal.

        É un deporte caro?
 Non, é accesible para calquera eco-
nomía media, incluso modesta. Ha 
que facer un gasto de equipo ao prin-
cipio e pouco máis.
       En que competicións participa-
des?
 Nós estamos a participar en todos os 
eventos internacionais que hai en Ga-
licia. Gustaríanos poder ir a máis com-

peticións fóra pero economicamente é 
moi complicado. O ano pasado puide-
mos ir ao open de España en Alacante 
e foi unha moi boa experiencia.
        E como se financiou esa viaxe?
 Pois os pais e as nais, non quedou 
máis remedio.
      Sentídevos apoiados polo Con-
cello?
 Agora parece que si.
     Este deporte pode ser perigoso 
para quen o practica?
 Non. No noso deporte,  especialmente 
nos niveis de iniciación os niveis de se-
guridade son máximos. No momento 
en que haxa moita superioridade dun 
dos participantes no combate sobre o 
seu opoñente , o árbitro para a pelexa.
        Ves entre os tes alumnos e 
alumnas a algún que teña potencial 
para chegar a elite?
 Todos teñen o potencial necesario.
        O deportista de elite nace ou 
pode facerse?
Todo pode adestrarse e todo pode 
aprenderse, pero se tes unhas condi-
cións innatas de elasticidade e flexibi-
lidade é máis fácil.

O equipo de TaeKwondo do  ximnasio Loren

orcarei é un conxunto de 
terras, pedras, ríos e almas 
que, coma as boas cousas, 
hai que descubrir pouco a 
pouco.

 Vivimos no que, na miña particular 
opinión, é xunto coa primavera a 
mellor época para visitar esta terra.
 Outono ofrece un Forcarei cheo de 
cor e actividades como magostos, 
feiras e festas que ensalzan moitos 
dos nosos praceres gastronómicos 
e paisaxísticos.
 E tampouco nos podemos esque-
cer das “almas”, persoas que fan 
de Forcarei un concello amable e 
hospitalario no que buscar ese ou-
tono cálido.
 Vivimos en tempos difíciles, onde 
atrocidades en forma de guerra nos 
fan repensar o
mundo no que vivimos, onde o be-
rro se instalou na política e non ten 
visos de desaparecer.
 É por elo que me gusta ver en For-
carei ese mundo distinto, ese mun-
do tradicional e tranquilo onde te-
mos que conseguir que os valores 
e os principios sigan a facer desta 
unha terra que, como outras xera-

cións fixeron, sexa refuxio e pros-
peridade.
 Négome a entrar no xogo de que 
gañe o que máis berra, o que máis 
minte, hai mundo máis alá dese 
xogo bipartidista que hoxe colapsa 
os medios de comunicación do país.
 Galicia, Forcarei, as aldeas peque-
nas, temos moito que decir sobre 
como debe ser o futuro e como que-
remos vivilo.
 Imaxínense vivir nunha aldea tran-
quila, ben comunicada por vías de 
comunicación e por vías telemáti-
cas, con servizos, na que haxa un 
goberno e unha oposición que den-
tro das discrepancias avancen xun-
tos.
 Unha aldea con xente e con vivenda 
asequible, para que as familias no-
vas poidan instalarse cando teñan 
ese primeiro traballo, un traballo que 
lles permita non ser pobres e con-
ciliar con crear unha familia. Unha 
aldea onde as tradicións e o medio 
se respeten, valoren e poñan a pro-
ducir.
 Imaxínense unha aldea orgullosa do 
seu mosteiro de Aciveiro e da histo-
ria dos 12 monxes que o fundaron 
alá polo 1135. Orgullosa do seu cas-
tro de Montes e da colectividade de 
toda a Terra de Montes, orgullosa do 
seu gaiteiro de Soutelo “Toca gaitei-
riño toca, meniñas correi a velo que 
é moita gaita a gaitiña do gaiteiro de 
Soutelo”. Orgullosa do seu castro 
de Garellas ou da torre da Barcie-
la de Castrelo (BIC dende o 1849), 
dende onde se empezou a particular 
“reconquista” contra os franceses. 
¿Imaxínanse?
 As e os que chegastes ata aquí len-
do estou seguro que por un momento 

deixastes de pensar no medo, nos 
berros. E é que a ilusión dun futuro 
mellor é o que nos pode facer máis 
irmáns, máis libres, menos serviles.
 Sabemos que é unha utopía, pero 
os únicos soños que non se conse-
guen son os que non se loita por 
eles, e nestes tempos de medos, é 
o mellor momento da historia para 
ser ambiciosos e acadar un mundo 
mellor.
 É un obxectivo duro, pero ¿por que 
non soñalo e por que non loitalo? 
Seguro que o resultado merece a 
pena, aínda que só sexa por ver a 
cara de quen vende medo.
Forcarei ten todo para crear ese 
soño que todos os que vivimos nun-
ha aldea algunha vez soñamos: 
volver a ver vida e prosperidade. 
E non, non podemos permitir que 
ninguén nos impida conseguir ese 
soño.
 Dende o BNG de Forcarei empra-
zamos ao PSOE de Forcarei a ne-
gociar un orzamento.
 Orzamento que é urxente para 
Forcarei, dende o BNG non imos a 
estar mes tras mes levantando re-
paros de intervención por facer as 
cousas mal.
Queremos empezar a por as pedras 
para construír ese Forcarei co que 
soñamos, e eso en política faise con 
orzamentos nos que se detallen as 
partidas que marquen ese camiño 
para recuperar a ilusión.
 2024 ten que empezar cun cambio 
de rumbo, cun orzamento que de-
mostre que se pode soñar en cam-
biar cousas e que todos e todas as 
que chegastes ata aquí lendo, diga-
des, Pois ...gustaríame vivir en For-
carei.

 O deputado de Reto Demográfico 
da Deputación de Pontevedra, Jor-
ge Cubela, acaba de recibir na Finca 
Mouriscade a un grupo de corenta 
integrantes do consorcio do proxec-
to europeo Go-Grass procedentes 
de Alemaña, Dinamarca, Suecia, 
Países Baixos, Bélxica, Romanía, 
Hungría e España, que seleccio-
naron as instalacións da institución 
provincial en Lalín como exemplo 
de boa práctica na transformación 
do rural.  Na recepción, o deputado 
remarcou o compromiso do goberno 
de Luis López co “impulso, moder-
nización e revalorización do sector 
primario, un dos motores económi-
cos fundamentais do interior da pro-
vincia”.
 “Mouriscade é, para nós, manifes-
tación viva da importancia que ten 
para esta institución, para este go-
berno, a contorna rural e o sector 
primario desta provincia”, asegurou 
o deputado provincial. “Sabemos 
-subliñou o responsable de Reto 
Demográfico da Deputación- que a 
loita contra o despoboamento do ru-
ral vai da man, entre outras moitas 
iniciativas, da aposta polo sector pri-
mario e neste sentido imos traballar, 
tendendo pontes co tecido privado 
e outras entidades públicas para 
xerar oportunidades na provincia”. 
Tamén recordou que o orzamento 
da Deputación de Pontevedra para 
o 2024 contempla un incremento do 

F
Roberto Jorge Correa, BNG de Forcarei

opinión
Jorge Cubela remar-
ca o compromiso 
da Deputación coa 
modernización do 
sector primario na 
visita de Go-Grass a 

Mouriscade

Cubela recibe a 40 integrantes do 
consorcio do proxecto europeo 
Go-Grass procedentes de Ale-
maña, Dinamarca, Suecia, Países 
Baixos, Bélxica, Romanía, Hun-
gría e España, que seleccionaron 
a Finca Mouriscade como exem-
plo de boas prácticas na transfor-
mación do rural

Pontevedra

O BNG vota en contra da suba de taxas do 
lixo e saneamento en Cerdedo-Cotobade

A Deputación colabora con 
Ponte Caldelas

 Ernesto Filgueira: “Moito predicar baixada de taxas e impostos, pero 
cando chega a hora da verdade, o PP sempre as suben”

1,4% na partida destinada á Finca 
Mouriscade, para seguir avanzando 
na transformación do sector prima-
rio.
 A Finca Mouriscade foi elixida a tra-
vés da Asociación Galega de Coo-
perativas Agroalimentarias, membro 
do consorcio do proxecto europeo 
Go-Grass, como centro demostrati-
vo pola súa implementación de tec-
noloxías de circularidade na cadea 
de valor levadas a cabo na planta 
de biogás. O grupo representante 
do consorcio, que agrupa univer-
sidades, centros de investigación, 
empresas, gandeiros e unha ampla 
representación da cadea de valor 
das áreas seleccionadas en oito 
países europeos, visitou, amais da 
planta de biogás das instalacións 
da Deputación de Pontevedra en 
Lalín, o traballo que se desenvolve 

 O BNG votou en contra da suba de ta-
xas municipais que afectan ao servizo 
de recollida e tratamento de residuos 
sólidos urbanos e a taxa de sanea-
mento, no pleno do concello de Cerde-
do-Cotobade. Unha suba despropor-
cionada máxime nunha etapa onde a 
inflacción golpea con dureza ás econo-
mías familiares..
 Así, no que respecta aos residuos sóli-
dos, a recollida para as vivendas sube 
un 22%, para hoteis de menos de 15 
cuartos, un 84%, para bares, supermer-
cados e pequenos negocios un 69%, 
para gasolineiras, talleres e industria 
de menos de 6 traballadores, un 25% e 
para os restaurantes con aforo superior 
aos 50 comensais dun 207%.
 No que respeita ao servizo de sumidoi-
ros, saneamento e depuración de au-
gas residuais pásase de 0 a 60 euros 

 A Deputación de Pontevedra, 
a través da Liña 2 do Plan 
Concellos – Gasto Corrente 
derivado da prestación de ser-
vizos municipais do Plan Con-
cellos 2023, colaborou co Con-
cello de Ponte Caldelas cunha  
subvención, por importe de 
55.898,44 euros para a Reco-
llida, transporte e xestíón de 

para as vivendas con enganche á rede 
de saneamento público. No que respei-
ta a este servizo non parece congruen-
te que un comercio (unha tenda cunha 
persoa, por exemplo) teña unha taxa de 
80 euros mentres un bar ou unha cafe-
tería, cun uso evidentemente moito
maior dos baños, teña unha taxa de 12 
euros.
“No BNG entendemos que os ser-
vizos hai que pagalos, pero unha 
suba tan desmesurada non é para 
nada axeitada, máxime nun contex-
to de suba desmedida do custe da 
vida. Non deixa de ser curioso -afir-
ma Ernesto Filgueira- que o PP, que 
tanto predica a baixada de taxas e 
impostos, cando chega a hora de 
gobernar fai xusto todo o contrario, 
e as sube dunha forma despropor-
cionada”.

en Mouriscade a través do seu labo-
ratorio e da granxa. “Que Europa se 
fixe en nós-subliñou Jorge Cubela- 
é un aliciente que nos anima a tra-
ballar con, se cabe, máis forza cara 
a modernización do sector primario 
e o impulso de modelos de negocio 
efectivos e circulares na nosa con-
torna”.
 Go-Grass trátase dunha iniciativa 
para transformar o panorama rural 
europeo que traballará nos próxi-
mos catro anos para desenvolver 
modelos de negocio efectivos e 
circulares na contorna rural euro-
pea.  O seu obxectivo é dinamizar 
as comunidades rurais desenvol-
vendo solucións de base biolóxica 
a pequena escala para desbloquear 
o potencial dos pastos de Europa e 
crear novas oportunidades de nego-
cio nas zonas rurais do continente.

residuos sólidos urbáns e xes-
tión do Punto Limpo. Empre-
gouse para o pago das facturas 
correspondentes aos meses de 
maio e xuño de 2023 do Con-
trato de recollida, transporte e 
xestión de residuos sólidos ur-
banos e xestión do punto limpo 
municipal, cuxa  cifra ascende 
a 67.011,86 euros.

Pontevedra

Praza Pedreira,5
986 76 80 46
671 47 22 90

A Lama

        Digna, o grupo Amig@s Mo-
teir@s fai unha recollida de xogue-

tes para entregar no Nadal a nenos 
e nenas ingresados en pediatría do 

“Digna Domínguez Álvarez, portavoz 
do grupo amigos moteiros de Galicia.”

“Cerdedo pola Sanidade Pública”

Ás portas do Nadal A Nova Peneira charla coa portavoz dunha asocia-
ción de amigos e amigas moteiras para que nos conten un pouco sobre 
unha bonita iniciativa, que tiveron o ano pasado, de visitar a pequechos 
e pequechas enfermas do hospital Álvaro Cunqueiro de Vigo, e intentar 
trasladarlles algo da ilusión que se viven nas rúas da cidade por estas datas. 
Alén de obsequialos cuns agasallos para procurar facerlles a súa visita ao 
hospital un pouco máis agradable.

Os Papá Noeles Moteiros cos agasallos e as enfermeiras do Cunqueiro

entrevista de G. figueiredo

 No día de hoxe unha representación 
da plataforma Cerdedo pola Sanidade 
Pública reuniuse coa xerente do 061, 
Adriana Regueira, continuando así 
coa nosa rolda de reunións coas dife-
rentes administracións responsables 
da atención sanitaria pública para lles 
dar a coñecer as reivindicacións da ve-
ciñanza e procurar solucións rápidas 
que solucionen os graves problemas 
que estamos a padecer nos últimos 
anos.
 O tema tratado coa xerente foi, como 
xa tiñamos anunciado, o da demanda 
dunha ambulancia que dea servizo ao 
PAC de Cerdedo. Estamos ante unha 
necesidade de primeira orde, como 
estamos a comprobar cos diversos 
problemas e incidentes relacionados 
co transporte aos domicilios do per-
soal do PAC à hora de atender as ur-
xencias, e tamén co desprazamento 
de pacientes aos hospitais. A repre-
sentación da plataforma informou da 
situación, sinalando os problemas co 
servizo de taxis e co de ambulancias, 
problemas que provocan en ocasións 
unha demora innecesaria na atención 
a domicilio ou no transporte ata os cen-
tros hospitalarios, unha demora que 
pon en perigo as nosas vidas e saúde 
cando nos atopamos con casos que 
son verdadeiras emerxencias.
 Á hora de valorar a reposta da xerente 
do 061, temos que dicir que se mos-
trou comprensiva coas nosas reivindi-
cacións, concordando coa idea de que 
unha ambulancia vinculada ao PAC de 
Cerdedo é unha necesidade básica 
para a zona. Isto reafírmanos en que a 
nosa demanda é lóxica e fundamental, 

e en que a ausencia dunha ambulan-
cia no noso PAC é unha carencia gra-
ve e inxustificable.
 Infelizmente, a pesar destas boas pa-
labras, a xerente non se comprometeu 
a nada máis que a “avaliar” as peticións 
da veciñanza, rexeitando mesmo a po-
sibilidade de que a ambulancia vincu-
lada ao PAC sexa medicalizada, dicín-
donos que, na súa opinión, só podería 
ser unha ambulancia con soporte vital 
básico. Informounos, ademais, de que 
será no actual concurso de ambulan-
cias onde se tratarán as nosas deman-
das e necesidades, concurso que se 
resolverá a finais deste ano.
 Desde Cerdedo pola Sanidade Públi-
ca destacamos positivamente que se 
escoitasen as nosas reivindicacións 
e que estas se vaian ter en conta no 
concurso de ambulancias, mais tamén 
queremos
deixar claro que o único resultado vá-
lido dese concurso debe ser a confir-
mación de que o PAC de Cerdedo vai 
contar coa súa propia ambulancia en 
breve, algo polo que, en todo caso, 
non deixaremos de seguir a loitar.

Cerdedo

Curbeira
Restaurante

Baixada a praia, 152
Saians-Vigo

Estamos encantados  de que a 
nosa casa sexa tamén a túa

Visitanos!!

Bar

O Barxio

������������������
��������� Saùde, prosperidade e felices festas a nosos clientes e amigos

collemos diñeiro para mercar os mate-
riais que necesitamos para elaborar os 
detalles que vendemos. Estas doazóns 
pódenas entregar nos puntos de reco-
llida que temos ao longo da comarca. 
Tamén poden colaborar comprando 
algo dos detalles que vendemos como 
bolsas, cuncas, chaveiros, estoxos... 
Os donativos que pedimos tamén fo-
ron para facer o ano pasado uns pa-
nos para os pequechos enfermos que 
pon “Pequenos Guerreiros”. O material 
para facelos só pode ser de algodón e 
sen químicos, isto saíunos caro. A man 
de obra para coser foi gratis, fíxonola 
unha costureira para achegar á cau-
sa. Estes panos aínda os vendemos e 
ímolos a entregar este ano tamén. 
        Onde podemos comprar estes 
detalles? 
 No teléfono 629535302, entrando na 
miña páxina de Facebook Digna Do-
mínguez Álvarez ou na de Almudena 
García, que é a persoa que elabora 
estes detalles. Aquí temos toda a infor-
mación dispoñible. 
 Logo nos seguintes locais pódese 
deixar xoguetes novos ou mesmo di-
ñeiro para colaborar.
 As Neves: A librería do Xes, Mobles 
Durán, Fel y Mar  e Dentista Dra. Lucia 
Sales-Sela.
 Salvaterra de Miño: Agrícola Salvate-
rra
Ponteareas: Gráficas Rome e Bippy 
juguetes. 

Gondomar: Shapell, + Que Juguetes, 
Cafetería Mon e Avenida droguería. 
Nigrán: Moda Rafiki- Ramallosa , Qui-
romasaje Ángeles Polo, Librería Piño, 
Loterías de La Peña, Lalos nasas, Vavi 
juguetería, Bar Dàrriba-Chandebrito, 
Dragonfly parK, Bippy juguetes e Fru-
tería Nigrán.
 Baiona: Milar Baiona, A despensa que 
gusta e Cafetería panadería Yaho-
ma-Sabarís.
 Vigo: Minimonstros / Arrolos de Mai - 
Navia, Mobby Dyck - Coruxo, Estanco 
Estación - Coruxo, kiosko Trébol - Co-
ruxo, Instituto de la Salsa,Hotel Bahía,-
Nova Roda Motorsport - Valadares, 
Juguettos  Vialia e Euronics – Priegue.
Redondela: Farmacia Silvia López, 
Círculo recreativo –Chapela e Bippy 
juguetes.
 Porriño: Academia Bastón e Bippy ju-
guetes.
 A Guarda: Bippy juguetes.
 Tui: Bippy juguetes.
 Melgaço: Salón Nathalie París.
 Calquera cousa, por pequena que se-
xas, é benvida. Uns lapis de cores, un 
pequeno xoguete, un caderno... O úni-
co requisito é que ten que ser novo e 
preferiblemente sen envolver. 
         Cando ides facer a entrega a 
estes e estas pequenas guerreiras 
no hospital? 
A entrega farémola o día 16 de decem-
bro ás 16:00 H da tarde no Hospital 
Álvaro Cunqueiro. Os moteiros e mo-

teiras que se queiran sumar a esta ini-
ciativa teñen que estar este día alí dis-
frazados de Papá Noel. Hai moteiros 
que quedan fóra na rúa facendo soar 
as motos para que estas persoas pe-
quechas vexan as motos e outros en-
tramos nas habitacións para entregar 
os xoguetes a todos os nenos e nenas 
que estean no hospital. 
 Esperamos que este ano o tempo 
acompáñenos. O ano pasado choveu 
moitísimo e fomos poucas as persoas 
que desafiamos ao mal tempo para ir 
en moto ata o Álvaro Cunqueiro, mo-
teiro sempre, aínda que chova. Mais a 
choiva non  impediu que puidésemos 
deixar agasallos en pediatría, onco-
loxía e urxencias pediátricas. Mesmo 
deixamos unha caixa para que as en-
fermeiras entregásenllos aos peque-
chos pacientes que tivesen nos se-
guintes días. 
 Grazas a “Amig@s Moteir@s” 
por esta acción solidaria tan 
bonita para poder levar carros 
cheos de ilusións  a estes e estas 
pequechas que teñen que estar 
convalecentes nun hospital nun-
has datas tan sinaladas e poder 
sacarlles un sorriso. Desexamos 
que as nosas páxinas sirvan para 
que consigades a colaboración 
das persoas tan necesaria para 
poder levar a cabo esta bonita 
iniciativa.

hospital Álvaro Cunqueiro de Vigo. 
A que se debe esta iniciativa? 
 Eu mesma tiven achegados con pe-
quenos que pasaron por este hospital. 
Dado que son unhas datas onde os ne-
nos e nenas son os protagonistas e as 
viven cunha ilusión tremenda, queria-
mos trasladar parte desta ilusión que 
se vive nas rúas aos nenos que están 
ingresados. 
Hai tempo que queriamos facelo pero 
polo COVID tivemos que atrasalo e 
empezamos con esta iniciativa o ano 
pasado. 
        Entón este é o segundo ano que 
facedes esta entrega de xoguetes? 
 Si. O ano pasado os medios de comu-
nicación non nos deron moita cober-
tura. Supoño que por isto a xente non 
creu en que isto fose real e igual pen-
sou que era unha estafa  polo que non 
tivemos moita colaboración individual. 
Si que temos que agradecer a empre-
sas como Don Dino que nos doaron 
moitísimos xoguetes para a causa e 
colaboraron recollendo xoguetes e di-
ñeiro nos seus locais tamén. 
        Que facedes para recadar fon-
dos para estes xoguetes ou a onde 
temos que dirixirnos para achegar 
doazóns? 
 As persoas interesadas poden doar 
xoguetes novos, usados non serven, 
pois como son para entregar no hos-
pital teñen que estar sen estrear  para 
evitar contaxios externos. Tamén re-

